
РЕДАКТОРЫ НЫХАС

НЁ ФЁНДАГ – ДАРГЪ ЁМЁ УЁРЁХ!
Ацы аз ёфсымёрон республикё Дагестанимё ёмцин стём 

нё уарзон поэт, прозаик, драматург, публицист ёмё ёхсё-
надон архайёг, Советон Цёдисы паддзахадон премийы лау-                                        
реат, Хетёгкаты Къостайы номыл паддзахадон премийы лауреат                                            
(2003 аз), Ирыстон йё зёрдёйы рёбинаг кёмён уыд, ёнёзи-
вёгёй Дзёуджыхъёумё йё бирё хёлёрттём чи уад, уый, Расул                       
Гамзатовы 100 азы юбилейыл.  

Кавказы фысджыты ‘хсён куыд раджы, афтё ныр дёр стыр 
архайд цёуы адём иудзинад ёмё хёлардзинадыл. Хатгай иугай 
адёймёгтё свёййынц сё адёмы ирвёзынгёнджытё, фыдбылызёй 
сё хизджытё, амонд сын хёсджытё. Хъёрмуд ахастдзинёдтё 
ирон адёмимё уыд Расулы фыд Гамзатён дёр. Йёхёдёг ёфсы-
мёры цард кодта Нафиимё, нё республикёйы уёды сёргълёууёг                
Дзасохты Алыксандримё, Ходы Камалимё, Дзасохты Музаферимё, 
Хостыхъоты Зинёимё, Абойты Зауырбегимё. Уёдё Хуыбецты 
Райёимё та иумё ахуыр кодтой Мёскуыйы Горькийы номыл 
Литературон институты. 

Фыццаг хатт Расул Ирыстонмё ёрцыд 1959 азы, Къостайы 
райгуырды 100 азы бонмё. Бирётён сё зёрдёты баззадис йё 
арф ёмё ёнкъарёнджын раныхас ирон литературёйы бын-
дурёвёрёджы тыххёй. Ёмё куыд нё, кёд ёмё зёрдёйы тёг-
тёй баст уыд Къостаимё, хёстёг ын уыдысты йё хъуыдытё 
ёмё сагъёстё. Йё фыд Гамзат Къостайы нымадтё Кавказы 
бёрзонддёр хохыл литературёйы, хуыдта йё йёхицён ёф-
сымёр, ратёлмац ын кодта йе ‘мдзёвгётё авайраг ёвзагмё 
дёр. Уый бындур бавёрдта Расулы уарзондзинадён дёр ирон 
адёммё, Ирыстонмё. Фёстёдёр фыста: «Коста Хетагуров 
стал моим личным, родным поэтом… У каждого человека есть 
наследственная и приобретенная любовь. Коста для меня и то, 
и другое… Каждый народ имеет свой Эльбрус и свой Казбек в 
поэзии. Коста Хетагуров – мост между ними и самая высокая 
гора, всеобщая гора…». 

Афтё куы зёгъон, ёмё  Ирыстон ёмё Дагестаны республикё-
ты литературон журналты ‘хсён фыццаг хатт  рацёудзысты,  
кёрёдзи фысджыты уацмыстё тёлмацгондёй кём уыдзысты 
мыхуыргонд, ахём сёрмагонд номыртё, уёд, ёвёццёгён, нё 
фёрёдидзынён. Абон дыууё республикёйы ‘хсён рёзынц 
бастдзинёдтё культурё ёмё ёхсёнады къабёзты. Фестиваль-
тё, конкурстё, сфёлдыстадон изёртё, концерттё, иумёйаг 
мадзёлттё ёнувыд кёнынц адёмы. 

Дагестаны цы бирё адёмыхёттытё цёры, уыдонён сё фылдёр 
сты авайрёгтё. Нё фысджыты уацмыстё дёр тёлмац ёрцыды-
сты авайраг ёвзагмё ёмё рацыдысты сё литературон журналы 
дыууё номыры ацы аз. Уый, ёнёмёнг, ёнтыст у! Ахсджиаг у, 
ацы хъуыддаг журналы 90 азы юбилейы къёсёрыл кёй ёрцыд, 
уый дёр. 

Уазёг – Хуыцауы уазёг! Фарн ёрбахёссут уё ёрбакъахдзёфёй!     
ХЕТЁГКАТЫ Оксанё

РАСУЛ ГАМЗАТОВ: 100 АЗЫ

(1923 – 2003)

Мё адёмёй хицён мё амонд нё уыд...

МЁ НЫСТУАН 
Кёй ныффыстон, уыцы чингуыты ис мё ныстуан. 

Фёстагёттён уадзын фыдёлтёй мын фёдзёхст 
Дагестан – мё уарзт, ныфс ёмё цины бёстё, рёсугъд 
чызджыты ёмё сёрыстыр лёппуты зёхх. Дагестан 
мёнён дёр у мё чызг, мё Кумари. Мё царды цалх. Мё 
сагъёсты хох Ахульго. Ёнё уымёй мё цард цы у, ницы?!

Уыцы уаз дунейы хёрзтёй ёз мемё ницы хёссын. 
Дагестан хъахъхъёнын дёр уё уый тыххёй курын. Хъ-
ахъхъёнут ёй ёмё йын кадджын кёнут йе стыр ном. 
Дагестан у уё цард, уё намыс ёмё уё уарзт. 

Нё, уыцы ёгъдёуттё ёнёбындур не сты – аудут 
сыл, хъахъхъёнут сё. Йё уырнёнтё ёмё символтё 
хъёддаг не сты – хъахъхъёнут сё уё намысы. Уёлдай 
стырдёр уарзтёй уарзут йё чысылнымёц адёмты. 

Кёстёртён, сывёллёттён уадзын, мё царды бон-
ты ёдёрсгё кёй фёхастон, уыцы удлёууён уарзт 
сылгоймагмё. Бындурон уыд кёддёриддёр. Ме ’ппёт 
зарджытё дёр ууыл уыдысты. Сног ёй кёнын сымах-
мё кёсы. Цы стъалы дзы судзы, уый уадз ёмё судза 
цёхёркалгё рухсёй. Уымёй райгуыргё зёрдёты дзён-
гёрджыты зёлланг та айхъуысёд ёгас дунейыл.

Уёлдайдёр хъахъхъёнут мадёлты, аудут хотыл, 
ёнёдызёрдыгёй уарзут рёсугъд чызджыты. Сё уарзт 
сын чи нё базыдта, уый дзёгъёлы фёцард. 

Ёз мемё ницы хёссын ацы дунейё. Рёсугъдёй, сёр-
мёхёссинагёй мём цы уыд, уый уадзын ам, сымахён, 
адём!   

 Расул ГАМЗАТОВ 

Расул ГАМЗАТОВ
            

              АДЁМ, ЦАРД 
   НЁ РАЙДАЙДЗЁНИ НОГЁЙ
            АУДУТ ЁМБЁЛТТЫЛ

Зон, ёмбал, ёнёпайда фыдохён
Ёмё стыр лымёндзинадён аргъ. 
Де ‘мбалён дё маст исыны охыл
Уайдзёфтё кёнынмё ма кён тагъд.

Кёд дё хёлар разынди ёнёраст,
Бафхёрдта ёнёнхъёлёджы дёу,
Фёаххосджын дё цуры, стёй йыл басаст,
Уёд йё фарсмё раздёрау ёрлёуу.

Адём, цард нё райдайдзёни ногёй, 
Азтимё ёрёмбарём рыстёй:
Хорз ёмбёлттёй цух кёнём ёнцонёй, 
Фёлё ногтыл сёмбёлём зынтёй.

Кёд дё дугъон раздёрау нё тёхы,
Кёд фёкалд йё фёндагыл ёваст, 
Аххосджын-иу ма фёкё дё бёхы, 
Ма-иу кён дё хорз ёмбалёй хъаст.

Адём, курын, ма кёнут ёфсёрмы
Равдисын хёларзёрдё фёрнёй.
‘Мбал ёфхёрын ма ‘рхёссут уё сёрмё, 
А зёххыл хёлёрттё бирё нёй.

Ёз мё царды ‘ндёр хъуыдытё хастон, 
Бирё уыд рёдыдтытё мёстёй. 
Цал ёмбалы царды ёз ныууагътон,
Цал ёмбалы аздёхти мёнёй...

Бирё дард, зын фёндёгтыл фёцыдтён, 
Ёмё-иу тыхст уавёры ёдзух
Цас фёсмон уыд, цал хатты мысыдтён
Ме ‘мбёлтты,  кёмёй фёдён ёз цух.

Ёмё абон ёз бёллын уё уындмё,
Мён зёрдёйё чи уарзта кёддёр,
Чи не ссардта раст ныхас мё удмё, 
Стёй кёй удмё не ссардтон ёз дёр.

                Уырыссаг ёвзагёй БАСИТЫ Зёлинёйы тёлмац

             ИУМЁ ЁМЁ ХИЦЁНЁЙ
Уалдзёг уа ёви рагвёззёг махён 
А дунейыл, кём фидём нё хёс, 
Иннё адёмён чи нё уа, ахём 
Хицён амонд нё агурын ёз.

   Мён нё хъёуы сёрмагонд арв хурён, – 
Хурзёрин ныл ёмхуызон кёсёд! 
Нё, ёз хицён кёрдзын дёр нё курын, 
Нёдёр – хицёнёй цуангёнён хъёд. 

Мён нё хъёуы сёрмагонд хай цинёй, – 
Иннё адёмёй хицён нё дён. 
Рынчындоны мын, иннётён чи нёй, 
Ахём хицён уат ма ратт мёнён.

Зарёг дзаг кёхцау къух-къух кём афты, 
Уым мём иннёты ‘мхуызон кёсут, 
Уым мё уарзут, куыд аккаг дён, афтё, 
Иннётау мын тёрхон дёр хёссут.

Не ‘хсён иумё, салдёттё цыма стём,
Хъуамё уарём нё хъысмёт, нё цард. 
Хицён нё, фёлё ‘фсымёрты астёу 
‘Хсёны ингёнмё бафтёд мё мард.

Ёмё цалынмё удхёсс ёд хъама
Не ‘рбадзырдта мё удён кёрон, 
Уалынмё дын, мё зёды хай, хъуамё 
Батё иунёг мёхёдёг кёнон.

                 МАХЁЙ ХУЫЗДЁР
Лёгмё хуыздёр цы ис бёллицёй – 
Фёкёнём цардизёр йё кой, 
Цёмёй нё байзёддаг нёхицёй 
Хуыздёр, парахатдёр цёрой.

Ёрдёг цин нё – ёххёст сё цин уёд,
Сё фёндтё мах фёндтёй – хуыздёр, 
Сё уарзты уёд фылдёр лёгдзинад, 
Куы уарзой махау тынг, уёддёр.

Ёхсёв уёд адджындёр сё фынёй 
Фыдёлты бонцъёхон фынёй.
Сё улёфт сабыр уёд тёлфынёй, 
Куыд сабыр назты къох бынёй.

Фёлё канд улёфын циу удён! 
Уадз хистёр намысыл тыхсой. 
Уадз, мах куыд фыстам, уымёй уыдон 
Бёрзонддёр сагъёстыл фыссой.

Цёсгом бёрзонд ёгъдауён сисёнт, 
Ёмё сын зын куы уа, уёддёр 
Рёстдзинад уарзёнт ёмё хизёнт… 
Цыбырёй: махёй уёнт хуыздёр. 

Уырыссаг ёвзагёй ПЛИТЫ Грисы тёлмац

                       * * *
Лёууын та Дагъистаны хёхты бёрзондыл, 
Фёлгёсын ёз дардыл ёмё та уынын: 
Бёлонгъуыз сёрвёты ёлвынынц хёххонтё 
Сё урс-урсид фысты, ныппух и сё хъуын.

Хёмпус къуымбил арвыл ысфёйлыдта дымгё,  
Сылгоймёгтё се ‘ккой уый сабыр хёссынц. 
Сё русты хид зёхмё ёрхаудис ёзынгё, 
Йё гагатё кёрдёджы уёлё зынынц.

Уынын ёз: цъёх айнёг уынгёг комы рындзыл 
Ыслёууыд фыййауау... Йё сёрыл – цъёх мигъ. 
Фысдзарм худау сфист и, ёрфёскъау, ыспыхцыл, 
Уый хизы гуылф дуртё, мёсгуытё ‘мё тигъ.

Йё фист кёрц ныскъуындзён... Ныртёккё йе искёд
Мё риуы хъёдгомдзёф ысдуддзён, ысрисдзён. 

                                  МЁРГЪТЁ
Мён-иу хъёдмё сёрдыгон куы схаста мё къах, 
Уёд-иу заргё мё размё цыдыстут сымах.
Мён уё цъыбар-цъыбур-иу хъал кодта сёумё.
Хъуыст ёхсёв дёр уё дзиу-дзиу ёнёсцух мёнмё. 
Фёндыд рагёй, нё цъиутё, куы уём раттин фарст: 
Цымё алкёд цы ‘вдисы уё хъёлёба уаст?
Кёд, мыййаг, уым уё уарзты бёллицтё зёгъут 
Кёнё авдёны зарёг ёмдзыхёй кёнут? 
Ёви зарут уёхицён бёрёгбоны гимн?
О, зёгъут мын, зёгъут мын уё сёнттё, уё цин!
Уый уё дзиу-дзиумё дёттён фётынгдёр сё хъёр, 
Хур рёдаудёрёй калы сызгъёрин цёхёр, 
Бёлас дидин ёфтауы – уёгъдибар, фёндон, 
Урс фынк калы раст фурдау дыргъдзёхёрадон.
Ёз уын уе ‘взаг нё зонын, уё диссаг ныхас, 
Уёддёр агайы зёрдё уё зёлгё хъёрахст.
О мё уарзон, мё мёргътё, уё лымён куы дён, – 
Критик арёх сымах тыххёй фаудта-иу мён.
О, цёйбёрц цёфтён бабыхст уёвгёдёр мё сёр,
Зёгъгё, зарыс, дам, дидинтыл, мёргътыл ёгёр.
О, сымах ныр куыд сурон мё зарджытёй, уас, 
Кёд у мёргътёй йё тёккё дзаг урссёр Кавказ. 

Кёд мё сабыр фыдызёххы алы къуымты, 
О, уё диссаджы фёндыр ёнёнцой цёгъды!
Уадз мё мёргътём мын хъуса мё мёгуыр бёстё 
Ам, нё хёхты, Мёскуыйы, Уралы фёстё!
Уадз ёхсёв дёр, уадз бон дёр, сёуёхсидыл дёр 
Ёдзух уайёд нё хъустыл сё дзиу-дзиу, сё хъёр! 

                    КЪЁВДАЙЫ ФЁСТЁ
Ыскёуы саби, фёлё йём ёруайы мад,
Ёмё та худы ноггуырд й‘ авдёны ёнцад.
Кёс-ма,
Куыд у гъеуыйау кёрзыты сыфтёр:
Фёскъёвда уынджы даргъ бёлёстё цудынц,
Сё цёссыг кёд нёма ахус, уёддёр
Сё сыфтёртё нё хурзёринмё худынц...
Ёмё та кёмтты дугъгёнаг дёттё
Сё зарёг зёлгё ног мыртимё сисынц.
Ашуг дёр афтё у:
Йё фёндыры тёнтё
Йё ноггуырд зарёгыл хъёрёй нырризынц.
Кёс-ма, кёс, ёрдзмё! 
Диссёгтё фёци
Йё ногёхсад рёгъты тыбар-тыбурёй: 
Цыма ныннадта буц чызг суадоны йёхи, 
Фёлё ёххёст нёма асур и хурмё. 

                      * * *
Хорз хъуыддёгтёй царды мах цы раттём, 
Уый ёвзонгдзинад фёхонынц адём. 
Зёрдёйы цёхёр, быцёу ныхёстён 
Уайтагъддёр фёвёййы, дам, сё рёстёг. 
Адёймагыл, дам, куы цёуой бонтё, 
Ферох вёййы, атёхы йё сонтад, 
Схъыг вёййы йё балцы даргъ фёндёгтёй, 
Нал фёдары хъус ыстыр хъуыддёгтём. 
Суёзбын вёййы, алырдём ныннёрсы. 

Кадмё, ‘фхёрдмё иу цёстёй фёкёсы. 
Алкёйы дёр цай цымынмё хондзён, 
Чи у знаг кёнё лымён – нё зондзён… 
Кёд мёныл ёцёг гъеуый ёрцёуа,
Уёд фёлтау мён абон цард нё хъёуы. 
Ахём бонтём ма фёцёрон, оххай! 
Раппарон фёлтау мёхи ёз хохёй!

Уырыссаг ёвзагёй ЦЁРУКЪАТЫ Алыксандры тёлмац

                     * * *
Мах нёхимё хорзёй ныр цы арём?
Не ‘взонг бонтё, зёрдыл сё фёдарём. 
Зёрдёты арт, фидар лёуд быцёуы,  
Дзурынц, махёй уайтёккё фёцёуы.

Аз, дам, азы ахондзён йё фёдыл,  
Нал лёудзён лёппуйы цард нё зёрдыл. 
Стыхсдзынён ёз балц, фёдисон цардёй, 
Стёй кёндзынён уазал каст фёлладёй.

Стыр уыдзынён, басабыр уыдзынён. 
Кад йе маст куыдфёндыйё уындзынён.
Уатмё цай мё уазджытён хёсдзынён, 
Знаг, ёмбалмё иу цёстёй кёсдзынён.

Кёд ёцёгёй скёна ахём афон, 
О, фёлтау фёкёлдзынён ёз абон!
Ма фёцёрон уыцы ёвзёр бонмё!
Уадз, фёлтау къёдзёхёй хауон коммё! 

                  * * *
Зыдтон нё алы дыргъдон ёз, – 
Уёд фыццаг къласмё уадтён тагъд. 
Уыдтён ёз уыцы аз ыстыр, 
Куы, дам, ныййардта дёу дё мад.
Дё мады не ‘вдёлди куыстёй, 

Нё йын уыди гёнён.
«Дё цёст мё сабимё фёдар», – 
Дзырдта-иу уый мёнён.

Ёмё дзы уый тыххёй лёвар 
Кёд истон уёд ёз дёр, 
Уёддёр дё авдёны уёлхъус 
Ёнкъард кодтон ёгёр.

Ёз та хёххон хъёуы куы дён, 
Аз азы фёстё тахт.
Цы даргъ дзыккутё ис дёуён!.. 
Куыд тагъд рёзём, куыд тагъд!

Ёнхъёлмё раджыйау кёсын, 
Ёрбацёудзён дё мад!
Фыццагау та зёгъдзён мёнён: 
«Кёс ём, йё уёлхъус бад!»

Бёргё, мёхёдёг уымён ёз 
Зынаргъ лёвар хёссин.
Иттёг хорз уаид ныр бёргё, 
Нё цардыл сагъёстёгёнгё, 
Кёсин дёумё, кёсин... 

Уырыссаг ёвзагёй ХЪАЙТЫХЪТЫ Георы тёлмац

       ЁРЁДЖЫГЁНЁГ ЗЁРВАТЫЧЧЫТЁ
Мах фёсырдтам ихзёрдё зымёджы, 
Дёттё хъазтёй нал ёфсёдынц, нал…
Цымё ныр цёмён кёныс ёрёджы, 
Урсриуджын зёрватыччыты бал?

Къёлиндар йё бирё сыфты арфы 
Радта, ра, апрелён дёр фёндаг. 
Ёз кёсын ёппынёдзухёй арвмё –
Арв ма у ёрмёст уё ферттывд хъуаг.

Тагъд сымах фёзындзыстут нё сёрмё, 
Азёлдзён та уе ‘хсызгон хъёлёс, 
Ёмё уалдзёг райсомы цёхёрмё 
Райтаудзён йё цъёх-цъёхид пёлёз.

Хурзёрин-иу къёдзёхты фёсонтёй 
Сдардзён раздёр дунемё йё был, 
Денджызы-иу ленк кёндзён бёрзондёй, 
Уым сызгъёрин таудзёни дёрдтыл.

Лёппутё ‘мё чызджыты изёрмё 
Быдыр, хъёдёй нал хёсдзён сё къах. 
Зёрёдтё бёлдзысты ног фёлтёрмё…
Цёй, уёдё кём ыстут ныр сымах?

Фыййёуттё сё дзугтё тардтой фёзтём, 
Ног сё хёхтём сыскъёрдзысты тагъд; 
Нал быхсём! Кёд ма уыдзён мё бёстём, 
Уалдзёгхёссёг стъалытё, уё тахт!

Стут сымах ёртётигъон писмоты 
Хуызёттё уё бакастёй, зёгъынц, 
Ёмё адём даргъ къёвдаджын бонты 
Иудадзыг уё фенынмё бёллынц.

Зонут, нёй уын дард балцы цёлхдуртё, 
Уымён ёмё махмё стут тырнёг.
Дуёртты сёрмё ахстётты бындуртён 
Бакодтам цёфхёдтё дёр, хъёлёкк.

Кёд мё бёстё номдзыд у йё мёргътёй, 
Кёд сё зардмё нёй ёрхёсс ён фау, 
О, уёддёр уын урс худтё нё хёхтё 
Сисдзысты ёгъдаудёттёг лёгтау! 

Уырыссаг ёвзагёй МЫРТАЗТЫ Барисы тёлмац

                            МАДМЁ
Ёз лёппуйё фыдуаг уыдтён, «ма кён!»
Ничи уёндыд мёнён зёгъын.
Ничи цыди нё рёзты махён 
Сыхы лёппутёй – уыдзён хыл.

Азты хъазгё цыд... Ёз дёр – хъазгё.
Мурмё никуы ‘рдардтон хъысмёт.
Ныр мё хъысмётимё дё размё 
Ёз фёцёуын, куы фёцёуын, уёд.

Абон – иумё кёдёй-уёдёй мах дёр,
Къуымты ничи змёлы ёндёр.
Ёз дё къухтём мё сёр ёруагътон, –
Кёс, ёнафон ысурс мё сёр.

Тынг ёнкъард у, зын у мё удён, –
Дуне-адёмы хъомпалы дён.
Царды ‘нтёфы куы ‘рхауыс ёнудёй, 
Уёд дё дёлфёдтём нё феныс мён.

Зилын зилдухы зылдёй, нёй мё, 
Нёй дё фарсмё ёрбадыны бон.
Зёрдё хатт ныссёххётт кёны: цёй-ма, 
Цон, нанайы абёрёг кёнон.

Фёлё ницы... Куыстытё – бирё, 
Уырдём ауайон, уый ма ёххёст...
Хыл нё кёныс, нё кёныс ёртхъирён, 
Арф ныуулёфыс хатгай ёрмёст.

Стъалы атёхы, ёмё уалдзёг
Нал ысхёцы йё зынг цёхёр...
Ёз дё къухтём мё сёр ёруадзын, –
Бонты зилдухы сурс мё сёр. 

Уырыссаг ёвзагёй ХУЫГАТЫ Сергейы тёлмац

                       ЗЫРНЁДЖЫТЁ
Мёнмё фёкёсы хатт, ёмё хёстонтё
Рёстаг тохёй куы не ‘рыздёхынц, уёд
Нё сау зёхмё нё ацёуынц бынтондёр –
Цъёх-цъёхид арвы байсёфы сё фёд.
 
Ныры онг уыдон уыцы рагзамантёй
Тёхынц ёмё нём дзурынц арвёй дард.
Уёдё цёмён ёрвон тыгъдадмё скастёй
Нё зёрдё свёййы мадзура, ёнкъард?
 
Тёхынц, тёхынц уёлёрвты уыдон, мигъты
Тёхынц фёлладёй, хур дёр къул кёны.
Зыны мём се ‘хсён иу бынат афтидёй, –
Ёвёццёгён, ёнхъёлмё мём кёсы.

Ёрцёудзён бон, раст уарийау сё цурты
Тёхдзынён ёз изёрмилты хёрдмё.
Мё цардыл мёт нё кёндзынён ёз мур дёр,
Сымахмё арвёй маргъы хъёр кёнгё.
 
Мёнмё фёкёсы хатт, ёмё хёстонтё
Рёстаг тохёй куы не ‘рыздёхынц, уёд
Нё сау зёхмё нё ацёуынц бынтондёр –
Цъёх-цъёхид арвы байсёфы сё фёд.

Уырыссаг ёвзагёй ПЛИТЫ Иналы тёлмац

               АУДУТ МАДЁЛТЫЛ
У ёнусон рухс номыл мё кадёг.
Ёмё кёд нё зарын гимн, уёддёр
Райгуыргёйё ссары дзырд йё зарёг,
Уды арфы чи калы цёхёр.

Ёмё уёд йёхи фёндёй, ныфсхастёй
Зёхх-бёстёйё стъалытём тёхы...
Цины зёлтёй, уды рыст ‘мё уарзтёй,
Зёрдёйы оркестрёй цёгъды.

Фёлё йё куы зёгъон ёз уё разы
Уыцы Рухс, алёмёттаг Дзырд, уёд
Сыстут, адём! 
Мард ёмё ёгасёй
Слёуут уе ‘ппёт, знёт дуджы цёуёт!

Сыстут, тар хъёды нёзыты рёгътё!
Сыстут, сраст ут, кёрдёджы зёнгтё!
Сыстут, дидинджытё, сыстут, хёхтё,
Уёхсчытыл ёрвон тыгъдад хёсгё.

Сыстут уе ‘ппёт ‘мё лёугёйё хъусут,
Чи уыдис тёмёнкалгё ёвёрд.
Уыцы дзырд – сыгъдёг ёмё ёнусон!
Сыстут ёмё слёуут!.. Сыстут ‘ппёт!

Бёлёстё куыд сыстынц боны рухсмё,
Ног кёрдёг куыд тырны хурмё тагъд,
Афтё сыстут, уыцы дзырд ёрхъусгё.
Уымён ёмё уыцы дзырды – цард.

Уыцы дзырд у сидт дёр ёмё арфё,
Уыцы дзырды дунейён – йё уд.
Уый – фыццаг зынг зёрдёйён йё арфы,
Сабийён – йё фыццаг мидбылхудт.

Уёд ёдзухёй уыцы дзырд нё фарсмё,
‘Мё, цёлхдуртыл хизгёйё ёнцон,
Уыцы дзырды рухсёй ёмё тавсёй
Дур зёрдёйы райгуыры фёсмон.

Уыцы дзырд ёнёхин у, ёрвылбон
Уыцы дзырды – а царды фёрёз.
Алцёмён йё гуырён у. Ёгёрон.
Сыстут!.. 
Дзурын уыцы дзырд уын ёз: 
«Мад».

                Уырыссаг ёвзагёй БАСИТЫ Зёлинёйы тёлмац                        

                          ФЫСТЫТЁ
                    Дуарыл
Бёлццон, ёрбацыдтё мём иугёр, 
Нё дём ракёсдзён зулмё иу дёр.

                   * * *
Бёлццон, мё дуары цурмё ‘рцыдтё, 
Ёрбахиз йе дёхи айс цырддёр.

                   * * *
Хёдзармё ма хой, бёлццон, ма дзур, 
Хёрзгёнёг кёд дё, уёд ёрбацу.

                   * * *
Мыййаг дё ‘нцойдзинад куы хъёуа, 
Мёнмё дын – кёрт, хёдзарёй.
Зынаргъ уазёгёй мём куы ‘рцёуай, 
Фёцёудзынё хёларёй.

                   * * *
Мё хёдзармё, ёхсёв уа, бон, 
О, ма хойут, хёлёрттё.
Сымахён у мё зёрдё гом, 
Ёдзух уын гом – мё дуёрттё.

                   * * *
Ёз дёуён мё дзул, мё цёххёй 
Ратдзынён ёгъдау.
Кёд нё раппёлай мё бёхёй – 
Ма ‘рбацу фёлтау.

                   * * *
Кёддёриддёр махмё ис цёуён, –  
Дё дуары ‘рбахост зарёг у мёнён.

                   * * *
Ёрбацыдтё мём – ма кён тагъд, 
Дё ацыд у дё фёндиаг.

Дё фёллад суадз, нырма у даргъ
Дёуён, хёлар, дё фёндаг.

                  * * *
Мё хёдзар ис фёсвёд, хёрды,
Ыскён дёхицён зын 
Ёмё мём, ме ‘нёзонгё, ды 
Уёд та чысыл фёзын.

                  * * *
Куынё ёрбацёуай мёнмё, 
Уёд банхъёлдзынён: ды хёрзаг 
Тёрсыс, ёз искёдбон дёумё 
Куы бацёуон, мыййаг. 

Уырыссаг ёвзагёй ЦЁГЁРАТЫ Гигойы тёлмац

ПЛИТЫ Грис
                РАСУЛЫ СТИХТЁ

Тёлмац кёнын Расулы стихтё…
Гёнах куыд амайы дзырдтёй! 
Цыма сыл иу ёрмдзёф дёр нёй,
Цыма лёджы конд нё – сё тигътё
Ёнусты дёргъы сты ёрдзёй.
Ёмё кёнын сё разы джихтё.

Расул ГАМЗАТОВ

ХЁДЗАР
Радзырд

Авайраг дзырд «ригъ»-ён ис дыууё алыхуызон нысаниуёджы: «кар» 
ёмё «хёдзар». Уыцы дыууё нысаниуёджы мёнён ёмиу кёнынц. Кар 
– хёдзар. Дё кары бацыдтё – хъуамё дын уа дёхи хёдзар. Авайрагау 
ахём ёмбисонд куы ‘рхёссай (махмё ис ахём ёмбисонд), уёд дзы ра-
уайдзён ёнётёлмацгонд дзырдтёй хъазт: «ригъ – ригъ», кар – хёдзар.

Цёй, гъа, хъуамё нё рох ма уа, Дагестан йё кары раджы кёй 
бацыд, уымё гёсгё йын хуры бын фидар бынат ис.

Ёз-иу арёх бафарстон мё мады:
– Дагестан кём ис?
– Мёнё дё авдёны, – дзуапп-иу радта куырыхон мад.
– Кём ис дё Дагестан? – бафарстой иу андиаджы.
Андиаг фёсёццё, афтёмёй йё цёст йё алфамбылай ахаста.
– Уёртё уыцы къуылдым – Дагестан, мёнё ацы кёрдёг – Да-

гестан, дёлё уыцы цёугёдон – Дагестан, уалё хохыл цы мит ис –                                                                                                                         
Дагестан, ау, уёлё йё сёрмё цы мигъ ис, уый Дагестан нёу? Ёмё уёд 
йё сёрмё цы хур ис, уый дёр Дагестан нёу? Мё Дагестан – алкуы 
дёр! – дзуапп радта андиаг.

1921 азы, граждайнаг хёсты фёстё, нё хъёутё уыдысты бынтон 
гаффутт, адём ёххормагёй мардысты ёмё нё зыдтой, цы уыдзён 
дарддёр. Ёмё уёд хохёгты делегаци фёцыд Ленинмё. Ленины 
кусён уаты Дагестанёй ёрвыст минёвёрттё, дзургё ницы кодтой, 
афтёмёй айтыгътой зёххы къорийы картё.

– Цёмён ёрхастат уыцы картё? – бадис кодта Ленин.
– Дёуён бирё тыхсинёгтё ис алыхуызон адёмты тыххёй, дёуён 

дё бон нёу, цёмёй хъуыды кёнай, чи кём цёры, ёмё мах фёнды, 
цёмёй дын равдисём, Дагестан цы ран ис, уый.

Фёлё хохёгтё кёд бирё фёцагуырдтой, уёддёр сё бон нё 
бацис сё райгуырён бёстё ссарын, ныдздзёгъёл сты уыцы стыр 
картёйы, не ссардтой иу чысыл зёххы гёппёл. Ленин ёвиппайды, 
хъуыды дёр ыл нё акодта, афтёмёй хохёгтён картёйыл ацамыдта, 
кёй агуырдтой, уыцы бынатмё:

– Мёнё гъе уё Дагестан, – ёмё хъёлдзёгёй ныххудт.

«О, зонды къуыбар», – ахъуыды кодтой хохёгтё ёмё Владимир 
Ильяйы фыртён радзырдтой, йё размё уал кёй уыдысты адёмон 
комиссармё ёмё сё уый куыд бакъуымы кодта, цы ран ис Дагестан, 
зёгъгё... Адёмон комиссарады кусджытё уыдысты ёндёр ёмё ён-
дёр хъуыдытыл хёст. Сё иу дзырдта, кёмдёр Гуырдзыстоны кёй ис, 
иннё – Туркестаны. Иу дзы, ёгёрыстёмёй, бёлвырд кодта, растёндёр 
Дагестаны басмачтимё кёй хёцыд.

Ленин ноджы тынгдёр ныххудт:
– Кём, кём – Туркестаны? Мёнё диссаг. Ёнахуыр диссаг.
Уайтёккё телефоны хётёл систа ёмё уыцы адёмон комиссарён 

бамбарын кодта, Туркестан кём ис ёмё Дагестан та цы ран ис, кём 
басмачтё сты, кём та – мюридтё. 

Кремлы, Ленины кусён уаты къулыл, абоны онг дёр конд ис Кав-
казы стыр картё.

Ныр Дагестан республикё у. Чысыл у ёви стыр, уый зёгъён нёй. 
Махмё, нё бёcтёйы, ныр афтё ничиуал зёгъдзён, Дагестан Туркестаны 
ис, фёлё-иу мён, искёцы дард бёстёйы уёвгёйё, бахъуыд мёнё ахём 
ёмбарынгёнён ныхасы бацёуыны сёр:

– Кёцёй нём ёрцыдтё?
– Дагестанёй.
– Дагестан… Дагестан… Ёмё уый та кём ис?
– Кавказы.
– Скёсёны ёви ныгуылёны?
– Хъаспы денджызы былыл.
– А, Бако!
– Нё, Бако нё. Чысыл цёгатырдёмдёр.
– Уё сыхёгтё чи сты?
– Уёрёсе, Гуырдзыстон, Азербайджан…
– О, фёлё уыцы бынаты хъёрёсейёгтё нё цёрынц? Мах та хъуыды 

кодтам, цыма дзы хъёрёсейёгтё цёрынц.
– Хъёрёсейёгтё цёрынц Хъёрёсейы, дагестайнёгтё та Дагестаны. 

Толстой… Хаджи-Мурат… Толстойы кастыстут? Бестужев-Марлин-
ский… Боныфёстагмё – Лермонтов: «Дагестаны ёфцёгыл ёмбисбоны 
ёнтёфы…»

– Эльбрус кём ис, уым?
– Эльбрус Кёсёг-Балхъары ис, Хъазыбег – Гуырдзыстоны, махмё 

та… махмё та Гунибы хъёу… Стёй Цада дёр.

Хатт мё бахъёуы афтётё дзурыны сёр искёцы дард бёстёйы. О, 
фёлё алчидёр зоны: цёмёй йё чындз бамбара, уый тыххёй загъд кё-
нынц гёдымё. Чи зоны, нёхимё дёр разына иу ахём уёлёнгай цёстёй 
кёсёг, ныронг дёр афтё чи хъуыды кёны, цыма Дагестаны цёрынц 
хъёрёсейёгтё, кёнё та бынтондёр чи ницёуыл хъуыды кёны…

Бахъуыдис-иу мё дард рёттём ацёуыны, алыхуызон конферен-
цитё, конгресстё ёмё симпозиумты архайыны сёр. Адём ёмбырд 
кёнынц алы ёмё алы континенттёй: Азийё, Европёйё, Африкёйё, 
Америкёйё, Австралийё. Уым кёд иууылдёр баргё сты континент-
тёй, уёддёр ёз дзурын, Дагестанёй кёй дён.

– Ды Азийы ёви Европёйы минёвар дё, фёбёлвырддёр ма йё кён, 
дё хорзёхёй, – фёкурынц мё. – Кёцы континентыл ис уё Дагестан?

– Ёз мё иу къахёй лёууын Азийы, иннёмёй – Европёйы. Вёййы 
афтё дёр, бёхы барцыл уыцы-иу ёрхёстёй дыууё нёлгоймаджы сё 
къухтё иумё ёрёвёрынц – иу фарсы ‘рдыгёй дёр ёмё иннё фарсы 
‘рдыгёй дёр. Растёндёр дыууё континенты дыууёрдыгёй сё къух-
тё афтё ёрёвёрдтой Дагестаны хохрагъыл. Сё къухтё баиу сты мё 
зёххыл, ёмё уый мёнён ёхсызгон у.

Мёргътё ёмё цёугёдёттё, дзёбидыртё ёмё рувёстё, цыдёрид-
дёр сырдтё ис, уыдон уыцыиу рёстёг сты Европёйы дёр ёмё Азийы 
дёр. Мёнмё афтё кёсы, цыма уыдон сарёзтой Европё ёмё Азийы 
иудзинады комитет. Ёз ме ‘мдзёвгётимё ёхсызгонёй сразы уаин 
ахём комитеты уёнг уёвыныл.

Фёлё мын уёддёр ёндёр чидёртё, цыма фыдёнёнгёнёгау, 
фёзёгъынц: «Цёй, цы дын бакёнём, – ды азиаг дё». Кёнё, иннёрдём, 
искуы дын Азийы тёккё рёбинаг къуымы зёгъдзысты: «Цы ма дё 
фёрсём, ды дё европёйаг». Ёз нёдёр иуты ныхмё исты фёзёгъын, 
нёдёр – иннёты. Алчидёр сё раст вёййы.

Кёнё… Хъавыс дё уарзондзинад раргом кёнынмё, сылгоймаг 
та йё сёр банкъусдзён ёмё зёгъдзён: «Ох, ацы хинёйдзаг ёмё 
фёлывд Скёсён!»

Ёндёр хатт та, ёрбацёудзысты дём дагестайнаг уазджытё, дё 
ахасты дын ахём исты фёхатдзысты ёмё сё сёртё ныттилдзысты: 
«Ох, ацы европёйаг хёрвы тыхт митё!..»

Цёй, цы дё фёнды, Дагестан уарзы Скёсёны, фёлё йын Ныгуы-
лён дёр ёцёгёлон нёу. Уый, куыд бёлас, афтё йё уидёгтё ауагъта 
дыууё континенты зёххы дёр.

Кубёйы Фидель Кастройён балёвар кодтон уёйлаг нымёт.
– Ёмё йыл ёгънёджытё цёуылнё ис? – дисгёнгё бафарста Фидель.
– Цёмёй йё сёрбахъуыды рёстёджы уёхсчытёй тагъддёр аппарай 

ёмё ёхсаргардмё фёлёбурай…
– Ёцёг партизаны уёлёдарёс, – мемё сразы партизан Фидель 

Кастро.
Ницёмён нё хъёуы Дагестан ёндёр бёстётимё барыны сёр. Хорз 

ын у, кём ис, уым. Уёлхёдзар нё тёдзы, къултё нё ныггёлиртё сты, 
дуёрттё хъыррыст нё кёнынц, рудзгуытёй нё дымы. Къуындёг у 
хёхты, фёлё уыйхыгъд зёрдёйы парахат у.

– Ды зёгъыс, мёнён мё зёхх чысыл кёй у, дёуён та – стыр? – 
бафарста андиаг иу лёджы. – Кёд афтё у, уёд схёснаг кёнём: фи-
стёгёй кёй зёххыл тагъддёр ёрзилдзыстём, ёз дё зёххыл ёви ды 
мё зёххыл? Бакёсдзынён дём, куыд ахёрд кёндзынё не ‘фцгуытём, 
куыд бырдзынё нё къёдзёхтыл, куыд хилдзынё нё кёмтты, нё 
сёрсёфёнтёй сёрбихъуырёйттёгёнгё куыд хаудзынё!..

Ёз схызтён Дагестаны иууыл бёрзонддёр рагъмё ёмё фёлгёсын 
фёйнёрдём. Фёндёгтё алырдёмыты дард фёцыдысты, дард кём-
дёр дыдзы ёрттывд фёкёнынц ёртытё, ноджы дарддёрёй хъуысы 
дзёнгёрджыты зёлланг, зёхх ныгъуылы ёрвгъуыз мигъвёлмы. 
Мёнён, мё къёхты бын райгуырён зёхх ёнкъаргёйё, ёхсызгон у 
дунемё кёсын. 

Адёймаг куы райгуыры, уёд йёхицён райгуырён бёстё ёвзаргё нё 
фёкёны – хъёцы, цы йём ёрхауы, ууыл. Мён дёр ничи фарста, фёндыд 
мё ёви нё, дагестайнаг уыдаин, уымёй. Гёнён ис, зёххы къорийыл 
ёндёр искуы, ёндёр мад ёмё фыдёй куы райгуырдаин, уёд мын нё 
уыдаид, кём райгуырдаин, уыцы зёххёй зынаргъдёр. Мён нё фарстой. 
Фёлё ныр куы бафёрсиккой, уёд цахём дзуапп хъуамё раттон?

Мё хъустыл уайы, дардёй мём хъуысы дала фёндыры цагъд. Зонгё 
мелоди, зонгё мын сты ныхёстё дёр:

Мёсчъыдёттё денджызты алхатт дёр агурынц,
Фёлё сё денджызтё сёхёдёг дёр мысынц.
Зёрдё бацёудзён армытъёпёны дёр, 
Фёлё нё бацёудзён зёрдёйы дуне ёгасёй.
Ёндёр бёстётё дёр хорз сты тынг,
Фёлё Дагестан зынаргъдёр у удён.

Фёндырдзёгъдёг нё, фёлё Дагестан йёхёдёг дзуры уый дзыхёй.

Чи мё федта ёмё чи нёу разы мёнёй, 
Уый уадз цёуёд йё хёдзармё фёрнёй.

Уыд ахём рагон ёгъдау: даргъ зымёгон изёрты ёвзонг адём 
ёмбырд кёнынц, хёдзёрттёй стырдёр чи уыд, уырдём ёмё сёхи 
ирхёфсынц алыхуызон хъёзтытёй. Зёгъём, лёппуйы сбадын кёнынц 
бандоныл. Чызг йё алыварс зилы ёмё зары. Ёмё уый дёр хъуамё 
зара. Стёй та чызджы сбадын кёндзысты бандоныл, лёппу та хъуа-
мё зила йё алыварс ёмё зара. Уыцы зарджытё хъёлдзёг зарджыты 
хуызён тынг не сты, фёлё сын цыдёр иумёйаг ёнгёсдзинад ис. 
Зарёггёнджыты ‘хсён рауайы цавёрдёр хирдыгон диалог. Цыргъ 
ныхасён дзуапп раттын хъёуы ноджы цыргъдёр дзырдёй, дырыс 
фарст домы кардёй карстау дзуапп. Уыцы ерысы чи рамбула, уымён 
дёттынц сёнёй йедзаг сыкъа.

Ахём хъёзтытё-иу уыдис мах хёдзары дёр бинаг уёладзыджы. 
Ёз чысыл уыдтён ёмё хъёзтыты нё архайдтон, ёрмёст сём хъусгё 
кодтон. Хъуыды йё кёнын, артдзёстмё хёстёг ёвёрд уыд фынккалгё 
сёны дурын ёмё цурыкфых тахынёг. Хатёны бёрёгастёу-иу сёвёрд-
той ёртёкъахыг бандон. Чызджытё ёмё лёппутё ивтой кёрёдзи. Сё 
кёрёдзиимё алыхуызон зарёгёмхёццё ныхёстё кодтой. Фёлё-иу 
ёппынфёстаг сё диалог рахызт Дагестанмё. Ацы фарстатён, хатёны 
чи уыд, уыдон иууылдёр дзуапп лёвёрдтой ёмдзыхёй.

– Ды кём дё, Дагестан?
– Цёугёдон Къойсуйы былыл, бёрзонд айнёгыл.
– Цы аразыс, Дагестан?
– Рихитё здухын.
– Ды кём дё, Дагестан?
– Ёфцёгыл мё агур.
– Цы аразыс, Дагестан?
– Мёнёуы куырисёй лёууын.
– Ды чи дё, Дагестан?
– Ёз – хъамайы фындзыл ёфтыд фыдызгъёл.
– Ды чи дё, Дагестан?
– Фыдызгъёлы чи ахызт, уыцы хъама.
– Ды чи дё, Дагестан?

– Доны цыхцырджытёй чи нуазы, уыцы саг.
– Ды чи дё, Дагестан? 
– Ёз – цёугёдон, дон дарын сагён.
– Ды цахём дё, Дагестан?
– Ёз чысыл дён, ёнёхъёнёй армыдзыхъхъы бацёудзынён.
– Ды кёдём араст дё, Дагестан?
– Фёнды мё стырдёр исты ссарын.
Афтё зарыдысты фёсивёд, кёрёдзийён дзуапп дётгёйё. Иуёй-

иу хатт мём афтё фёкёсы, цыма мё чингуытёй алкёцыйы дёр ис 
ахём фарстатё-дзуаппытё. Ёрмёст бандоныл нё бады, йё алыварс 
кёмён зилон, уыцы чызг. Мёхёдёг мёхи фёрсын, мёхёдёг мёхицён 
дзуапп дёттын. Мё дзуапп куы фесгуыха, уёд мём сёнёй йедзаг 
сыкъа дёр ничи бахёсдзён.

– Ды кём дё, Дагестан?
– Ёз дён, мё хёххон адём иууылдёр кём сты, уым.
– Ёмё кём сты дё хёххон адём?
– А! Ёмё ныр кём нал сты!
– Дуне у стыр къус, ды та дё ёрмёстдёр чысыл уидыг. Ёгёр чысыл 

нёу, мыййаг, ахём стыр къусён?
– Мё мад-иу афтё нё дзырдта, чысыл дзыхён дёр йё бон стыр 

дзырд зёгъын кёй у?..
– Мё фыд-иу афтё нё дзырдта, чысыл бёласы дёр стыр дыргъдон 

кёй фидауын кёны?..
– Шамиль-иу афтё нё дзырдта, чысыл нёмыг стыр науы дёр кёй 

ахизы?..
– Ёмё дёхёдёг дёр де ‘мдзёвгёты афтё куы дзырдтай, чысыл 

зёрдёйы егъау дуне ёмё стыр уарзт кёй бацёудзысты...
– Алы хатт дёр, дё агуывзёйыл хёрдмё схёцгёйё, цёмён фёзё- 

гъыс: «Хорздзинады тыххёй!»?
– Уымён ёмё мёхёдёг хорздзинад агурын.
– Ды хёдзёрттё дуртыл ёмё къёдзёхтыл цёмён аразыс?
– Фёлмён зёхх тёригъёд у. Уым ёз хойраг ёркёнын иуцъус. 

Мёр хёссын къёдзёхтём ёмё уым ёркёнын мё кёрдзын. Ахём у 
мёнён мё кёрдзын.

Чиныг «Мой Дагестан»-ёй.
Уырыссаг ёвзагёй ГЁБЁРАТЫ Юрийы тёлмац

ХЁЛЁРТТЫ МЫСИНЁГТЁ
ХЁХТЁЙ БЁРЗОНДДЁР КУРДИАТ

Хёхтёй бёрзонддёр ёрмёст хёхтён уёвён ис, зёгъгё, уыцы хъуы-
дыйы ныхмё ёз ёвёрын ёндёр ныхёстё: «Расул Гамзатовы курдиат 
хёхтёй бёрзонддёр у». Дагестайнаг йё райгуырён бынатмё гёсгё, 
кавказаг йё зондахастёй, бирёнацион Уёрёсейы номдзыд гражданин 
йе ‘ппёт патриотон ёмё гуманистон тырнёнты, уый у ёцёг адёмон 
фыссёг. Йё поэтикон ёмё адёймагон курдиаты нёрёмон кад ын 
йёхи сёрмагонд бынат радта Кавказы, Уёрёсейы, дунейы номдзыд 
удгоймёгты ‘хсён… Мё сёр бёрзёндты хёссын, Расулимё хёлёрттё 
кёй стём, йе ‘мдугон кёй дён, уымёй. Ёхсызгон мын у уый дёр, ёмё 
Ирыстоны цёрджытён сё фылдёры хёдзёртты йе ‘мдзёвгёты чиныг 
кёй ис. Уёдё Гамзатовы зырнёджытё дурёй нывёстёй фыццаджыдёр 
ирон зёххёй, Хетёгкаты Къостайы зёххёй, стахтысты арвмё ёмё 
систы зынгхуыст хъёбатырты номарён фёлгонцтё…

ДЗАСОХТЫ Алыксандр,
РЦИ-Аланийы раздёры Президент

Расул Дзасохты Алыксандримё

СЫГЪЗЁРИН ФЁЗЗЁГ
1939 аз. Сыгъзёрин фёззёг. Дзёуджыхъёуы уёд Хетёгкаты                      

Къостайы райгуырды 80 азы кадён уыд Советон Фысджыты цёди-
сы пленум. Уый уыд ленинон национ политикёйы хёлардзинады 
бёрёгбон. Ирыстонмё ссыдысты дунейы зындгонд фысджытё, ахуы-
ргёндтё ёмё аивады архайджытё. Къостайы уацмыстё кастысты 
бирё адёмты ёвзёгтыл.

Пленумы архайдта 60-аздзыд Гамзат Цадаса. Цыбырёлвыд боцъо 
ёмё рихитимё трибунёйы бадт ирон прозаик Коцойты Арсены фарсмё.

1947 аз. Уёд дёр уыд ахём сыгъзёрин фёззёг. Бирёнацион советон 
литературёйы минёвёрттё кадджын уавёры бёрёг кодтой ном-
дзыд поэт Гамзат Цадасайы ёвдай азы юбилей. Ирон литературёйы 
архайджыты номёй бёрёгбоны архайдтон ёз, уёд нырма ёрыгон 
фыссёг, ме рагъёй ме ‘фсёддон дарёс нёма раластон. Алцыдёр мын 
дзы уыд ахсджиаг ёмё цымыдисаг. Нё мё рох кёны, вокзалы ныл 
ёнёхъён делегацийё, семё Расул Гамзатов – уёд нырма ёрыгон 
поэт, Литературон институты студент – куыд сёмбёлдысты, уый. 
Дисы мё ёфтыдта фысымты зёрдёйы уаг Гамзат Цадасайы бёрёг-
боны – махмё, сё уазджытём, куыд дзагцёстёй ракастысты, уый. 

Кадджын изёры ёз, Гамзат Цадасайы тыххёй уёдмё мёхицён цы 
снысан кодтон, уыцы ныхёстён се ‘рдёг дёр нё загътон. Уый фёстё 
фёраст стём Хунзахмё.

Уыд ёмбисёхсёв. Гамзаты хёдзары сёрёй кастён иннё хёдзёртты 
сёрты стъалыты ёрттывдмё, хъёуы уынгтём ёмё адёмы цёрёнты 
рухсытём. Хъуыды кодтон Гамзатыл, йё амондджын цард ёмё йё 
адёмы рухс хъысмётыл. Зарыдысты зурнайыл цёгъдджытё, мё зёрдё 
мын рёвдыдтой сё цъёхснаг хъёлёстёй.  Мё хъус-иу ацахста хъёуы 
хидыл цёуёг бёхы къёхты хъёр. 

Расул уёлхёдзармё схызт. 
– Ёз та дёу куы агурын хёдзары къуымты, хъёуы уынгты, – загъта 

уый. – Мё фыд мёты бацыд, цом…
Хохёгты рёсугъд ёгъдау: хёдзары цыфёнды бирё уазджытё куы 

уа, уёддёр сё алкёмё дёр хъёуы ёргом раздахын. 
Махачкалайы уазёгуаты мём радтой телеграммё. Ирыстонмё мё 

хъуыд ёвёстиатёй раздёхын. Сёумёраджы бадзырдтон мё рёдау 

фысымтё Гамзатовтём, хёрзбон загътон Расулён. Атындзыдтон 
вокзалмё. Фёлё дзы Гамзат ёмё йё фырттё Расул ёмё Гаджийы 
куы федтон, уёд ме ‘хсызгон дисён кёрон нал уыд. Семё ма цы 
дыууё адёймаджы уыд, уыдон дёр мын хорзёй фёндараст загътой. 

ЦЁГЁРАТЫ Максим, 1972 аз

ЁГАСЦУАЙЫ НЫХАС ПОЭТЁН
Мё зынаргъ Расул!
Бахатыр кён, фыссёнгарз мём нё разынд, ёмё дём мё ныхас ма-

шинкёйыл мыхуыргондёй ёрвитын. Ногёй дын мё бон ницы зёгъын 
у. Дёу тыххёй уыйбёрц хорз ныхёстё загътой, ёмё сём ницыуал 
бафтаудзынён. Ёниу хъёугё дёр кёны? Ноджы ма уый хынцгёйё, 
ёмё юбилейы рёстёг хатт ёппёлён ныхёстё ракёнынц, ёнёуи 
бонты адёймаджы ёрмёстдёр фаугё чи кёны, уыдон дёр.

Уыдёттём гёсгё ацы бонты ёз хъуыды кодтон, цы хуызы ёп-
пёлён ныхас ма ссарон, ууыл нё, фёлё Расулы стыр курдиат ёмё 
сфёлдыстадон сгуыхтдзинёдты нысаниуёгыл куыд авайрёгтё ёмё 
дагестайнёгтён, афтё махён, Кавказы ёппёт хохаг поэттён дёр. 
Расулы тыххёй исты зёгъыны размё Кавказы алы поэтён дёр уыцы 
нысаниуёг хъуамё ёмбёрстгонд уа.

Ёз хорз хъуыды кёнын куырыхон Гамзат Цадасайы ныхёстё, 
авайраг пандурён йё иунёг лёггад ёртыккаг хъис ма йыл бафтауыны 
хъуыддаг кёй уыд. Мёнмё гёсгё, авайраг поэзийы абоны уавёрмё 
куы ёркёсём, уёд бамбардзыстём, Расулы пандурыл ёртё нё, фёлё 
дёсгай хъистё кёй ис. Ёмё уыцы пандурыл ацёгъдиккам ёрмёст 
сатирикон, уарзондзинады кёнё хъайтарон зарёг, хуымётёг мелоди 
«долай-долалай» нё, фёлё ма нырыккон симфонион музыкёйы тёккё 
зындёр ранывёндён уацмыстё дёр. Ёмё уый сёйраджы-сёйраг де 
‘руаджы у. Дё хёлёрттё дё арёх хъазгёмхасёнты уёйыг фёхонынц, 
фёлё ды ёцёгёйдёр уёйыгау де уёхсчытыл систай авайраг национ 
ёмё Дагестаны ёппёт поэзи дёр хёхты ёмвёзадмё. Ды иунёгёй! Ды 
ёрмёст Дагестан нё, фёлё ёнёхъён Кавказ дёр скадджын кодтай ёгас 
зёххы къорийыл ёмё дунейы нырыккон литературёйы. Ды иунёгёй!

Уыдёттё нё уыны ёрмёст куырм кёнё талынг зондимё ёдзёст- 
уарзон ёмё хёлёггёнаг адёймаг. 

Расул, азтёй не ‘хсён бирё нёй, фёлё ёз, куыд чиныгкёсёг ёмё 
ёмдзёвгётё фыссёг, афтё зёрдёскъёфт дён дё курдиат ёмё де 
сгуыхтдзинёдтёй дзырдаивады.

Расул, дёуён ницы давынц мё ныхёстё ёмё уарзон ахаст, фёлё 
дё уёддёр уарзын, куыд хуымётёг хохаджы, хъазуатон фёллойгё-
нёг ёмё зондджын, курдиатджын адёймаджы. Дё мидёг ма цёры 
элитарон адёймаг дёр, фёлё дын уый хохаг цивилизацийё лёвёрд 
миниуёг нёу, уый де ‘цёг адёймагон ахастытём ницы бар дары. 

Ёдзух сыгъдёгзёрдёйё дёхи Джусойты Нафи.
НАФИ, 1983 аз

          ЙЁ РАЙГУЫРЁН УЁЗЁГ – 
               ЙЁ КУРДИАТЫ СУАДОН

Афтё рауад, ёмё санатори «Барвиха»-йы ёртё сёрды фёд-фёдыл 
Расул Гамзатовимё нё фёллад иумё уагътам. Арёх-иу тезгъо кодтам, 
нёзы къохы цы къахвёндёгтё уыд, уым, ёмё мём-иу уыцы рёстёг зынд- 
гонд поэт каст бынтон хуымётёг лёгау… Дзырдта мын-иу йё хъёуы 
хистёрты тыххёй, лёгау лёгёй йё цёрын чи сахуыр кодта, адёймагён 
йё удыхъёды хуыздёр миниуджытё йын чи бацамыдта ёмё йын йё 
зёрдёмё рёсугъд ёнкъарёнтё чи бауагъта, йё уыцы ёмхъёуккёгты 
тыххёй. 

– Урсбоцъо зёронд лёгтё нё хъёуы, стёй сыхаг хъёуты бирё 
уыд. Нё зыдтой нёдёр кёсын, нёдёр фыссын, уёдё хёцёнгарз дёр 
сё къухы никуы уыд, – дзырдта Расул Гамзатов. – Фёлё удыхъёдёй, 
зондёй афтё рёсугъд ёмё фидар уыдысты, раст цыма инёлёрттё 
кёнё профессортё уыдысты. Сё сурёттё абон дёр мё зёрдёйы 
сты. Мё хъайтартёй бирётё сты сё хуызён. Иу ныхасёй, мё рай-
гуырён къона у мё сфёлдыстады суадон. Сфёлдыстадон кусёгён 
та Ахиллау йё райгуырён зёххёй йёхи ратонён нёй. Раст загъта 
Къоста: «Весь народ земля питает…» Уёлдайдёр та фыссёджы 
ёфсады, мёнмё гёсгё, кёны йё ныфсджындёр. 

1959 азы Къостайы райгуырдыл ёххёст кодта 100 азы. Уый ка-
дён афёдзы дёргъы цыдысты алыхуызон мадзёлттё. Бирё куыст 
уыд республикон дзыллон хабархёссёг фёрёзты журналисттён, 
стёй се ‘мкусджытён Мёскуыйё, Цёгат Кавказёй, Уёрёсейы 

хуссарёй. «Рёстдзинад»-ён ёрмёджытё фыстам Уырымты 
Петка, Цёрукъаты Валодя, Федор Мамонтов ёмё ёз. Уыцы бон-
ты базонгё стём Советон Цёдисы алы рёттёй ёрцёуёг аивады 
ёмё литературёйы зындгонд архайджытимё. Дагестаны адёмон 
поэт, Сталины премийы лауреат, зындгонд ёхсёнадон архайёг 
Расул Гамазтовимё мын хёлардзинады ахастытё фёзындысты 
уыцы рёстёг. 

Ёхсызгон ёхсёвёр ёмё йё фёстиуджытё
Къостайы юбилей сбёрёг кёныны тыххёй Советон Цёдисы алы 

рёттёй Дзёуджыхъёумё цы бирё фысджытё ёрцыд, уыдонён 1959 
азы 14 октябры Хицауады хёдзары уыд фембёлд нё республикёйы 
фёсивёдимё. Къостайы ёмдзёвгётё хъуысыдысты не стыр бёстёйы 
алы ёвзёгтём тёлмацгондёй. Кастысты сё тёлмацты автортё сёхё-
дёг. Фембёлд фёци изёрырдём, ёмё уёд йё архайджытёй иуёй 
– Расул Гамзатовёй – Цёрукъаты Валодяимё ракуырдтам, цёмёй 
газет «Рёстдзинад»-ён ратта интервью. 

Расул Мёхёмётты Ахуырбегимё

– Ёз цёттё дён, лёппутё, – загъта Гамзатов, стёй бахудт, – фёлё 
нём банкетмё дёр ёнхъёлмё куы кёсынц…

 Уёд дын Цёрукъайы-фырт мё хъусы афтё куы бадзурид: «Нёхё-
дёг-ма йё ахонём. Мё дзыпп амоны». Ёмё, журналисты хуымётёг 
фынгыл немё иумё абадыныл Гамзатов куы сразы, обкомы ёвёрд 
дзаджджын фынгтыл та йёхи куы атигъ кодта, уёд ма нё дисён кёрон 
уыд! Фынгыл бадгёйё, бирё ныхас кодтам Къостайы тыххёй. Расул 
загъта, хохаг адём дзы кёй сты стыр арфёйаг, Къостайы ёмдзёвгётё 
сё зёрдёмё хёстёг кёй айстой ёмё йё хионыл кёй нымайынц. 

– Къостайы ёмдзёвгётё мыхуыргонд цёуынц Дагестаны ёппёт 
ёвзёгтыл дёр, цалдёрмё та дзы композитор Гасанов ныффыста му-
зыкё. Нё поэттё Къостайыл фыссынц ёмдзёвгётё. Кёд уё фёнды, 
уёд уын дзы иуцалдёр бакёсдзынён, – загъта Гамзатов ёмё, Даге-
станы адёмон поэт Абуталиб Гафуров Къостайыл цы зарёг-ёмдзёвгё 
ныффыста, уымёй иу скъуыддзаг бакаст.   

– Ёмдзёвгётё ёвзёр кёсын… суанг мёхи ёмдзёвгётё дёр, – каст 
куы фёци, уёд ёфсёрмхуызёй загъта Расул.

Фёлё раст нё уыд. Диссаджы каст кодта ёмдзёвгётё, зарёг цыма 
зарыд, раст афтё. 

Гамзатовимё куы базонгё стём, ууыл рацыдаид дыууё мёйы, 
ёмё редакцийы хёслёвёрдмё гёсгё ацыдтён Махачкаламё коман-
дировкёйы. Уым ногёй фембёлдыстём. 

– Обкомы фынгыл кёй нал сёмбёлдтён, уый тыххёй мём Билар 
Емазаевичёй ёрхауд, – хъазгёмхасёнты загъта Расул. – Ёз дёр, ёнё 
айтё-уыйтё кёнгёйё, сымах фёаххосджын кодтон. Фёлё мын Билар 
ныххатыр кодта, уыдон, дам, хорз лёппутё сты, зёгъгё. 

Хъёбёлоты Билар уыцы рёстёг уыд обкомы секретарь идеологийы 
фарстаты фёдыл. Журналисттём каст хорз цёстёй, арёх-иу бабёрёг код-
та газетты редакцитё, радиокомитет. Сыхаг республикёты фысджытёй 
бирётимё уыд хёстёг зонгё. Къостайы юбилейё рацыдаид иу-дыууё 
къуырийы, афтё йё кёсгон фысджытё ёрбахуыдтой Цёгат Кавказы 
литератортё ёмё мёскуыйаг тёлмацгёнджыты фембёлдмё. Ём-                                                                                                                                
бырды фёстё фысымтё ёрёвёрдтой фынг, хистёрён та дзы уыд Билар. 

– Дё цёстытыл ма ауайын кён, – дзырдта Расул, – ёртыккаг куыв- 
ды фёстё мё Хъёбёлойы-фырт «фёивар» кодта, Къостайы юбилей 
бёрёг кёныны бон банкетмё кёй нё бацыдтён, уый тыххёй! Билар 
Емазаевичёй «ивар» – уый мёнён уыд хёрзиуёгау. 
3 Мах дуг №11 2023

* * *
1964 азы куыстон рауагъдад «Ир»-ы редакторёй. Иу сёрдыгон 

бон изёрырдём сёйраг редактор Богазты Умармё ёрбахастон мё 
къухфыст. Ныхас кёнын ыл куыддёр райдыдтам, афтё кабинет-
мё ёрбахызтысты Цёгёраты Максим ёмё йемё Расул Гамзатов.                                      
Дагестайнаг уазёджы фенын нын ёхсызгон куыннё уыд! 

Расул-иу кём уыд, уым алкёддёр уыд циндзинад ёмё цавёрдёр 
ёнахуыр хъарм ахастдзинёдтё. Радзырдта нын, йё кёсгон хёлар 
Алим Кешоковыл цы цыбыр ёмё хъёлдзёг дыууё радзырды ныффыс-                              
та, уыдон. Ёз ын куы загътон, Алим нёхи пединститут каст фёци, 
зёгъгё, уёд Гамзатов уыцы лёмбынёгхуызёй афтё бакодта:

– Кёс-ма, кёс! Йё уёлмонц курдиаты ратёдзёнтё уёдё ардыгёй 
сты, Ирыстонёй… Афтё курдиатджын уёдё уымён у, ёмё йё ирон 
зёхх кёй схаста, Къостайы зёхх! 

Пифагоры ёмё коммунизм аразёджы хёрзёгъдауы 
кодексы тыххёй

Гамзатовимё дыууё-ёртё хатты фембёлынёй амонд кёмё бахудт, 
уый-иу ёнё бафиппайгё нё фёци, аивады, культурёйы алы къабёзты 
бирё зонындзинёдты хицау ёмё арф хъуыдыгёнаг адёймаг кёй у, уый. 
Кафынмё йёхицёй дёсныдёр нё уыд. Хорз зыдта музыкё. Советон 
композиторты уацмыстёй иуёй-иутё цагъта пианинойыл. Бынтон хорз 
зыдта уырыссаг классикты. Зёгъём, нё иу фембёлды рёстёг бирё 
ныхас кодтам, Тургенев ёмё Толстойы ‘хсён цы ахастдзинёдтё уыд, 
ууыл. Уымёй уёлдай, Расул йё хъуыдыйы дардта рагон бердзенаг 
философты базырджын ныхёстё. Уыцы философтёй йё зёрдёмё 
уёлдай хёстёгдёр уыд Пифагоры сфёлдыстад. Гамзатовмё уыдис 
бёзджын тетрад, уыцы ныхёстё-иу кёдём рафыста, ахём. Иухатт 
та йё ногёй йе стъолы лагъзёй систа ёмё дзы цалдёр бакаст, стёй 
дын йё секретарьмё фёдзырдта ёмё йын дзы кёцыдёр афоризмтё 
рамыхуыр кёнын кодта. Ёз ёй бамбёрстон, мёнён лёвар скёнын йё 
зёрды кёй ис, уый… Амёй размё цыдёр агуырдтон мё гёххёттыты, 
ёмё мын Гамзатов кёддёр кёй балёвар кодта, афоризмты уыцы ёртё 
сыфы мё размё фесты. Ёртыккаг сыфы кёрон дзы бафтыдта йёхи 
ныхас: «Ёрхёндёгдзинад хёссон, уый мё нё фёнды, – фёнды мё 
циндзинад хёссын».  

Ныхмёлёууёг
1973 азы декабры райдайёны мё кандидатон диссертаци уыд цёт-

тё, ёмё йё бавдыстон Дагестаны паддзахадон университетмё. Йё 
ректор, историон наукёты доктор, профессор Абуталиб Абилов, Цёгат                           
Ирыстоны паддзахадон университетёй дён, уый куы базыдта, уёд загъта:

– Нё институтён йё ратёдзёнтё Цёгат Ирыстоны пединститутёй 
кёй сты, уый нё рох нёу. Йё авдён, йё райгуырён къона кём уыд, 
уый рох чи кёны, уыцы адёймаг нё бёззы. Ныртёккё дёр нём кусы 
уё пединституты рауагъдонтёй цалдёр. 

Ректоры уынаффёйё ахуырадон советы секретарь мё диссерта-
ци ёркёсынмё алёвёрдта СЦКП-йы историйы кафедрёмё. Ууыл                       
рёстёг рацыд, фёлё институтёй ницы хабар хъуысыд. Гёнён нал уыд, 
ёмё телефонёй Гамзатовмё бадзырдон. Уый та базырдта Абиловмё, 
мё хъуыддагмё каст цёмёй тагъддёр ёрцёуа, уый тыххёй. Ууыл 
бирё нал рацыд, афтё мё фёхуыдтой кафедрёйы ёмбырдмё. Уым 
нын эксперттёй иуимё рауад карз ныхас. Цёвиттон, Къоста фёнды 
иронау, фёнды уырыссагау ёмхуызон дёсны ёмё курдиатджын уыд, 
мё уыцы хъуыдыимё уый ёппындёр нё разы кодта. Кафедрёйы кад 
хъахъхъёнгёйё, йё кусджытё рахастой мё диссертацимё дыккаг 
хатт ёркёсыны уынаффё. 

Университетёй рацыдтён ёмё мё фёндаг акодтон Дагестаны 
Фысджыты цёдисмё, Расул Гамзатовмё. Нё кёрёдзийыл тынг ёх-
сызгонёй сёмбёлдыстём, афарста мё, куыд стут, цы ногдзинёдтё 
ис, дё диссертаци цы баци, зёгъгё. Радзырдтон ын мё дисссерта-
цийы фёдыл кафедрёйы хаст уынаффёйы тыххёй. Мё хъуыдыимё 
разы чи нё уыд, уыцы оппоненты мыггаг дёр ын загътон. Уыдёттё 
фехъусгёйё, Гамзатов уайтёккёдёр секретарён загъта, цёмёй йё 
телефонёй баиу кёна уыцы рецензентимё. 

– Салам алейкум. Гамзатов уё тыхсын кёны, Расул… Мёнмё 
гёсгё, диссертант Магометовимё дзёгъёлы нё разы кёнут. Йё 
куыстимё йын зонгё нё дён, уымё гёсгё йын ёнёхъёнёй аргъ 
скёнын мё бон нёу. Фёлё иттёг хорз зонын Хетёгкаты Къостайы 
сфёлдыстад, ёмё мё бон зёгъын у фидарёй: Хетёджы-фырт иронау 
куыд диссаджы фыст кодта, уырыссагау дёр – афтё. Уый уёхёдёг 
дёр бамбардзыстут, Къостайы уырыссаг ёвзагыл фыст уацмыстё куы 
бакёсат, уёд, зёгъём, поэмё «Фатимё», ёмдзёвгё «Перед судом» 

кёнё та, Некрасовыл, Грибоедовыл ёмё иннё уырыссаг классиктыл 
цы ёмдзёвгётё ныффыста, уыдон… Стёй ма иу хабар: Стъараполы 
цёуёг уырыссаг газетён Къоста уыд йё редактор. Иу ныхасёй, дис-
сертантён йё хъуыдыимё дён иттёг разы.  

Цы бамбарын ма йё хъёуы, Гамзатовы ахём ныхёсты фёстё мё 
диссертацийён кафедрёйы аккаг аргъ кёй скодтой, ёмё йё бахъахъ-
хъёдтон 1974 азы апрелы. Историон наукёты кандидаты ном мын куы 
лёвёрдтой, уёд Гамзатов йё райгуырён республикёйё уыд дард, фёлё 
уёддёр, арфёйы телтё мём чи ёрбарвыста, уыдонён уыд сё фыццёгтёй. 

1984 азы октябры Гуырдзыстоны Коммунистон партийы Центрон 
Комитеты цур СЦКП-йы историйы институты бахъахъхъёдтон док-
торы диссертаци. Уыцы хабар Гамзатов зыдта рагацау ёмё мём иу-
ахёмы цыбыр фыстимё гёххётт ёрбарвыста: «Зынаргъ Ахуырбег! 
Фыццаджыдёр, ме стыр салёмттё ратт дё ныййарджытё Алихан 
ёмё Масайён. Масайён зёгъ, йё конд кёрдзыны ад мё дзыхы баз-
зад. Алиханы куывдтытё та абон дёр ма мё хъусты зёлынц. Ныр 
та хъуыддаджы тыххёй… Докторы диссертаци Тбилисы кёй хъахъ-                                                                
хъёндзынё, уый фехъуыстон. Уыцы институты директор Деви Геор-
гийы фырт Стуруаимё дён зонгё. Хорз адёймаг у. Фёнды дё, уёд 
ын дё кой бакёнон. Ацы фыстёг дём ёрвитын Мёрзойты Сергейён. 
Цалдёр боны ам уыд, улёфыд Хъаспы денджызы был, ёмё-иу алы 
бон дёр ёмбёлдыстём, суанг бон дыууё хатты дёр. Ирыстон ёмё 
Дагестаны фарнён бирё фёкуывтам. Ёрвитын дём замманай даге-
стайнаг коньячы цалдёр авджы. Цы сын кёнгё у, уый дёхёдёг зоныс. 
Кёд нё, уёд та дын Сергей дё хъусы бацёгъддзён. Дёхи Расул». 
Гамзатовёй фыстёг райсын мын ёхсызгон куыннё уыд. Докторы 
диссертаци бахъахъхъёныны тыххёй та стыр бузныг, фёлё мё ацы 
хатт де ‘ххуыс нё хъёуы, зёгъгё йын загътон.

Йё цин, йё ныфс – йё райгуырён Дагестан
Ирыстоны тыххёй-иу цыдёриддёр ёрмёджытё архивты кёнё 

ёндёр рётты ардтон, уыдонимё-иу Расулы дёр зонгё кодтон. Мё 
чиныг «Разгром немцев под Владикавказом»-ыл куы куыстон, уёд 
бирё ёрмёг ёрёмбырд кодтон, йе ‘мзёххонтёй Дзёуджыхъёу чи 
хъахъхъёдта, уыдоны тыххёй. Бирё цымыдисаг хабёрттё базыдтон, 
автономон республикёты адём фашистон лёбурджыты ныхмё 1942 

азы 13 августы Дзёуджыхъёуы цы митинг сарёзтой, уый тыххёй 
дёр. Дагестанёй дзы архайдта адёмон поэт Абуталиб Гафуров, Даге-
станы республикёйы адёмон артисткё Рагимат Гаджиева, Дагестаны 
ССР-йы Сёйраг Советы депутат Абдурахман Даниялов. Сё раны-                          
хёсты къопитё постёй арвыстон Гамзатовмё. Арфё мын ракодта ёмё                   
загъта, се ‘ппёт дёр кёй сты цымыдисаг, фёлё Гафуровы ныхёстё йё 
зёрдёйы уёлдай тынгдёр кёй ахъардтой, уёлдайдёр йе ‘мдзёвгёйы 
рёнхъытё: «Осел войной на нас пошел – / Двойной осел! / Двойной 
осел! / Он смерть найдет!..» 

Йё раныхас Гафуров фёци ахём ныхёстёй: «Куыдзён – куыдзы 
мард. Ёмё сё мёлёт ссардзысты. Мё зёронд, фёлё нырма уал фидар 
къухтём исын хъыримаг. Ныр уый дзурдзён мё бёсты!»

Ёрмёджытё Гамзатов уый фёстё рауагъта дагестайнаг республикон 
газеттёй иуы, стёй ма рауагъта, Дзёуджыхъёуы бынмё йе ‘мзёххонтёй 
хъёбатырёй чи хёцыд, уыдоныл цы ёрмёг ныффыстон, уый дёр. 

Расул Гамзатов – ёхсёнадон архайёг
Не ‘мзёххон, зындгонд партион ёмё паддзахадон архайёг Дза-                   

сохты Алыксандр Гамзатовы нымадта, ёппёт зёххы къорийыл дёр йё 
ном кёмён айхъуыст, ахём адёймагыл. Ёмё уый, ёцёгёйдёр, уыд 
афтё. Расул Гамзатов – Дагестаны АССР-йы Сёйраг Советы Сёрдары 
хёдивёг; ССР Цёдисы фондз ёрсидты Сёйраг Советы депутат; ССР 
Цёдисы Сёйраг Советы Президиумы уёнг; дёсгай азты дёргъы – ССР 
Цёдисы, УСФСР-йы ёмё Дагестаны республикёйы фысджыты ём-
бырдты делегат; ССР Цёдисы Паддзахадон преми ёмё Ленины преми 
дёттыны комитеты уёнг; Африкё ёмё Азийы фысджыты иудзинады 
Бюройы уёнг; Дуне бахъахъхъёныны советон комитеты правленийы 
уёнг; Африкё ёмё Азийы адёмтимё иудзинады советон комитеты 
сёрдары хёдивёг… Ацы дыууё адёймагён – Расул Гамзатовён ёмё 
Дзасохты Алыксандрён – сё лымёндзинад райдыдта, Дзасохы-фырт 
ма ФЁЛКЦ-йы ЦК-йы куы куыста, уёд. 

Советон хицаудзинадыл цъыфкалён чи кодта, литературёйы, куль-
турёйы, наукё ёмё аивады уыцы архайджытёй уыдта йё удхёссёг, 
ёмбёхсгё дёр ёй нё кодта ёмё алкёддёр дзырдта, Цёгат Кавказы 
адёмтён сё размёцыд советон хицауады фёрцы кёй бантыст, уый. 

 Цытджын Советон Цёдисы фехёлдёй зёрдёдзёф кодта. Алкёддёр 

мысыд, фысджытён адёмимё цы фембёлдтытё уыд стыр бёстёйы 
алы горётты ёмё хъёуты, уыдон. Адёймаг кёцыфёнды респуб- 
ликёмё дёр куы ёрцыдаид – алы ран дёр йёхи ёнкъардта, цыма йё 
райгуырён зёххыл ис, йёхи хёдзары, афтё. Ёрхёндёг кодта ёмё 
мысыд литературон изёртё колхозты, промышленнон куыстуётты, 
ахуыргёнёндётты… «Учительская газета»-йы уыцы рёстёг Гамза-
тов фыста: «Къух ауыгътой ёнёхъён литературон фёлтёртыл, ахахх 
сё кодтой. Рохуаты чи уыд, хицауады фыдёх кёуыл уыд, уыдоны та 
бёрзонд систой. Максим Горькиймё къём ссардтой: «Если враг не 
сдается, его уничтожают!» Маяковскийён йё цёстмё хёссынц: «Ваше 
слово, товарищ маузер!» Шолоховмё кёсынц ёнёрвёссон цёстёй, 
Фурманов ёмё Фадеевмё дёр – афтё…» 

– Нё Президент Путины цёрёнбон Хуыцау бирё скёнёд, Советон 
Цёдисы Гимны мелоди нын фёстёмё кёй ёрбаздёхта, уый тыххёй! 
Мё хъустё дзы сё мондёгтё исынц. Уёдё йё ныхёстё дёр «Россия 
– великая наша держава» сты ёгёрон ныфсы хос, – дзырдта Расул. – 
Бирё уарзын «Священная война»: «Вставай, страна огромная!..» 

Иуахёмы та тезгъо кодтам, ёмё Расул дзырдта, национ респуб- 
ликёты хорз разамонджытёй амонд кёй фёци, ууыл. Ёрымысыд 
Дагестаны облёсты СЦКП-йы партийы фыццаг секратерь Абдурах-
ман Данияловы, ёмё дис кодтон, куыд хорз ын зоны йё цард ёмё 
йё ёхсёнадон архайд.

– Дагестаныл уыд иузёрдион, раст Хъулаты Хъуыбады Ирыстоныл 
куыд иузёрдион уыд, афтё, – дзырдта поэт. – Нарты кадджытё рухс цёмёй 
федтаиккой, уый тыххёй Хъуыбады цы хъёддыхдзинад ёмё фидардзинад 
равдыста, уый зонын тынг хорз. Даниялов дёр бирё сарёзта, цёмёй нё 
республикёйы адёмон сфёлдыстады уацмыстё рухс федтаиккой, уымён. 
Уёдё цы зёгъён ис Хъёбёлоты Билары тыххёй та? Цёгат Ирыстоны 
сёргъы уыд ссёдз азы ёмё йё адёмимё иумё республикёйё сарёзта 
дидинёгкалгё бёстё. Ручъы фёндаг кёй айгёрста, ёрмёст уый тыххёй 
дёр йё удёгасёй цырт ын сёвёрыны аккаг у! Фыццаг балет. Фыццаг оперё. 
Фыццаг аивадон кинонывтё. О, либретто ёмё сценаритё нё фыста, фёлё 
сфёлдыстадон кусджытён ахём уавёртё арёзта, ёмё – кусыс ёмё нал! 

Хъёбёлойы-фырты хъёппёрисёй-иу Ирыстоны арёх уыдысты ССР 
Цёдисы ёмё УСФСР-йы Фысджыты, Театралон архайджыты цёдис- 
ты правлениты ёмбырдтё, фембёлдтытё зындгонд литератортимё, 

Мёскуыйы, Ленинграды, цёдисон ёмё автономон республикёты 
зындгонддёр сфёлдыстадон къордты балцытё. Ёмё-иу уыдон дёр 
Расул арёх ёрымысыд. 

– Иухатт та мын УСФСР-йы Фысджыты цёдисы фыццаг секретарь 
Сергей Михалков загъта, Хъёбёлойы-фырт дё куы хона, уёд ын ёнё 
ракё-бакёйё сразы у, уёддёр дё нё ныууадздзён, зёгъгё, – дзырдта 
Гамзатов, стёй йё ныхасыл бафтыдта: – Куыд фынджы хистёр, афтё 
та Биларён ёмбал нёй…

Ирон театр
Ирон драмон театр Расул Гамзатов уарзта ёнёкёрон уарзтёй. 

Лымён уыд сёйраг режиссер Брытъиаты Зариффёимё, артисттё 
Тёбёхсёуты Бало, Уататы Бибо, Мёхъиты Валодя, Хъариаты Тамарё 
ёмё иннётимё. Иухатт мём Тбилисёй телефонёй ёрбадзырдта ёмё 
загъта, Махачкаламё кёй цёуы ёмё йё фёндаг Дзёуджыхъёуыл 
кёй акёндзён, – мён фенын ёй кёй фёнды. Зыдта йё, Дзёуджы- 
хъёумё цы бон ёрцёудзён, уыцы бон театры кёй ёвдисдзысты йё 
пьесёмё гёсгё ёвёрд спектакль «Хохаг чызг». Ёмё йё фёндыд, 
цёмёй йемё ацёуон. Ёз спектакль федтон премьерёйы бон, фёлё 
мё Гамзатов йемё кёй хоны, уый мын ёхсызгон куыннё уыди. 

– Ёрмёст, ёз ам дён, уый ме ‘рдхёрдтёй макёмён зёгъ, науёд 
нё культурон балцёй ницыуал рауайдзён! – йё ныхасыл бафтыдта 
поэт. – Ёрмёстдёр-иу зёгъ Цёрукъаты Валодяйён. 

Залы фёрсёй-фёрстём бадтыстём Расул, Цёрукъайы-фырт ёмё 
ёз. Сёйраг рольтёй иуы хъазыд Мёхъиты Валодя. Сценёмё йё алы 
рацыд дёр театрдзауты зёрдёскъёфт кодта. Спектакль уыдаид йе 
‘мбисыл, афтё мё Расул йё рёмбыныкъёдзёй куы бакъуырид ёмё, 
Мёхъийы-фыртмё амонгёйё, сусёгёй куы бадзурид:

– Диссаджы актер у. Сценёмё йё алы рацыд, йё алы фезмёлд – 
агургё ёмё ёнёаргё.   

Спектаклы фёстё ёхсёвёр скёнынмё бацыдыстём ресторан «Ин-
турист»-мё. Сидтыты ‘хсён-иу Гамзатов стыр ёхсызгонёй дзырдта 
цёгаткавказаг кафты ёмё зарды ансамбльты тыххёй, артисттё Тё-
бёхсёуты Бало, Уататы Бибо, Мёхъиты Валодяйы тыххёй, кафджытё 
Махмуд Эсамбаев, Байаты Альбинё, композитортё Мурад Кажлаев, 
Плиты Христофоры тыххёй…

Уалынмё ресторанмё ёрбахызт цалдёр нёлгоймаджы, семё – 
Мёхъиты Валодя дёр. Гамзатов, уый фенгёйё, йё бынатёй сыстад 
ёмё йём фёдзырдта нё фынгмё, мёнён та ацамыдта, нуазён, дам 
ын рауадз. Мёхъийы-фырт рюмкё бёрзонд систа ёмё йём ёдзынёг 
каст кёны, цы конд дзы ис, уый базонын ёй цыма фёндыд, уыйау. 
Гамзатовмё уый фёкаст худёг. Йёхёдёг рауагъта дыккаг нуазён 
ёмё йё артистмё алёвёрдта:

– Зёрдиаг арфё дын кёнын, мё пьесёмё гёсгё ёвёрд спектаклы 
ахём диссагджы хъазт кёй акодтай абон, уый тыххёй. 

– Ёмё йё кёцёй зоныс, абон цавёр спектаклы хъазыдтён, уый? 
– бадис кодта артист. 

– Сгарджытё мём хабар хъус-хъус фёхёццё кодтой, – бахудт 
Гамзатов. – Ис мын Ирыстоны мёхи сгарджытё. 

 Ёмё, нуазён бёрзонд сисгёйё, ракуывта:
– Артист Мёхъиты Валодяйы цёрёнбон бирё уёд!  
Мёхъийы-фырт дёр ын, кёй зёгъын ёй хъёуы, арфё ракодта. 

Гамзатовимё кард куыд «балхёдтам»
Иухатт та изёрырдём Гамзатовимё ёнёнхъёлёджы фёиу стём 

Мёскуыйы фысымуат «Россия»-йы. Мё къухы уыд папкё. 
– Стыр хицау дё рауад, – папкёмё ацамонгёйё, сдзырдта Гамзатов.
Уёд ёз, папкёйы цыдёриддёр гёххёттытё уыд, уыдон систон, 

папкё та Гамзатовмё алёвёрдтон:
– Мё номыл ёй фёдар.
– Дё лёвар бирё, фёлё дёхёдёг та куыд уыдзынё ёнё папкё? 

Ёнё пъартфел министр фехъуыстон, фёлё ректор ёнё папкё?..
– Ацы гёххёттытё сты фыстёджытё Мёскуыйы алы къантортём. 

Кём дзы цы курдиат ис, кём – цы, кём ёхца курём. Уыцы фыстёджыты 
тыххёй Мёскуыйы бонмё бабёрёг кёнын ёппынкъаддёр ёртё къанторы. 

– Омё ёнё афтё дёр нёй. Уё университет куыд тыхджын у, уый 
мёхи цёстёй федтон, уё профессортё ёмё студенттимё дёр мын 
фембёлдтытё бирё уыд, уё дагестайнаг ёмкусджытён дёр уын уё 
хорзы кой кодтон.

Гамзатов загъта, райсом ын кёй ис фембёлд Хёсты ёмё ёфсёддон 
службёйы ветеранты уёрёсейаг комитеты сёрдар, Советон Цёдисы 
Хъёбатыр Алексей Петры фырт Маресьевимё.  

– Кёд дё фёнды ёмё дё рёстёг амоны, уёд иумё цом. Таурёгъон 
адёймаджы йё удёгасёй фенын дын, мёнмё гёсгё, уыдзён цымы-
дисаг. 

Хъуыстгонд советон тёхёг, йё хёстон сгуыхдзинадыл «Повесть о 
настоящем человеке», зёгъгё, чиныджы фыст кёмён ёрцыд, ёцёгёй-
дёр таурёгъон адёймаг Алексей Маресьевы куы федтон, уёд цавёрдёр 
ёхсызгон ёнахуырдзинад ме уёнгты ахъардта, диссаджы ёнкъарёнты 
уылёнтё мё бёрзонд кёдёмдёр цыма систой, афтё мём фёкаст. 

Маресьев ныл зёрдиагёй сёмбёлд. Гамзатов ын мён бацамыдта.
– Уёдё хъайтарты бёстёйё дё, нё? – бафарста мё Маресьев. – 

Плиты Иссёимё ёнгом ёмё хёларёй цёрём. Дзусаты Ибрагимимё 
та алы бон дёр кёрёдзимё телефонёй дзурём. Ёцёг хёххон цёргёс 
у. Мёскуыйы нын ис дыууё уарзон бынаты: МХАТ ёмё ресторан «Уз-
бекистан». Сё хъайтартёй ирёттё сё сёр бёрзёндты хъуамё хёссой!  

– Ирон хъайтартё ёппёт кавказёгтён дёр сты сёхи фырттау, – 
ныхасыл бафтыдта Расул. 

Мёнён куыддёр гёнён фёци, афтё кабинеты хицаумё мёхи 
баздёхтон: 

– Мё фёлтёр рёзыд ёмё хъомыл кодта, Борис Полевой дыл цы 
уацау ныффыста, ууыл, Фадеевы «Ёрыгон гварди»-йыл. «Повесть о 
настоящем человеке» мё райгуырён хъёуы чи нё бакаст, ахём адёй-
маг нёй. Уёдё киномё та ёртыгай-цыппёргай хёттыты бакастысты. 

Уымёй размё Гамзатовмё цы папкё радтон, уырдыгёй уый систа 
гёххётты сыф ёмё йё Маресьевмё алёвёрдта: 

– Хъёуы мё дыууё ёмё ссёдз машинёйы. Фыдыбёстёйы Стыр 
хёсты инвалидтё сём тынг ёнхъёлмё кёсынц. Дагестанён дёуёй 
уый уаид стыр лёвар. 

– Ёмё афтё гыццыл цёмён? – бахудт Маресьев.
– Фондз ёмё ссёдз дёр уёнт, – загъта Гамзатов, – ёрмёст афёдзы 

кёронмё, – ёмё кёрёдзимё къухтё радтой. 
Уый фёстё Маресьев ногёй раздёхт Ирыстонмё:
– Хёдзары мём ис тынг зынаргъ лёвар – хъама ёвзист кёрддзёмы. 

Ибрагимы лёвар у. Хёдёгай, кёнгё та йё скодтой Расулы ёмзёххонтё 
– кубачиёгтё. – Уыцы ныхёстимё бацыд чингуыты скъапмё ёмё 
тёрхёгёй райста цавёрдёр къопп. – Ам ис, дамаскаг ёндонёй кёй 
скодтой, ахём кард, мё заказмё гёсгё йё сёрмагондёй Ибрагимён 

сарёзтой. Мёскуымё кёй цёудзён, уымёй мын зёрдё бавёрдта, 
стёй телефонёй ёрбадзырдта, нёфёразгё, дам, дён.

– О, рынчынтё хёссы ныртёккё, – загътон ёз.
– Гъемё уёдё йём мё лёвар фёхёццё кён.
Йё ныхмё йын иу суари уёддёр раттон, зёгъгё, мё хъуыдыйы бёр-

гё уыд, фёлё мё дзыппы нё разынд. Мё бёсты йын ёй радта Расул:
– Афтё зёгъынц, кард лёвар кёнын не ‘мбёлы, зёгъгё, фёлё йё 

хъёуы «балхёнын».
Гъе афтё Расулы фёрцы иу Хъайтарёй иннё Хъайтарён «балхёд-

тон» кард…
Мёскуыйё куы ёрцыдтён, уёд Дзусатём уазёгуаты бацыдтён. 

Ибрагим тынг бацин кодта, фёлё кард куыддёр фёдта, афтё мё 
афарста:

– Исты йын бафыстай?
– О… Растдёр зёгъгёйё, нё… Мё бёсты йын Расул бафыста…
– Уёддёр ёй мах хъуамё ёрми-ёрми балхёнём. – Йё бинойнагмё 

фёдзырдта ёмё йын загъта, цёмёй мын абази радта.
МЁХЁМЁТТЫ Ахуырбег,

историон наукёты доктор

ДЫУУЁ БУЗНЫ
Æмдзæвгæты удыбæстæм бакæсынхъом чи у, уый куыд хъуамæ 

бафсæда Расулы æмдзæвгæтæ кæсынæй! Кæс сæ æмæ сæ кæс æмæ иу 
цин æвзарай иннæ цины фæстæ. Фæлæ æз æмдзæвгæтæ кæсыныл нæ 
баззадтæн, æз ма дыууæ бузны бавзæрстон Расулæй æмæ сæ иу сæ 
иннæмæй æхсызгондæрæй æрымысын.

Уый раджы уыд, нæ дзæбæх Цæдис ма йæ фарны хъуыддæгтæ куы 
кодта зæххы цъарыл, уæд. Кæсгæ дæр æй уæд бакодтон мæскуыйаг 
газеттæй кæцыдæры, æмæ мæ нæ ферох и, – цæмæн мæ хъуамæ ферох 
уыдаид ахæм æхсызгон хабар!

Цæвиттон, советон фысджыты делегаци уыд Японы. Зылдысты 
горæттё æмæ хъæутыл, зонгæ кодтой япойнаг фæллойгæнджыты 
советон литературæимæ. Делегациимæ уыд Расул дæр. Уыцы бон уы-
дысты, бирæ кусæг адæм кæм цард, ахæм префектурæйы. Фембæлды 
рæстæг иу хуыцауысконд кусæг лæг афтæ бафарста Расулы:

– Ды уырыссаг нæ дæ дæ бакастмæ гæсгæ æмæ кæцон дæ?
Æмæ йын дзуапп радта Расул:
– Æз дæн лекъаг. Нæ Цæдисы нын нæ хæххон бæстæ хонынц                           

Дагестан, уый амоны «хæхты бынат».
Фарст чи радта, уый йæ алывæрсты ракæс-бакæсыл схæцыд. Бæрæг 

уыд – Расулы дзуаппæй нæ бамбæрста, кæцон у Расул, уый.
Æмæ та загъта Расул:
– Нæ бæстæ ис Кавказы. Æз кавказаг дæн.
Нæй, кæрæдзимæ æвæрæз къултæ бакодтой сæхи уыцы дзæбæх 

адæм. Æмæ, дам, стыхстæн, фыста Расул, куыд ма, дам сын бацамыд-
таин мæхи, уымæн, дам, ницыуал зыдтон. Æнæ дзуаппæй ныууадзон 
уыцы лæджы дæр, иннæты дæр, – се ʼппæт дæр æнхъæлмæ кастысты 
дзуапмæ – уый та мæ мæ цæсгом нæ уагъта. Æмæ, дам, уæд мæ зæрдыл 
æрбалæууыд Къоста æмæ, дам, сæм дзурын:

– Æз дæн, Хетæгкаты Къоста кæцæй уыд, уырдыгæй.
Ёмё, дам, куыддёр уый загътон, афтё, дам, ахём ёмдзёгъд сыстад 

уыцы стыр залы, ёмё, дам, рудзгуытё ёддёмё тонынмё ёрцыдысты.
Уыцы хабар мын афтё ёхсызгон уыд, ёмё цыма ёввахсдёр фёдён 

Расулмё удёй дёр ёмё зёрдёйё дёр.
Иннё бузны та мын ам бацыди Расул, нёхимё. Уыцы бон уыд 

Урс зырнёджыты бёрёгбон Дзуарыхъёуы. Ёрцыди Расул, ёрцыди 
ёнёхъён уазджыты къорд Мёскуыйё, уыди дзы хуынд фысджытё 
сыхаг адёмтёй дёр.

Зырнёджыты бынмё ныхёстё куы фесты, уёд нё фынгмё ахуыдтой – 
уым цалдёр атагъайы замманай цёлгёнён разынди. Рабадтыстём, уёдё 
цы уыдаид, дывёлдёх фынгтыл. Исдуг хистёр уыд Галазты Ёхсарбег, 
нё уёды Президент, стёй, цалдёр рёгъы фёстё куы ацыд, уёд фынгён 
хицауёй ныууагъта Фысджыты цёдисы сёрдар Малиты Васойы.

Иуафон мёскуыйаг сылгоймёгтёй иу ёддёмё ауад – куыд ауади, 
уымё йё хъус ничи ёрдардта. Куы ʼрбаздёхти, уёд йёхимё ма ёры- 
хъусын кёна ёнёхъён фынджыдзаг адёмы! Ёвёццёгён, цы ануёзта, 
уый йё цёхгёр фездёхта демократийы ʼрдём.

– Уый куыд у, уый?! Мах ам бадём дзаг фынгтыл, уыдон та уым, 
бецау сё бон фёуа! Иутё бадынц, иннётё лёууынц, уёд тёригъёд 
не сты! Цёуылнё бадынц уыдон махимё, ёви уыдон адём не сты?! 
Уёдёмё сём арвитём ёмё сё ёрбакёнём!

Ёвёццёгён, уымы кусджытёй исчитё лёууыд ёдде, ёмё дзы 
хъёууон адёмёй дёр бадт исчитё уыцы дзёбёх ран.

Васо иуёрдём тасын кодта сылгоймаджы ныхас, иннёрдём ёй тасын 
кодта – архайдта, цёмёй ма сдзырддаг уа, фёлё кём састи сылгоймаг!

Ёмё уёд сыстади йё бынатёй Расул:
– Зынаргъ уазджытё! Махмё, уазджытимё чи абада, уый лыг кё-

нынц фысымтё сёхёдёг. Уымё уазджыты ёппындёр ницы хъуыддаг 
и. Ёмё дзы хъуамё сёхи ма тъыссой, цыфёнды мёскуыйаг уазджытё 
куы уой, уёддёр. Кённод ёнёфенд ёмё ёнёгъдауыл нымад цёуы 
уазёг ацы бёсты.

Уазджытё зёхмё ныккастысты. Ёдде чи ёрбаздёхт, уыцы сылгоймагён 
йё цёнгтё йё уёлё ёрхаудтой, йё цёсгом та Расулмё арёзтёй баззади, 
цыма ёцёг цёсгом нё уыд, фёлё, гёххёттыл кёй сныв кёнынц, ахём. 

Ёз тынг фёбузныг дён Расулёй, уёлдайдёр та, йёхи уазджытыл 
нё, фёлё фысымтыл кёй банымадта, уый тыххёй.

ХУЫГАТЫ Сергей, 
РЦИ-Аланийы адёмон фыссёг

ЁППЁТ БЁСТЁЙЫ ЛЁГ
...4 октябры нё изёр бахастам Дагестаны сёйраг горётмё ёмё 

иннё уазджыты хуызён ёрфысым кодтам фысымуаты. Бирё рёстёг 
нёма рацыд, афтё, цы уаты цардыстём, уый дуар ёрбахостёуыд... дуар 
байгом, ёмё йё мидбылты худгё къёсёрыл ёрбахызт Расул Гамзатов. 
Ёз ёй уымёй размё никуы федтон, фёлё Гаджиты Георгиимё зонгё 
уыдысты ёмё кёрёдзиуыл бацин кодтой. Базонгё ис махимё дёр. 
Фёстёдёр куыд базыдтам, афтёмёй «ёгасцуай» зёгъынмё ёрмёст-
дёр мах делегацимё ёрбацыд. Уазджытё та алы рёттёй уыдысты: 
Кёсёг-Балхъарёй, Адыгейё, Хъёрёсе-Черкесёй, Хъалмыхъхъёй, 
Цёцён-Мёхъхъёлёй…

Дагестанмё дыккаг хатт дёр афтыдтён бёрёгбоны рёстёг…
Ёвёццёгён, «Зырнёджытё», зёгъгё, уыцы зарёг уёды Советон 

Цёдисы чи нё фехъуыста, ахём адёймаг зынтёй разындаид. Музыкё 
йын ныффыста Ян Френкель, ныхёсты автор та у Расул Гамзатов. 
Ныхас дзы цёуы, Райгуырён бёстёйы сёраппонд йё цард нывон-
дён чи ‘рхаста, уыцы хёстонты хъёбатырдзинады тыххёй. Зарёг 

фёцыд адёмы зёрдёмё. Зарыдысты йё бёрёгбонты… Фёстагмё 
«Зырнёджытё» ахызтысты зарёджы арёнтёй ёмё алы рётты фё-
зындысты цыртдзёвёнты хуызы. Фыццаг ахём цыртдзёвён ёвёрд 
ёрцыд Ирыстоны зёххыл Гёздёнты авд ёфсымёрён. Авд зырнёгён 
уёлёрвтём се ‘нусон балц куы райдыдта, уёд нём уазёгуаты ёрбацыд 
Расул Гамзатов дёр. Цыртдзёвён гом кёнгёйё, загъта бирё хъарм 
ныхёстё Ирыстон ёмё йё адёмы тыххёй.

Цасдёр рёстёг ма рацыд, ёмё зарёгёй рауад бёрёгбон «Урс 
зырнёджытё»… Иу хатт дзы ёз дёр архайдтон. Ирыстонёй ацыдыс- 
тём Хостыхъоты Зинёимё. Цалдёр боны нын фембёлдтытё уыди 
поэзиуарзджытимё, кусджытё ёмё зёхкусджытимё.

Нё сёйраг балц уыди Гунибмё. Расул Гамзатов Гунибмё ёрбатахти 
вертолеты. Фёстёмё цёугёйё, Ирыстоны делегацийы уёнгты, ома 
мён ёмё Зинёйы, бацагуырдта, ёмё йемё вертолеты ратахтыстём.

Уыцы изёр нё Расул йё хёдзармё ‘рбахуыдта. Уазджытё се ‘ппёт 
Расулы хёдзары хуызёттёй (йё хёдзар та дыууёуёладзыгон егъау 
бёстыхай уыд) цалдёры дёр нё бацыдаиккой, фёлё, йё зёрдёмё                                            
хёстёгдёр чи уыд, уыдоны ёхсён ёз ёмё Зинё дёр разындыстём. Тынг 
уазёгуарзон фысымтём бахаудтам. Йё бинойнаг Патимат ма нын фыр 
буцён цы акодтаид, уый нал зыдта. Архайдта алкёмён дёр балёггад 
кёныныл. Уымёй размё дёр ын йё рёсугъддзинады кой хъуыстон, фёлё, 
ахём аив ёмё хёрзконд уыдзён, уый ёнхъёл нё уыдтён. Уагёры ма 
йыл азтё куынё рацыдаид, ёртё чызджы мад куынё уыдаид…

О, ёмё Расулы фынджы уёлхъус бадгёйё, сидтытё куыннё сарёх 
уыдаиккой! Иу заман чидёр сидт рауагъта ёмё загъта Расулы цёрён-
боны тыххёй. Куыннё дзы уыдаид ёппёлён ныхёстё! Уыдонмё 
хъусгёйё, Гамзатов афтё куы бакёнид: «Куыд мё ‘ппёлут, афтё хорз 
нё дён, стёй мё ме знёгтё куыд фауынц, афтё ‘взёр дёр».

Нёхимё цёугёйё, фёндагыл ныффыстон ахём цыппаррёнхъон:

Мёхицёй хуыздёр чи зоны мё хётён,
Кёд мём хъысмётёй иунёг уый ёрхауд…
Куыд мё ёппёлут, афтё хорз куыд нё дён,
Куыд мё фаут, нё дён ёз ахём цауд.

Кёй зёгъын ёй хъёуы, ёмдзёвгёйы сёргонды бын бафыстон: 
«Расул Гамзатовы ныхёстёй».

Нёхимё куы ‘рбацыдыстём, ууыл цас рёстёг рацыд, Хуыцау йё зо-
нёг, афтё, Ирыстоны Фысджыты цёдисмё Расул Гамзатов мё номыл цы 
писмо ёрбарвыста, уым фыста: «Зынаргъ Музафер! Дагестаны Фысджыты 
цёдисы правлени дын арфё кёны, «Урс зырнёджыты» Ёппётцёдисон 
бёрёгбоны зёрдиагёй кёй архайдтай, уый тыххёй. Дагестаны Фысджыты 
цёдисы сёрдар Р. Г. Гамзатов». Ахём писмо райста Хостыхъоты Зинё дёр.

Ацы ран ма мё зёрды цы зёгъын ис: писмо цы къонверты уыдис, 
ууыл мыхуыргонд дамгъётёй уырыссагау фыст уыд «Куда» ёмё 
«Кому», сё дёле ставд хаххы бын та – «Расул Гамзатов», ома писмо чи 
‘рбарвыста, уый. Адрисён дзы йё кой дёр нё уыд, уымён ёмё, Расул 
Гамзатов кём цёры, уый амонын ёппёт бёстёйы никёмён хъуыд...

ДЗАСОХТЫ Музафер, 
Ирыстоны адёмон фыссёг,

Къостайы номыл премийы лауреат

РАСУЛ ГАМЗАТОВЫ НОМАРЁН
Фыццаг хатт йемё сёмбёлдтён зындгонд ирон фыссёг Цёгёраты 

Максимы юбилейы.
Адёмы цёстёнгас иууылдёр арёзт уыд Расул Гамзатовмё, цыма дзы 

цавёрдёр ёнахуыр, историон ныхас фехъусынмё хъавыдысты, уыйау. 
Ёцёгдёр, иугёр Расул исты дзырдта, уёд – кёнё иумёйаг хъёлдзёгдзи-
надён, кёнё та-иу банкъуысын кодта зонд ёмё зёрдё йё арф хъуыдыйё.

Дыккаг хатт поэтимё ныхас кодтон Ташкенты, уырыссаг ёмё 
узбекистайнаг фысджыты фембёлды. Уым мё истой ССР Цёдисы 
Фысджыты цёдисмё. 

Узбекистаны сёйраг горёты Гамзатовён загътон, зёгъын мын 
ирон хёдзары мё уазёг суёвыны кад скён. Уый йё къухтё йё алы-
варс фысджытё ёмё культурёйы архайджытыл ахаста ёмё загъта: 
«Дёхёдёг ёй куы уыныс, мё рёстёг мын уысмгай нымайынц, кёдём 
сё фёнды, уырдём мё ракё-бакё кёнынц».

Йё раныхасы Расул Гамзатов дзырдта адёмты ‘хсён хёлардзинады 
стыр амонды тыххёй. Хёлардзинад кёй нал ис, ууыл тыхст Расул 
Гамзатов йё мёлёты размё фёстаг интервьюйы дёр.

БРЫТЪИАТЫ Аслёнбег, 
фыссёг 

Нафийы раныхас Расулы юбилейы:
– Мах стём иу къёсы фысджытё! Йё егъаудёр ном та – 

Кавказ! Мах уыдыстём иу бинонты хуызён, хордтам иумё 
цёхх ёмё кёрдзын, кодтам иу зарёг, хъахъхъёдтам ын йё 
национ хуыз. Уыцы зарёг-иу систой Кавказы алы хёхты 
кёнё тыгъд быдырты ирддёр минёвёрттё (Цадаса, Къоста 
ёмё иннётё), ёмё уыд дарддёры фёлтёрты иудзинад ёмё 
хёлардзинады охыл. 

Расул йё хёлар Нафийы, йё юбилеймё цы уазджытё ёр-
цыд, уыдонимё зонгё кодта афтё:

 –  Ацы зёрдёхёлар адёймаг та у Джусойты Нафи Григо-
рийы фырт, Кавказы стырдёр поэттёй иу!

Расулы раныхасёй Кавказы литературёйы тыххёй:
 – Нафи дунейён цымыдисаг у, куыд поэт, публицист, 

критик ёмё ахуыргонд, афтё.

ДЗЫРДАИВАДЫ ЦЁРГЁСТЁ

Джусойты Нафи: 
«Расул у дун-дунейы 

нывгёнёг, йё райгуырён 
хъёуы зарёггёнёг» 

Расул Гамзатов: 
«Нафи у Кавказы цёр-

гёс! Йё базыртё сты аив 
ёмё тыхджын!»  

ТЫДЖЫТЫ Юри

                    БИРЁ КЁЙ УАРЗУТ
                          (Расул Гамзатовæн)

– О, бирё кёй уарзут, Гунибы бёрзёндтё,
Ёнёкёрон Хъаспы ёвзистбарц уылёнтё?
– Нё хъёлдзёг, нё зондджын Гамзатов Paсулы,
Нёхи Дагестаны цёхёрцёст хъёбулы.

– О, бирё кёй уарзут, Хунзахы дёлвёзтё,
Сёнёфсиры хуымтё, сёдаздзыд бёлёстё?
– Нё хъёлдзёг, нё зондджын Гамзатов Расулы,
Нёхи Дагестаны зынгзёрдё хъёбулы.

– Цёмё-иу фёбёллыс, ёгъдауджын авайраг,
Дё сабийы узгё; зёгъ-ма йё, ныййарёг?
– Мё сау лёппу басгуыхёд искуы Расулау,
Нёхи Дагестаны дзырддзёугё хъёбулау.

– Кёмёй вёййут арфёгонд, сагсур хёххонтё?
Кёмёй вёййут бузныг, ёфсымёртё, хотё?
– Нё хъёлдзёг, нё зондджын Гамзатов Расулёй,
Нёхи Дагестаны ёмгарджын хъёбулёй.

– Цёй тыххёй йё уарзут, цы хорзы уын бацыд?
Ёви уын ёрхаста хёзнатё йё балцёй!
– Кёй ныл у ёнувыд нё поэт йёхёдёг,
Ёнё мах, уырны нё, кёй уаид ёрхёндёг.

– Цёй тыххёй йё мысут уё бонты ёрттывды?
Рёгъытё цы уадзут йё номыл уё куывды?
– Нё хъыгыл, нё циныл кёй ныффыста зарёг
Ёмё йё кёй зары нё бёстё хёларёй.

Йё фыд Гамзат Цадасаимё 



Александр Твардовскиимё

Расулы мад Кандулай ёмё фыд Гамзат



Расул Гамзатов



Йё цардёмбал Патиматимё

Расул ёмё Патимат сё чызджытимё



Ёфсымёртё Расул ёмё Гаджи сё бинойнёгтё – 
хотё Чакар ёмё Патиматимё

Хёххон фёндёгтыл



Бёрёгбон Хунзахы



Цадайы кадджын хистёрттимё

Хъёлдзёг бёрёгбон



Йё хъёбулы хъёбулы авдёны уёлхъус



Чингиз Айтматов, Мустай Карим ёмё Расул Гамзатов

Юрий Бондарев, Расул Гамзатов ёмё Василий Белов



1950-ём азты кёрон Расул уыд Кубёйы 
ёмё фембёлд Фидель Кастроимё

Эрнесто Че Гевараимё



Композитортё Тихон Хренников, Оскар Фельцман 
ёмё зарёггёнёг Муслим Магомаевимё

Расул дагестайнаг фысджытимё



Расул Ирыстоны

Маринё Ахмедова, Расул Гамзатов, Хаписат Гамзатова, Фазу Алиева 
ёмё Муталиб Митаров



Владимир Путинимё. 2003 аз

Расул Гамзатовы 80 азы юбилейы. Рахизёрдыгёй Дзасохты Алыксандр



Расул Гамзатовы 50 азы юбилей Хунзахы



Йё мады ингёны раз

Расулы цыртдзёвён Махачкалайы

УДУЁЛДАЙ ФЁЛЛОЙ ЁМЁ 
СФЁЛДЫСТАДОН ЁНТЫСТЫТЁ

Интервью
Рёстёджы хабар афтё у, ёмё бирё цыдёртё дымгёйау ассивы. 

Знон дёр ма ахадгё чи уыд, ахём официалон стауёнтё ёмё хёр-
зиуджытён хатт ницыуал нысаниуёг вёййы, адёймагёй зёрдёйы 
баззайынц ёрмёст йё рухс ном ёмё фёрныг хъуыддёгтё. Патимат 
Гамзатова йё номдзыд фыды мысы ёдзух, юбилейтём не ‘нхъёлмё 
кёсгёйё.

– Стыр цардмё фыццаг къахдзёфтё цы ёрыгёттё кёнынц, 
уыдонён хъёуы бацамонын Расул Гамзатовы поэзимё фёндаг 
дёр. Фёлё дёуён фыццаджыдёр дё фыд у. Патимат, цы ба-                  
хъуыды кодтай дё сывёллоны бонтёй дё ныййарджытё, дадатё 
ёмё нанатёй?

– Мё иу дада Гамзат Цадаса амард 1951 азы, мё райгуырды размё, 
фёлё мё нана Кандулайы хъуыды кёнын. Фёстаг азты цард Буй-
накскы, ёмё-иу ём уырдём ацадыстём. Ныр дёр мё рох нёу, куыд 
мын-иу хъёбыстё кодта, фёлмён-иу куыд бахудт, уый.

Мё мады ныййарджыты – дада Саид ёмё нана Патиматы –  хуыз-
дёр хъуыды кёнын. Махачкалайы уырыссаг уёлмёрды цур цардысты, 
ёмё сём уазёгуаты арёх цыдыстём. Ёдзух сё кёрты уыд цавёрдёр 
хётёлтё, ёмё йё не ‘мбёрстон, цёмён хъуыдысты, уый. Куы рахъо-
мыл дён, уёд базыдтон, мё дада бирё хъёутём дон кёй уагъта ёмё 
хётёлтё уырдём ёрвыста. Йё хёрзаудён архайды тыххёй ма йыл 
цалдёр азы размё, «Саиды суадёттё», зёгъгё, ахём киноныв дёр 
систой. Иуафон немё дёр цард Горькийы уынджы 15-ём хёдзары. 
Чысыл кард мём уыд, ёмё, иуёхсёв мё дадаимё балкъоны куыд 
лёууыдыстём, афтё гаражы сёрмё резинёйё хётёл ауыдтон. Калмы 
хуызён мём фёкаст, ёмё дын ыл кард куы ныззилин. Нё йыл суадис. 
Дада мём ёнцад каст, цёмёдёр гёсгё мё нё баурёдта. 

Нё ныййарджытё тынг хёларзёрдё адём уыдысты. Арёх нём цы-
дысты уазджытё. Уёлдай ёнёрхъёцёй мах, сывёллёттё, ёнхъёлмё 
кастыстём нё мад ёмё фыды ёфсымёртём, сё цотмё. Уыдонёй уёлдай 
ма нё уазджытё ёмё цёрёнбонтём адджын хёлёрттё систы Дагестаны 
5 Мах дуг №11 2023

паддзахадон университеты ахуыргёнджытё Нинё Мелик-Саркисова 
ёмё йё цардёмбал Святослав Симонов. Махачкалайы сё бирётё зыд-
той ёмё уарзтой. Уыдон нын дзырдтой рагон грекъаг мифтё, нё мад 
та нын-иу аргъёуттё каст. Нё хёдзары библиотекёйы уыд Брокгауз 
ёмё Ефроны уагъд Пушкин, ёмё-иу ёдзухдёр уый райста. Нё фыды 
кабинеты Брокгауз ёмё Ефроны энциклопедийы рёсугъд цъёрттём-иу 
кастён ёмё ёнхъёлдтон, уыцы ёппёт чингуытё дёр аргъёуттё сты. 

Нё ныййарджытё-иу арёх кёдёмдёрты ацыдысты ёмё-иу исты 
лёвёрттимё куы ёрыздёхтысты, уёд уый бёрёгбонау уыд. Концерт-
тё сын-иу бацёттё кодтам. Мё хистёр хо Заремё ма иухатт цыдёр 
ёмдзёвгё дёр ныффыста, ёмё йё ёз та хъёрёй дзырдтон. Уёд мёныл 
ёхсёз азы бёрц цыдаид, мё хойыл та – фараст. 

Кёрты дёр театралон равдыстытё, зёгъём, аргъау «Золушка»-мё 
гёсгё цёттё кодтам нё хиуётты ёмё сыхёгты сывёллёттимё. Нё 
ныййарджытё-иу нём кёсынмё ёрбацыдысты.

– Махачкалайы Горькийы уынджы 15-ём хёдзар фёсивёд 
зонынц куыд фембёлынён ахъаззаг бынат, хистёртё та ма хъуы-

Расулы чызг Патимат

ды кёнынц, Дагестаны сёйраг горёты уый уё бинонты фыццаг 
цёрёнбынат кёй уыд. Уым райгуырдтё?

– О, Махачкалайы уыцы хёдзары райгуырдтён ёмё дзы фёцардтён, 
17 азы мыл цалынмё сёххёст, уёдмё. Уый фёстё ахуырмё ацыдтён 
Мёскуыйы Ломоносовы номыл паддзахадон университеты историон 
факультеты аивёдты историйы ёмё теорийы хайадмё. Фёлё, цалын-
мё Чернышевскийы уынджы (ныртёккё – Абубакаровы уынг) ног 
хёдзармё нё ралыгъдыстём, уёдмё нё бинонты «ахстон» уым уыд. 

– Расул Гамзатовы сфёлдыстадон лаборатори цы йё царды 
рёстёг, цы уый фёстё йёхимё ёлвёста литературёиртасджыты 
ёмё критикты. Йе сфёлдыстад ма йын фидёны дёр ёвзардзысты. 
Исты ногдзинёдтё ма дзы раргом уыдзён?

– Мё фыды сфёлдыстад иртасынмё, ёцёгдёр, стыр ёргом здёхт 
цёуы. Фёлё мём афтё кёсы, ёмё йё поэзийы нырма бирё сусёг- 
дзинёдтё ис. Йе ‘мдзёвгё «Памятник»-ы йёхёдёг фыста (уырыссаг 
ёвзагмё – Маринё Ахмедова-Колюбакинайы тёлмац): «И мое имя, 
как речную гальку, / Не отшлифует времени поток. / И со стихов моих 
не снимут кальку, / Ведь тайна их останется меж строк».  

Ёмдзёвгётё фыссын – уый диссаджы хъуыддаг, Хуыцауёй лёвёрд 
тых у. Кусынён-иу мё фыд равзёрста, хъыгдаргё йё кёд ничи кодта, 
ахём рёстёг. Арёхдёр фыста райсомёй раджы, стёмхатт – ёхсёвы. 

Зындгонд тёлмацгёнёг Яков Козловский мысыд, Гамзат Цадасамё 
уазёгуаты куы уыд, уыцы рёстёг ёмё дзырдта, ёмдзёвгётё, дам-иу 
куы фыста, уёд, иунёг сыбыртт дёр цёмёй ма уа, уый тыххёй-иу 
йё бинойнаг йё дзабыртё кёй раласта ёмё-иу дуар кёй бахгёдта. 
Уыцы дуарёй-иу хъуыст, поэт кувёгау куыд кодта, уый.

– Куыд ардта литературон куыстён фадёттё йё фырт Расул 
Гамзатов та? Куыд фыста йе ‘мдзёвгётё? Ныртёккё къухёй нал 
фыссынц, уайтёккё телефонмё фёвёййынц. Дё фыдён та нём 
йё сауфыстытё дёр сты. Цёуыл дзурынц уыдон та? 

– Удуёлдай фёллой ёмё сфёлдыстадон ёнтыстытыл. Цы йё 
сауфыстытё, цы ёмдзёвгётё цёттёйё – тынг аив уыдысты. Бирё 
ивддзинёдтё сём-иу бахаста.

Горёты ёддё хёдзары нё уат ёмё йё кабинет фёрсёй-фёрстём 
уыдысты, ёмё-иу хъуыстон, сындёггай куыд дзырдта, ёмдзёвгё рит-
микёйы домёнтём гёсгё куыд «амадта», уый. Йё дуар-иу гом куы 

уыд, уёд уыдтон, тынг арф, удёгас ёнкъарёнтё-иу кёй ёнхъёвзтой йё 
цёсгомыл. Уёлдёф дёр-иу цыма уёлдай ёндыгъддёр уыд, афтё зынд. 
Хъазгёмхасён цы ёмдзёвгё фыста, уымён йё кёронбёттён рёнхъытё 
ахём сты (Наум Гребневы тёлмац): «Но пусть стихи плохие самые – / 
Вся жизнь моя в словах моих. / Зачем же вы, редактора мои, / Стараетесь 
ухудшить их? / С моими отпрысками справиться / Чужим отцам не по 
плечу. / Скажите, что вам в них не нравится? / Им сам я уши накручу».

Адёймаджы сусёг энергетикё йе сфёлдыстадыл сахады. Гъемё 
уый зёрдёйы парахатдзинадимё иумё дзыллёмё мё фыдёй поэзийы 
руаджы хъардта. Лёгёй-лёгмё ныхасы дёр – афтё. Молдавиаг поэт 
Николай Савостин мё фыдёй афтё дзырдта: «Уёззау лёг, фёлё рёвдз 
ёмё рог къахдзёфтё кёнаг. Йемё аныхас кодтай, зёгъгё, уёд-иу дёхё-
дёг дёр фёуёнгрог, фёхъёлдзёг, суанг фёцыргъзонддёр уыдаис».

– Йё тёккё ирддёр миниуджытё та цавёртё уыдысты?
– Мёнмё гёсгё, адёммё уарзондзинад, фёлмёнзёрдё ёмё цард-

бёллон уёвын. Ёмё ма – юмор. Юмор адёймагён ахъаз у йёхи 
иннётёй уёлдёр макёд ёвёрыны, хи ёнёхъёугё пафосёй хизыны, 
иу кёнё иннё фарста алывёрсыгёй уыныны хъуыддёгты. Гъемё 
уавёртё, дёхи ёмё иннёты ёнахуыр хуызы уыныны курдиат Расул 
Гамзатовы сфёлдыстады тынг аивёй разынд. Дзырдта-иу, зёгъём, 
«государственный дурак», зёгъгё, ёдылы, ёнёрвёссон, фёлё бёрзонд 
бынаты ёвёрд адёймаджы тыххёй. Кёнё: «Герой социалистического 
терпения», «Предпоследний среди равных».

– Дёхиуыл дё фыды поэзи исты хуызы сахадыдта?
– Ёнёмёнг. Поэзийё дард темётыл кусгёйё, бёлвырддёр та, 

Дагестаны адёмты аивад иртасгёйё, уёддёр цыдёр иумёйаг ми-
ниуджытё разыны. Зёгъём, нё аивады арёх ёмбёлы дыгёйттёй 
ёвёрыны мадзал (фёсонтёй иугонд бёхтё, цъиутё). Уый уынём 
мё фыды сфёлдыстады дёр. Хёдёгай, йё кабинеты дуарыл дёр 
кёцёйдёр хъарм бёстёй ласт сё фёсонтёй иугонд теуатё ауыгъд 
уыдысты. Уый та уын – цёстуынгё эпиграф…

Кённод – этнографийы къабазы ёгъдёуттимё баст фёзилёнтё. 
Уыдон мын феххуыс сты мё фыды «Урс зырнёджыты» мидис арфдёр 
банкъарыны хъуыддаджы. Урс хуыз йё зёрдёйы уёлдай арфдёр ныххызт, 
Хиросимёйы чи фёмард, уыцы Садако Сасакийы цыртдзёвёны раз 
лёугёйё, урс зырнёджыты тёхгё куы федта, уёд. Уым ма фыццаг хатт 

федта япойнаг сылгоймёгты урсхуыз хъыджы дарёстё дёр. Урс хуыз 
мёлётимё бирё традицион культурёты баст у, ёмё урс зырнёджытё, 
тохы чи фёмард, уыцы салдётты фёлгонц ёвдисёг дёр уымён систы.

– Дё фыдён кёуылты бирё хёлёрттё уыд: ахуыргёнджытё, 
ёмкусджытё, тёлмацгёнджытё. Ёдзух уыд адёмы ‘хсён. Сывёл-
лонёй дём, дёумё йё цыма не ‘вдёлы, афтё никёд каст? Советон 
поэттёй, дё фыды хёлёрттёй, тынгдёр кёй бахъуыды кодтай?

– Йё царды сёйраг нысан, ёцёгдёр, сфёлдыстад ёмё адёмимё 
кусын уыдысты, ёмё йё йё чызджытём, йё бинонтём ёдзух куыд 
хъуамё ёвдёлдаид? Ёхсёнады цардыл ахадёг лёджы хъысмёт афтё 
у. Уыимё фысджытимё хёларёй кёй цард, уый та нё миддунейё 
тынг фёхъёздыг кодта. Абоны онг дёр мын зынаргъ хёзнайау ёвёрд 
у «Сказка о глупом мышонке» Самуил Маршакы къухфыстимё. Зонгё 
уыдыстём Чингиз Айтматов, Константин Симонов, Роберт Рожде-
ственский, Мустай Карим, Кайсын Кулиев, Давид Кугультинов, Алим 
Кешоков, Даниил Гранин, Михаил Дудин, Владимир Солоухинимё… 
Хёлар ахастытё нын уыд нё фыды уацмыстё тёлмацгёнджытё Яков 
Козловский, Наум Гребнев, Еленё Николаевская ёмё иннё фысджы-
тимё. Абон хёларёй цёрём Маринё Ахмедова-Колюбакинаимё, уый 
дёр ын йе ‘мдзёвгётё тёлмац кёны уырыссаг ёвзагмё.

– Дё мад Патимат Гамзатова уыд Дагестаны нывгёнынады 
музейы директор. Дёхёдёг 2007 азёй нырмё дё Уёрёсейы 
аивёдты академийы уёнг-уацхёссёг. Мёскуыйы паддзахадон 
университеты историон факультеты аивёдты историйы хайадмё 
дёр ёнё дызёрдыгёй дё мадмё гёсгё бацыдтё?

– Музейы мё мады размё цалдёр директоры фёд-фёдыл аивтой. 
Зын куыст уыд. Уёвгё та дзы 200 экспонаты йеддёмё нё уыд, фёлё 
сыл мё мад дзёвгар бафтыдта.

Мён та фёндыд нывгёнёг, дизайнер кёнё аивадиртасёг суёвын. 
Хёдзары нём аивадёй бирё чингуытё уыд, ёмё уымё гёсгё аивад- 
иртасёджы дёсныйадыл ныллёууынвёнд скодтон.

– Расул Гамзатовы портреттё кодтой бирё хуызисджытё ёмё 
нывгёнджытё, йё чингуытён ын нывтё кодтой хуыздёр сове-
тон графиктё. Уыцы портреттё ёмё чингуытёй та дё зёрдёмё 
тынгдёр кёцытё цёуынц?

– Хуызистытё – иууылдёр, уымён ёмё сё удёгас адёймаджы 

фёлгонц зыны. Нывтё ёмё скульптурётё та… Мёнмё гёсгё, уыдоны 
йё фёлгонц цыдёр уёззаугонд у, мё фыд сё арёх йёхи хуызён нё 
вёййы. Мё зёрдёмё хёстёгдёр у Лев Кербелы нывёст скульптурон 
портрет. Уацмыстём та диссаджы нывтё скодтой Юрий Космынин 
ёмё Юрий Николаев. 

Уёдё мын иу чиныг кёнё уацмыс равзарын дёр зын у. Уарзын 
поэмётё «Пять пальцев», «Берегите матерей», «Ахульго», чингуытё 
«Мулатка», «Сказания», ёмдзёвгётё «Белые журавли», «Родной язык», 
«Молитва», «Голова Хаджи-Мурата», «Ад», «Памятник», «Аульская 
мечеть», алы дзауматыл фыстыты цикл…

– Сымахёй, Расул Гамзатовы чызджытёй, кёнё йё хъёбулы 
хъёбултёй ёмдзёвгётё исчи фыссы?

– Скъоладзауёй ёз фыстон. Иу ёмдзёвгё та англисаг ёвзагыл 
уыд, «Хур ёмё мёй», зёгъгё. Нё хёрёфырт Магомед уёд скъолайы 
ансамблы архайдта ёмё йём музыкё ныффыста. Зёлыд скъолайы 
дискотекёйы. Фёлё мё фёлтёрёнтё лёмёгъ рауадысты, ме сфёл-
дыстадён ницы уыйас нысаниуёг ис.

Уыимё хорз фыссы мё хойы чызг Мадинё Амирханова. Нырма 
йе ‘мдзёвгётё не ‘ргом кёны, фёлё сё искёд хицён чиныгёй ра- 
уадзын хъёуы.

– Нё ныхасы кёрон нын, дё хорзёхёй, радзур Расул Гамзатовы 
хъёбулы хъёбулты тыххёй.

– Шахри Амирханова, мё хистёр хо Заремёйы чызг, уыд журнал-
ты редактор, хёрзаудён фонды директор, ныртёккё хъомыл кёны 
йё чызджы. Уый кёстёр хо Мадинё Амирханова у юрист, хъомыл 
кёны дыууё лёппуйы. Мё чызг Таус Махачева у нывгёнёг, нырык-
кон аивады дёсны. Йё видеокуыстытё сты Уёрёсейы ёмё дунейы 
ёндёр паддзахёдты музейты. Мё иннё хо Салихаты чызг Аминат 
Магомедова у психолог. Уый дёр хъомыл кёны дыууё фырты – Расул 
ёмё Хадисы. 

Ныхас ныффыста 
аивадон-публицистон журнал «Дагестан»-ы 

сёйраг редактор Марат ГАДЖИЕВ.
Уырыссаг ёвзагёй ТЪЕХТЫ Тамерланы тёлмац                                    

Расулы тыххёй цымыдисаг хабёрттё дзуры 
йе сфёлдыстадон ёххуысгёнёг Магомед БИСАВАЛИЕВ 

Дагестаны адёмон поэт Расул Гамзатов тынг хъёлдзёг ёмё                        
цыргъзонд адёймаг кёй уыд, уымён баззад бирё ёвдисёнтё. Иу-
хатт Махачкалайы авайраг театры цыд поэзийы изёр. Архайдтой дзы 
зындгонд фысджытё Мёскуыйё. Изёр амыдта Расул. Залы уыдысты 
бёрзонд Сергей Михалков ёмё ныллёг, фётёнтё критик. Гамзатов 
загъта: «Абон авайраг театры залы номдзыд уырыссаг литературёйы 
минёвёрттё сты: йё дёргъмё гёсгё Сергей Михалков, йё уёрхмё 
гёсгё…» ёмё загъта уыцы критикы ном. Адём ныххудтысты ёмё 
къёрццёмдзёгъд сарёзтой. 

Сергей Михалков рынчынгонд уыд, йё хъёлёс – фёсус. Гамзатов-
мё амоны, ныхас мын ма ратт, зёгъгё. Уый та фёцарёхст: «Ныртёккё 
та уын азардзён Сергей Михалков», – ёмё йём микрофон авёрдта. 
Уымён ма цы гёнён уыд, ёмё загъта, йе ‘мбёлттимё уырыссаг 
литературёйы кад дёлёмё кёй ёппары: йёхёдёг фёсус, иннё къ-
ёзгё дзураг, аннё – критик, ёмдзёвгётё кёсын нё зоны. Гамзатов 
та фёцарёхст ёмё уыцы критикмё бадзырдта: «Дё хорзёхёй, кёд 
ёмдзёвгётё дзурын дё бон нёу, уёд нын иу литературон-критикон 
уац азар». Адём та ногёй худёгёй амардысты.

* * *
Дагестаны зындгонд актер Махмуд Абдулхаликов Расул Гам-

затовён хёстёг ёййёфта ёмё йём уазёгуаты арёх цыд. Поэт 
ёнхъёлдта – ног ёмдзёвгётём хъусынмё, фёлё уымё йёхи 
фёндтё уыд. Иуафон бады кадджын уазджыты бынаты авайраг 
театры, ёмё дын уалынмё сценёмё рацыд Абдулхаликов Гам-
затовы фёлгонцы. Йё халдих – алцёмёй дёр, ёмё ма йын йё 
хъёлёсёй йе ‘мдзёвгётё дёр кёсы. Адём фёуыргъыйау сты: иу 
Гамзатов – залы, иннё – сценёйы. 

Гъе фёлё актер афтё сразёнгард, ёмё йё фыр диссагёй, ор-
кестр кём фёбады, уыцы дзыхъхъ нё федта ёмё дзы ныххауд. 
Цыдёртё дзы асаст, ёмё рынчындоны хуыссыд. Гамзатов ём бацыд 

«ХУЫЗДЁР 
ЗЫНГХУЫССЫНГЁНЁГ»

ёмё йын загъта: «Федтай, поэты роль цы уёззау у. Ёз ёй 60 азы 
дёргъы хъазын, ды та йын дыууё сахаты дёр нё бафёрёзтай».

* * *
Фыссёгёй дарддёр ма Гамзатов уыд политик дёр. Советон 

Цёдисы Сёйраг Советы президиумы уёнг, алыхуызон бынётты 
куыста къорд организацийы. Ёмё йын уым цытё хатыр кодтой, 
уыдётты тыххёй ёндёр искёй тынг бафхёрдтаиккой. Зёгъём, ба-
саст, алыхуызон ёмбырдты йын тынг зын кёй уыд дёргъёй-дёргъ-                  
мё докладтём хъусын ёмё-иу рёстёгёй-рёстёгмё бадгёйё кёй 
афынёй кодта, ууыл. Йе ‘мдзёвгё «Аплодисменты»-йы та фыста: 
«Мы хлопали. Ладоням было больно. / Они, бывало, в прошлые 
года / От собственных ударов добровольных / Краснели, словно 
щеки от стыда».

Кремлы Съездты галуаны агропромышленнон комплексы фондз- 
азон пълан фидар кёныны ёмбырды йын ныхасы бар куы радтой, 
уёд дын, трибунёмё куыд рацёйцыд, афтё залмё рудзынгёй 
зёрватыкк батахт. Цъыбарцъыбургёнгё люстрёйыл абадт. Гамзатов 
йё къух хёрдмё систа ёмё загъта: «Зынаргъ ёмбёлттё! Мёнё 
нём залмё ёрбатахт уалдзыгон зёрватыкк. Уый у нё бёстёйы 
хуымгёнинаг быдырты фидиуёг. Мах ёдзух аразём ёмбырдтё. 
Ацы зёрватыкк та хуымгёнджыты зёхмё хоны, кусджыты – 
сё ифтонггёрзтём, ахуыргёнджыты – сывёллёттём». Адём                           
къухёмдзёгъд сарёзтой.

* * *
Расул Гамзатовён хёлар ахастытё уыд стыр Советон паддзахады 

разамонёг Леонид Брежневимё. Ноджы ёнгомдёр та фесты иу 
хабары фёстё. 1977 азы Мёскуыйы басыгъд уазёгуат «Россия», 
фёмард дзы бирё адём. Поэт уыцы рёстёг ССР Цёдисы Сёйраг 
Советы делегациимё уыд фёсарёнты. Уым пресс-конференцийы 
журналисттё делегацийы сёргълёууёджы бафарстой, ахём нёргё 
паддзахад йё сёйраг горёты зынгсирвёзт ахуыссын кёнынмё 
цёуылнё сарёхст, зёгъгё. Чиновник ёнёбары цыдёр техникон 
хабёртты тыххёй дзурын райдыдта. Уёд Гамзатов размё рацыд 
ёмё загъта: «Ёмё империалисттё кём уыдысты, мах 1941 азы 

фашизмы зынгсирвёзт куы хуыссын кодтам ёмё ёнёхъён конти-
нент нацизмёй куы бахызтам, уёд?» Дыккаг бон газеттё иууылдёр 
рацыдысты Расул Гамзатовы портретимё ёмё йё ныхёстимё: 
«ССР Цёдис – ХХ ёнусы хуыздёр зынгхуыссынгёнёг». Делега-
ци куы ёрбаздёхт, уёд Брежнев загъта, фёсарёнты нё бёстёйы 
кад ёппёты хуыздёр кёй хъахъхъёдта Дагестаны адёмон поэт 
Расул Гамзатов. Ныр уыцы рёстёгмё фондз азы дёргъы бёстёйы 
сёйраг идеолог Суслов бар нё лёвёрдта Гамзатовы чиныг «Мой 
Дагестан» рауадзынён. Дзырдта йын, БАМ ёмё фондзазонты 
тыххёй уал фысс, дё «кавказаг зондамонёнтё» нё ныртёккё 
кём бахъуыдысты, зёгъгё. Брежнев дзы куы раппёлыд, уыцы 
тёккё бон Гамзатов Сусловмё бацыд, ёмё ма йын уый «нё» 
куыд загътаид…

Поэз

                          У Д Ы С И Д Т
С ы р х д и д и н т ё н ё р а й г у ы р ё н х ё х т ы  
Х ё с т о н х ъ а й т а р т ы т у д ж ы ‘ р т ё х т ё  с т ы. 
К ё й у д т ы ц а р д Ф ы д ы б ё с т ё м ё  у а р з т, 
Ы з н а д ж ы н ы х м ё ч и ‘ р л ё у у ы д ё в а с т.

К у ы р а й х ъ у ы с ы у ё л а р в о н м ё р г ъ т ы з а р д, 
К у ы б а й д з а г к ё н ы ‘ н ё к ё р о н т ы г ъ д а д, 
У ё д з о н у т, у ы й з ы н г х у ы с т х ъ а й т а р т ё н ы р 
К ё н ы н ц ё р х ё н д ё г р а й г у ы р ё н б ё с т ы л.

К ё д у ы й т ы х х ё й и з ё р м и л т ы р ё с т ё г 
Н ы й й а з ё л д х ъ у ы с ы б ы д ы р т ы с ы н д ё г.  
У ы й – ц а р д в ё л л а д н ы й й а р д ж ы т ы х ъ ё л ё с,  
К ё й х ъ ё б у л т ы л н ё б а ц а у ё р с т а х ё с т.

Ф ы д ы б ё с т ё й ё н ч и р а д т а й ё ц а р д,  
М ы г г а г м ё у с ё н а м ы с ё м ё  к а д. 
Ц ё р д з ё н ё н у с т ё м а з ё х х ы л с ё  н о м, 
Н ё у ы д з ё н н и к у ы р о х у а т ы х ё с т о н.

                  Ц А Р Д Ы Ф ЁН Д А Г Ы Л

Ф ы л д ё р ё й- ф ы л д ё р а з т и м ё к ё н ы  
З ё х х о н л ё г ё н й ё у а р з о н д з и н а д ц а р д м ё. 
У ы й н о г д з и н ё д т ё м р а з д ё р а у т ы р н ы, 
Ё м ё й ё х о н ы н ц и р д ф ё н д ё г т ё д а р д м ё.

Х ъ ы с м ё т у б и р ё с о н т б ё л л и ц т ё й д з а г, 
Ф ё л в а р ё н т ё ё м ё ц ё л х д у р т ё – р а з ё й.  
Ф ё л ё к ё д ц а р д ы р а в з ё р с т а й ф ё н д а г,  
У ё д ы л ф ё ц у у ё н г р о г ё м ё  н ы ф с х а с тё й.

Р а с у л Б А Г О М Е Д О В  ( 1 9 3 2) – д а рг и н аг  п о э т, 
п р оз а и к, т ё л м а цг ё н ёг, ж у р н а л и с т, п у б л и ц и с т. 
У ё р ё с е й ы Ф е д е р а ц и й ы сг у ы х т а х у ы рг ё н ёг, 
У ё р ё с е й ы Ф ы с д ж ы т ы ц ё д и с ы у ё н г, Д а г е -
с т а н ы а д ё м о н п о э т, Д аг е с т а н ы к у л ь т у р ё й ы 
сг у ы х т к у с ёг, У ё р ё с е й ы Ф е д е р а ц и й ы и у м ё й аг 
а х у ы р а д ы к а д д ж ы н к у с ёг, Ф ё л л о й ы в е т е р а н, 
Ф ы д ы б ё с т ё й ы С т ы р х ё с т ы в е т е р а н.

Нё зонём мах, цы нын ёрхёсдзён сом, 
Фёлё ёвёр бёрзонд нысан дё царды. 
Уёд дын уыдзысты ‘ппёт фёндёгтё гом, 
Уыдзынё адёмы ёхсён нымады.

Куы агурай Ыстыр Хуыцауы ном, 
Уёд ратдзён дын ёнцойад ёмё амонд. 
Ёмё йё зон, нёй фёндёгтён кёрон, 
Дё зёххон фёндаг фестдзёнис уёларвон.

Куы тава дёу фыдыбёстёмё уарзт, 
Йё фарн куы уа дын ирд цырагъау тары, 
Уёд искёмён зёххон царды ёваст 
Ды фестдзынё фёндагамонёг стъалы.

               ИДОН НЁМ НЁЙ
Кёнынц мыздимё ерыс ёргътё, 
Нё царды нал зонём ёнцой. 
Фёлитойтё ёмё кёрёфтё 
Рёстадён фесёфтой йё кой.

Бёхау нё бёстё уайы дугъы, 
Тёхы сёрсёфёнмё цёрдёг. 
Кём ис йё идон? Знёт ёфсургъы 
Куыд хъуамё баурома лёг?

Ыссёнды къёхты бын хёдзёрттё... 
Цы чындёуа? Ыстём ёдых? 
Кём ыстут, барджытё-хёлёрттё, 
Ёфсургъён бадомут йё тых!

                    * * *
Цъаммар ёмё фёлитойтён бёрёгбон – 
Нё абоны цард, ахёсс ыл дё цёст. 
Йё мады дёр ныууёй кёндзён ёдзёсгом, 
Нё йё ёндавы намыс ёмё хёс.

Нё кёны сагъёс адёмы хъысмётыл, 
Йё дур зёрдё кёйдёр рыстмё – ёмыр. 
Хъёздыгдзинадыл баивта ёмбёлтты, 
Хъёздыгдзинад – йё иунёг бёллиц ныр.

Уыд коммунист, кёддёр уыдис ын царды 
Йё адёмимё иумёйаг фёндаг. 
Ныр раздёры цард нал ём у нымады, 
Ныр раздёры хъуыдыахастён – знаг.

Нё кёны аргъ ысгуыхт ёмё хъайтарён, 
Кёй фёрцы у фыдыбёстё цытджын. 
Нё бёззы уый ёмгар ёмё хёларён, 
Нё бамбардзёни адёймаджы зын.

Цъаммар ёмё фёлитойтён бёрёгбон – 
Нё абоны цард, дуне сын – уёрёх. 
Кёд аххосаг нёхёдёг ыстём, абон 
Гъе ахёмтёй кёй байдзаг ис нё зёхх?!

                         ХЪУЫДЫТЁ
Зёхкусёг, дохтыр, aхуыргонд, фыссёг – 
Фёллойгёнджытё уыдон сты нё бёстён. 
Фёлё у абон диссаджы рёстёг, 
Нёй аккаг кад сё тухитён, сё куыстён.

                     * * *
Хъуыдыгонд уымён не ‘рцыди сырх сён, 
Цёмёй мёнгард, ёнёуаг митём сайа. 
Фёлё рёдау, рёстаг ёмбёлтты ‘хсён 
Цёмёй йё нуазат амонды сыкъайё!

                   * * *
Вёййы мёлгъёвзаг лёг бёрёг 
Йё хиппёллой ныхёстёй. 
Уыдзён ёвдисёнён рёстёг 
Йё куыст ёмё йё хёрзтён.

                   * * *
Хъёздыгдзинадёй чи бары йё цард, 
Нё уыдзён уымён намыс ёмё кад.

Уырыссаг ӕвзагӕй БАСИТЫ Зёлинёйы тёлмац

Аминат АБДУЛМАНАПОВА (1946) – 
даргинаг поэт, прозаик, публицист, тёл-
мацгёнёг, журналист. Дагестаны адёмон 
поэт, ССР Цёдисы Журналистты цёдисы 
уёнг, Дагестаны культурёйы сгуыхт кусёг. 

Ныртёккё у Дагестаны литературон 
журнал «Соколенок»-ы рауагъды редактор.

Йе ‘мдзёвгётёй 400-йё фылдёрыл фыст 
ёрцыд зарджытё. Зарынц сё Дагестаны ёмё 

Уёрёсейы зындгонд зарёггёнджытё. Куыд автор, афтё цалдёр 
хатты ссис конкурс «Песня года»-йы уёлахиздзау. 

       ЗЁХХ
Цы уыд фыццагдёр?
Дзырд?
Ёви дё хорзёхты хъуыддёгтё?

Нё йё зонын...
Стёй афтё ахсджиаг дёр нёу,
Цы уыд зёххыл фыццагдёр:
Сёрибар удварн ёви уымёл дымгё,
Кёнё та хёхтё хурыскасты размё.

Сёйрагдёр уый, кёй зарынц мёргътё,
Кёй цёуынц дон нуазынмё сырдтё,
Хёмпёлгёрдёгёй хоры тау
Йё хъарм хъёбыс ысдардта.

Ёнустё згъордтой
Иу уысмау ёдзух,
Ёмё дзы иу рёсугъд рёстёг
Дё хуыздёр сфёлдыстадёй 
Фыццаг адёймаг рантыст.

Ёмё йё ды дё рухс риумё нылхъывтай,
Дё ёхсырёй йын радтай цард...

Фёлё йё зёрдёйы та ды бавёрдтай уёд зыд,
Ёмё фылдёргёнгё
Уый миткъуыбылойау тылди.

Ды радтай уымён алцыдёр:
Быдыртё, хёхтё ёмё хъёд.
Ома, дам, паддзахиуёг кён
Ёмё зёххон диссёгтё араз.

Ёвёлмастёй уый хицауиуёг кодта –
Хуым, хор тауёнтё кодта, карста хос.
Ёмё уый ёнёуд фёнык
Фестын кодта
Хатынь ёмё Хиросимё.

Уый у мёстджын ёмё хёлар,
Уый – тарёрфыг ‘мё рухс.
Уый – тёригъёдгёнаг ‘мё ёгъатыр.
Уый хызмё басайдта сёгуытты,
Стёй сын суёгъд кёнынён феххуыс.

Зёхх, ныййарёг дё!
Мад та иунёг у
Ёппётён дёр, сабиты ёнё ‘взаргёйё.
Фёлё ма куыд фервёзон
Мё мёстджын фыртёй,
Йё тарёрфыг хъуыдытёй?..

Кём ыссарон ёз ахём дзырд,
Цёмёй йыл баууёнда мё фырт?
Ды алцёмён йё рухс райдайён дё,
Ёмё у уый та 
Дё тёссонд фистон.

                             ПОЭТ
Ёмбёхст тых рардёуыд поэтён:
Уый хуры тынёй 

Судзины бын ссары,
Мёгъёлда хицён кёны хорёй,
Удрухсдзинад сау дуры 
Ныттадзы.

Ёнахуыр мыртё ацахсы йё хъус:
Бёлёсты хъёрзын,
Суадоны хёл-хёл,  
Ёмё, зёронд устытён кувгёйё,
Сё судзаггаг хъёстытё
Ёрмёст уый банкъары зёрдёйё.

Уынаг – йё цёст, –
Цы уыдзён райсом, фидёны,
Ёмё цы афардёг ёнусты тары,
Нё цардвёндаджы сомбоны зынг рухс.

Цёры йё уды
Иудадзыг уёлмонц,
Ёхсёв дёр ын йё тарф фынёй  фёсуры.
Лёмёгъы уый нё бауадзы ёрхауын,
Тыхджыны та уёлахизтём фёхоны. 

Нё зонын ёз,
Хуыцау у ёви зёд...
Фёлё мёхимидёг  фёкёнын цин:
Цёй хорз у фёцёрыны хёс
Ацы цыбыр цард –
Зёрдёрыст дзы макёмён ёрхёсс.

Уёддёр цёй хорз у
Ног райгуыргё рёнхъы
Ёгъуыссёгёй дёу боныцъёхтём дара.
Нё мё хъёуы ёндёр хъысмёт, –
Поэзи мё йё рухс тынёй куы тава.
Ёнусмё судз, 
Поэзийы цырагъ!

Уырыссаг ӕвзагӕй КАСАТЫ Батрадзы тёлмац

Гасан КУРУХОВ (1954 – 2017) – лакъаг 
поэт, тёлмацгёнёг, журналист, Уёрёсейы 
Фысджыты цёдисы уёнг, Дагестаны куль-
турёйы сгуыхт кусёг. Куыста ахуыргёнёгёй, 
журнал «Соколенок»-ы уацхёссёгёй, журнал 
«Литературный Дагестан»-ы редакторёй, 
газет «Илчи»-йы сёйраг редактор.

             * * *
Ехх, мёнёй нё дыргъдоны бёлёстё
Цас ёнувыддёр фесты уёддёр!
Нё фёуагътой сё зёронд цёрёнтё
Иу фёззыгон сырхуадул изёр. 

Дарынц къалиутё уыдон ёнгомёй,
Цыма фестынц хъёбатыр ёфсад.
Цыма махён нё фыдёлты номёй
А зёхх хъахъхъёнын бахордтой ард. 

У мё хёхбёстён сабыр йё ахаст.
Фестад рагёй дёр аздон мёнён
Дагъистаны тызмёг зёххыл. Райгас
Вёййы, уалдзёг куы калы тёмён. 

Майы уад-дымгё басгуыхы барёг,
Бафёллайы йё хъулон ёфсургъ.
Ам цы мёргътён фёхъуысы сё зарёг,
Уыдон ахстёттём бахёссы рухс. 

Къуымёй пурти мёнмё кёсы ‘рхуымёй,
Уый мё хёлар куы уыди кёддёр.
Ныр ёнёныфс у: зоны, ёз уымёй
Нал фёхъаздзынён афтё уёддёр. 

Уары. Хауынц нё зёхмё ёртёхтё.
Къахвёд агуры знётёй сё дзёхст.
Рагёй нал зоны уый та мё къёхтё – 
Залмысыфы ёнусмё ёмбёхст. 

Ам ёхсёвы зёрдёсайён сатёг
Дзуры ногёй кёйдёр ном ёнцон,
Уый ёз раджы зёронд кёрз бёласыл,
Арф лыг кёнгё, мё кардёй фыстон. 

Нё хъёууон сисы фёстё бёлёстё
Цас ёнувыддёр фесты уёддёр!
Ис ёнёсыбыртт уайдзёф сё цёсты
А сырхуадул фёззыгон изёр ...

Уырыссаг ёвзагёй БЕТЕТЫ Фатимёйы тёлмац

6 Мах дуг №11 2023

               * * *
Ёрвылсахат зёрдёйы риссаг фёд
Зёронд хидау нызгъёлён кёны бонтё.
Нё ихсыд дзырдтё раздёрау – фыдвёд,
Нё зыдтой ницы, фидыдён та – зонгё.

Ныр иу фёндагыл хицёнтёй цёуём –
Ды нал дё уый, ёз дёр бынтон ёндёр дён.
Нё сагъёстё, нё ныфсыты хуызён
Тёхынц фёйнёрдём фароны сыфтёртё.

Магомед АХМЕДОВ (1955 – 2023) – авайраг 
поэт, тёлмацгёнёг, критик, публицист. ССР 
Цёдисы Фысджыты цёдисы уёнг. Дагестаны 
адёмон поэт.

Каст фёцис Горькийы номыл Литературон 
институт Мёскуыйы. 

Куыста Дагестаны чиныгуадзён рауагъ-
дады, Дагестаны Фысджыты цёдисы Прав-

ленийы оргсекретарёй, литературон журналты секретарёй, 
Дагестаны Фысджыты цёдисы авайраг фысджыты хайады 
сёргълёууёгёй, регионалон газет «Праведная мысль»-ы сёйраг 
редакторёй. 

2004 азы ёвзёрст ёрцыд Дагестаны Фысджыты цёдисы 
Правленийы сёрдарёй, 2009 азы та – Уёрёсейы Фысджыты 
цёдисы Правленийы ёмсёрдарёй ёмё Уёрёсейы Фысджыты 
цёдисы секретарёй. Уыд газет «Литературная Россия»-йы ред-
коллегийы уёнг.

Магомед Ахмедовы ёмдзёвгётё уырыссаг ёвзагмё тёлмац 
кодтой уырыссаг поэттё ёмё тёлмацгёнджытё Юрий Кузне-
цов, Сергей Васильев, Евгений Семичев, Александр Еременко, Раисё 
Рамонова, Алексей Бинкевич, Анатолий Аврутин ёмё иннётё.

Магомед Ахмедов у бирё паддзахадон хёрзиуджыты хицау 
ёмё литературон премиты лауреат.

Мё уарзт ыздёхдзён рагбонты зынтёй,
Ныууигъдзёни мён риссаг фыны хайау.
Фёззыгон та зёрдёцёфёй, тыхстёй
Мё нывёрзёны рабаддзён мё хойау.

          КУЫРМ ЦУАНОНЫ ЦЁССЫГТЁ 
Ёз рагёй дён цуанон… Ныр нал у мё хъару, мё тых,
Хёхты  ‘мё кёмтты фёллад дёр нё зыдтон мё цыдёй.
Фёстагдёр дзёбидырыл хохы мё нёмыг фётых,
Фёлё уый ёрзылди мёхимё… Ныр джиуын хёрзкуырмёй.

Цёстыты сау мигъ ныббадти… Хёхтё гаффутт ёмё афтид,
Хур мём дёлёмё ёрдзырдта: «Лидзын дёуёй ёз ёнусмё».
Хётёнты рёстаг рёсугъдты фёмарын къухы ёфтыд
Быдыртё, бёрзёндтё нал зынынц цёстыты  урсмё.

Уыдтён ёз рёстдзёвин... Мё фаты цёхёр нё кодта мынёг,
Дзёбидыртё хаудтой сё сёртёй кувёгау мёнён.
Мё бакуырмёй бамбёрстон, кёй дён удмар уёвёг.
Кём сты ныр удёгас удтё? Кём ма ис сё фенён гёнён?

Кёрдёджы змёлд, иунёг уынёр дёр нё ирвёзт мёнёй,
Мё алы фехст дёр-иу мёлётхёссёг сахат сси,
Цы фесты ныр уыдон, уый бамбарёг иу хъару нёй,
Дзёбидыры басудзгё фыдау мё зёрдё ныцци.  
 
 Мё иунёг фехстёй-иу дзёбидыр ёртылд,   
Кёрон ма мё цинён кём уыди, кём уыд,   
 Ысхъазыд-иу зёрдё… Хуыцауёй-иу хъахъхъёд уыдтён,
Фёлё-иу мё тых уёд фестади сау-сауид маргау.

Уёззау хуры тынтё та тадысты къёдзёхы ‘хсёнты,
Уёд айнёг къёдзёхтё дёр тарстысты уазал ныххаудёй.
Сырд амарды фёстё куы кафыдтён цинёй,
Мё риуы та зёрдё уыд хохы айзёлдау йё удёй.

 Ныр сфёлдисёг айста мё рёстдзёф цёстёнгас,
Фёсмонимё талынджы вёййы мё фынёй, мё райхъал.
Ёрмёст ма сёрымагъзы райгуыры ногёй гёрёхтё
Ёмё мё нё уадзынц фынёй… 
                                 Уёд уыцы гёрёхтёй фёлидзы мё хуыссёг.

 Мё фёстаг фёгёрах… Дзёбидыр та расхъиуы тугкалён коммё,                                                              
Ёнёсёрфат цинёй та зёрдё у дзаг.  
Ёз ногёй та фехсын… Ёмё та йё нёмыг мё риуыл ёмбёлы,
Цёф дзёбидырау ёз хауын зынгарауён коммё…

Уырыссаг ӕвзагӕй КАСАТЫ Батрадзы тёлмац

                * * *
Бадын зонгё цёугёдоны фарсмё
Ёз мё райгуырён комы. Кёддёр
Куы ёррёвдз дён цымыдисаг балцмё,
Мё хёдзарёй хъуызгёйё, ёз дёр. 

Ныр фёндаг ёмё балцёй фёлладёй
Ёз ёрцыдтён фёстёмё дёумё.
O, авайраг цёугёдон, ды байрай!
У дё фидауц ёгёрон, бёргё. 

У ёнёкёрон денджыз, ёнхъёлдтон,
Цас рёсугъддёр, тыхджындёр дёуёй!
Йё фёйлаугё сёрибар уылёнты
Тынгдёр чи уарзта хъазын мёнёй? 

Фёлё диссаг: мё амонд та ам и.
Уый ёрёджы куы бамбёрстон ёз.
Горёт стыр уылён фестад – цунами,
Уд фёхёссы. Кём ын и фёрёз...

Уырыссаг ӕвзагӕй БЕТЕТЫ Фатимёйы тёлмац

Миясат МУСЛИМОВА (1960) – поэт, 
публицист, тёлмацгёнёг, литературон 
критик. Уёрёсейы Журналистты цёдисы 
уёнг,Уёрёсейаг фысджыты цёдисы даге-
стайнаг хайады сёрдар, Кавказы фысджы-
ты клубы президент, Дагестаны сгуыхт 
ахуыргёнёг, УФ-йы уёлдёр профессионалон 
ахуырады кадджын кусёг.

Ныртёккё у А. Тахо-Годийы номыл Даге-
станы педагогикёйы наукон-иртасён институты уырыссаг ёвзаг 
ёмё литературёйы хайады хистёр наукон кусёг.

У бирё конкурсты ёмё премиты уёлахиздзау ёмё лауреат. 
Йёхёдёг у дыууё ёхсёнадёмон конкурсы бындурёвёрёг: Салихат 
Гуртуевы номыл поэзийы конкурс «Есть родина, а значит, счастье 
есть» ёмё Эфенди Капиевы номыл конкурс тёлмацгёнджыты 
‘хсён «Резьба по камню».

                       * * *
Сбыдта мё мад мын сыр-сырхид кёлмёрзён – 
Хурзёрин къухты. 
Зёрдёйы арф хахх – носты ёмбёхсён, 
Ёнё хай ёдзухдёр.

Урсхуыз кёлмёрзён ёркёнын фёлвёрдтон 
‘Хцонёй мёхиуыл. 
Гомсёр, стёй рёстёджы урс хилтё, уыдон 
Чысыл ёви бирё?

Уафта кёлмёрзён мын сауёй ёхсёв дёр, 
Уый ёз нё куырдтон. 
Рохуаты митёй ыстёфсти мё зёрдё, 
Тых йе ёнёбон?

Рёстёг къёй дурыл ныхасёй ёрхауди, 
Чи йё ёвзары? 

Уазёгёй ивгъуыд ёнхъёлмё мём касти 
Рохуаты тары.

Уыцы фёллад мёргътён чи у сё хицау? 
Се  ‘ппёты уадзын. 
Арвы тыгъдады мё сагъёсты сонт цау 
Урс дзугёй разынд.

         ХЁРЗЁБОН, ЫЗНОНЫ ХЁЛЁРТТЁ!
Хёрзёбон, ызноны хёлёрттё! 
Уыдыстём зынфёндаг балцы. 
Ёнёсым, ёнкъард къёсёртём 
Ныр джеджджын йёхи ёлвасы.

Цёуыл зарынц ‘хсёвы мёргътё, 
Ныр чи рацёуы сё размё? 
Ысафтид ысты хёдзёрттё 
Убрайы. Ёрмёст сё фарсмё

Къёдзёхтё ёнцад фёлгёсынц, 
Сё рёбын – къёй дуртё, кёлддзёг. 
Ёнёуддзёф уазджытё ‘мбёлынц 
Фыццaгон цыртытыл сындёг.

Сё ныхтё – хъалагъуртау уазал, 
Сты дымгёты барвёнды ам. 
Фыдёлты хёхбёсты нё адзал – 
Убрайён йё фёстаг салам.

 
        МЁ РАЙГУЫРЁН БЁСТЁЙЫ ДУРТЁ

Фёйнёрдём калд, ёнётобёгонд бынёттё, 
цёй амондджын стут, 
кёй уын ис фадат уёлёмё кёсынён 
ёмё рёдау уёларвы ёгёрондзинад уынынён. 
Уый у иунёг бынат, уё бон кёдём нёу ёрхауын.

Уё хъусадён йё бон у зынг цёгъдын, 
ныхёй-ныхмё ёмбёлгёйё. 
Армытъёпёны кёй дарынц, 
Цёмёй тавсы фёстё ныццёвын, 
ёмё ронёй уазалмё кёй сисынц, – 
сымах афтё арёх цёмён ёрхаут 
дисы ‘фтыд адёймаджы къёхты бынмё?
Йё гуыпгуыпгёнаг зёрдё рёхойгёйё, 
йе та йе уёны стджыты ‘хсён ёмбёлгёйё, 
цёуылнё ‘рцахсут уёгъд бынёттё, 
уё разёй пыхс дымгётё кёй ахсынц, 
ёмё уидёгтён хуынкъ дёр чи нё уадзынц, уыдон?

Фёрсджытёй ёмбёлттыл кёрийыл ёндзёвгёйё, 
кёнё та, кёйдёр фёндты ёдзёрёг быдыры 
иунёгёй уёвгёйё, 
чи зоны ёнё ивгёйё баззайын 
ёмё ёнхъёлмё кёсыны сёрибардзинадён 
аргъ кёнын, 
цёмён аразут мёсгуытё, хёдзёрттё чи халы, уыдонён?
Уе ‘гуыппёгдзинад 
мё зёрдыл ёрлёууын кёны 
лакъон зёронд уёлмёрдты цыртытё, 
бынтён мын чи ныууагъта 
дымгёйы фыссынады нывёфтыд дёсныйад, 
ёндон кёрдты ёвзистыл уыгёрдтё кёныны дёсныйад 
ёмё тар цёстыты ёхгёд цёстысыгты сусёгдзинад, – 
уый цёстысыгтё, чи зоны, иунёг фадат дуне фенынён: 
уемё иумё уёлёмё кёсын 
ёмё уынын рёдау уёларвы ёгёрондзинад. 
Уый у иунёг мадзал ма ахауынён. 
Фёнды мё уёвын гыццыл дур 
дё бёллицты армытъёпёны, 
о, мё фёллад райгуырён бёстё!

             ЁППЁТЫ ЁХЦОНДЁР МЫСИНАГ
Дуне, фыццаг хатт рудзынгёй кёй федтон, 
уый мё бахгёдта ёрвгёрон афтидкъул дурджын хёдзары. 
Митёй уыдис ахадгё урс ёмё ёнёхъыгдард ёнцойадёй дзаг. 
Дыууёаздзыд сабийё 
кастён ёдзынёгёй ёфтид хёдзары цёстёнгасмё 
ёмё йын-иу ацахуыстон йё ивгъуыды чъырёй ёмё йё 
ёлыг цёсты къуырфы адджинагёй. 
Хёдзары талынг уыд ныййарёгау ёнёсым, 
дымгё та ныфсхастёй дуар ёрбахоста. 
Хъуырхъуыргёнаг дуар хъинцгёнгё гом ёрцыд, 
уынгмё ратахтён, 
сыгъдёг митджын быдырмё, 
кём фесёфт куысты бонты ёвадатёй мё мад. 
Дуне мыл сёмбёлд уазал сабырдзинадёй, 
дымгёйы уайдзёфёй 
ёмё дуары гуыппёй мё чъылдыммё. 
Цымё цёуылнё тарстён?

Уырыссаг ӕвзагӕй БАСИТЫ Зёлинёйы тёлмац

Магомед ПАТАХОВ (1962 – 2020) – авайраг 
поэт, публицист ёмё тёлмацгёнёг. Уёрёсейы 
Фысджыты ёмё Уёрёсейы Журналистты 
цёдисты уёнг. 

Куыста республикон газет «Истина»-йы 
уацхёссёгёй, Хунзахы районы газет «Сель-
ский труженик»-ы редакторёй, журнал «Ис-
тина»-йы редакторёй, литературон журнал 
«Дружба»-йы редакторёй (авайраг ёвзагыл).

Авайраг ёвзагмё тёлмац кодта дагестайнаг ёмё уырыссаг 
фысджыты ёмё поэтты уацмыстё. Хицён чиныгёй рауагъта 
дунеон классикты афоризмтё ёмё Вадим Дементьевы чиныг 
«Гамзат Цадаса» авайраг ёвзагмё тёлмацгондёй.

            * * *
Амард горёты хохаг нёлгоймаг...
Сау нымётёй ёрцыди ёмбёрзт.
Сау машинёйы ‘вёрд уыд мё коймаг,
Рухс зёгъёг ёй нё фёци ёххёст.

Аластой йё йёхи хъёумё нё,
Горёты йын ссардтой бынат.
Хамасхортёй дзы разынд ёртё,
Ингён ёрцыди мызды охыл къахт.

Алцыдёр ‘хцайыл – бынат уа, ингён,
Нёй зёрдёхалён хъарёг, цёссыг.
Хохы зындгонд куыд у, афтё цытён
Хъёуы се ‘ппёт хёссиккой сё хъыг.

‘Рмёстдёр йё бинонтёй хъуысы кёуын,
Иннёты не ‘ндавы мёрдджынты рис.
Дзолгъо-молгъойё сё айрох мысын,
Ахём ёдзёлгъёдыл нал кёнынц дис.

Мах хёхты та, авайраг уаз хъёуы,
Зарёгмё ракёсы, рухс таугё, мёй.
Горёты къуындёг, ёмызмёлд быцёуы
Мёй феныны фадат иуён дёр нёй.

Мард уыд ёрыгон, фёндырёй дёр цагъта,
Фёлё йё зёлтё сты рагёй дёр рох...
Иу къуымы чидёр йё мондаг бёгёныйё уагъта,
Чидёр та сёнимё самадта тох.

Мард йёхёдёг дёр зёдтёй нё уыди,
Уыд йё уды Хуыцау та ёвёрд,
Рагёгъдёуттыл ёргомёй хёцыди,
Никуы сивта йё архайд, йё фёнд.

Кёд, мыййаг, ам, нё горёты искуы,
Мён ёрёййафа царды кёрон,
Курын, бахёссёд хёлёрттёй исчи
Мён хёхбёстём хёссыны фёндон.

Хъёу уыдзён уёд ёрхёндёг, сё кёуын
Хъуысдзён риссаг зёрдётёй дёрдты.
Хохагау дунейы рухсёй фёцёуын
Мён мё фыдёлты зёххыл фёнды.

Уырыссаг ӕвзагӕй КАСАТЫ Батрадзы тёлмац

Сабигат МАГОМЕДОВА (1962) – авайраг 
поэт, прозаик, Уёрёсейы Фысджыты цёдисы 
уёнг, Дагестаны культурёйы сгуыхт кусёг.

Кусы Махачкалайы А.С.Пушнины номыл рес- 
публикон фёсивёдон чиныгдоны бёстёзонён 
хайады сёргълёууёгёй.

        КУЫ АЦЁУОН ЁЗ 
Ёз дёуёй куы ацёуон фыд боны,
Уарзты аргъуан баззайдзён рыгъдёй.
Гъеуёд ды куыд сётдзынё дё дойны,
Дон зёххыл куы байсыса мёстёй? 

Ёз куы нёуал фехъусон мё уарзты
Сидын, уёд куыд ардзынён дзёнёт?
Судздзынён мё сагъёстён сё арты,
Чиудзынён Сираты хидыл уёд. 

Уа цёмёй нё уарзонад ёнусон,
Ёз Муи нё дён, ды та – Махмуд.
Ёз ёрмёст мё хъысмётёй уый курын:
Ацы рыст ысуёгъд кёнёд мё уд. 

Уадз дзыназёнт дидинджын быдыртё, –
Зёрдё афаст уыдоны мёстёй.
Амонд нын нё баивдзён ёнтыст дёр,
Циндзинад нёй баивён куыстёй. 

Баиу уёнт нё зарджытё, ды та сын
Ма фёуадз сё чындзёхсёв, кёс-ма:
Урс къаба куыд хорз фидауы чындзыл,
Фёлё йын бёллиц-дзёнёт кём уа? 

Алвёндагыл баззади мё уарзын,
Зонын уый мёхёдёг ёз ёрмёст.
Раивта ёвзонгдзинад фёлладёй,
Баззад уарзт мё уды арфы ‘мбёхст.

Уырыссаг ёвзагёй БЕТЕТЫ Фатимёйы тёлмац

Билал АДИЛОВ (1967) – лезгинаг поэт,                     
публицист, тёлмацгёнёг, Уёрёсейы Фысджы-
ты цёдисы уёнг. 2015 азы хорзёхджынгонд 
ёрцыд М.Ю. Лермонтовы номыл дипломёй – 
«Недаром помнит вся Россия» йе ‘мдзёвгёты 
ёмбырдгонд «43»-йы тыххёй.

Билал у лезгинаг ёхсёнадон-политикон 
газет «Самур»-ы бындурёвёрджытёй иу. 

Газет цёуы Бакуйы.

       РАТТ МЫН БАЗЫРТЁ... 
Ратт мын базыртё, ратт мын ныфсытё,
Ёз уёларвмё ыстёхдзынён уёд.
Кёнё амар мён: халон-дзыгуыртё
Тарбын мигъёй нымбёрзой нё хъёд. 

Ратт мын базыртё, амондджын фестон,
Уарзты уацары барвёндёй дён.
Кёнё амар мён, судзын кёд фесты
Уарзты ‘взартё дё риуы дёуён. 

Ратт мын базыртё, ма мё ёмбёхсёд
Мидбыл бахудт дё фёлмён фёкаст.
Кёнё амар мён, кёд ёмё не ‘хсён
Ды нымайыс рёдыдыл нё уарзт. 

Ратт мын базыртё. Дард бёсты ногёй
Уа мёнён дёуёй «уарзон» зёгъён.
Кёнё амар мён, кёд ёмё рогёй
Нёй ирвёзён мё рыстёй мёнён.

Уырыссаг ёвзагёй БЕТЕТЫ Фатимёйы тёлмац



77

Мурад АХМЕДОВ (1977) – авайраг поэт,                       
публицист, тёлмацгёнёг. Журналтё «Соколе-
нок» ёмё «Литературный Дагестан»-ы сёйраг 
редактор. Уыд Расул Гамзатовы номыл музейы 
директор, телеуынынады равдыст «Итоги неде-
ли»-йы амонёг. У Дагестаны Фысджыты цёдисы 
преми «Золотой орел» ёмё Расул Гамзатовы 
номыл премиты лауреат.  

Райгуырд Харьковы  Дагестаны адёмон фыссёг Магомед Ах-
медов ёмё Дагестаны адёмон фыссёг, тёлмацгёнёг Маринё 
Ахмедова – Колюбакинайы хёдзары.

                       АРФЁТЁ
Уадз цёстытём арёх сёуёхсид кёсёд, 
Уадз рустыл цёстысыгтёй макуы уёд фёд. 
Уё удты фёрныг артён ма уёд кёрон. 
Уадз ивёд ёнёмёнгёй тар ёхсёв бон.
Уадз зёрдётён сомбон ыстыр ныфс хёссёд, 
Уадз ивгъуыд уыл аууонау ма ‘фтауёд мёт. 
Уадз къахвёндаг разынёд рог ёмё ‘мраст. 
Уадз цардамонд батавёнт фарн ёмё уарзт.
Цы уа, уый ёрцёуёд, ёрмёстдёр нын тар 
Нё зёрдётём макуыдёр бадарёд бар. 
Уадз базырёй цард уын хъёбыстё кёнёд, 
Уадз амёй фёстёмё уын рухс амонд уёд.
Уадз рагон бёллицтё ёрцёуёнт ёххёст, 
Уё зёрдётёй маст ёмё сагъёс – ёппёрст. 
Нё сомбон уёд райгонд, ‘мё афтё ёдзух 
Цёмёй уа ёгёрон нё зёрдёты рухс.
 
              * * *
Ёмё ‘мбисёхсёв доны та аныгъуылд мёй, 
Ирд ыстъалы ёрцахса йё бынат цёмёй. 
У цыбырдуг йё цард, зёххыл чи тауы рухс, 
Тары чи гёрды тынтёй тъунелтё ёдзух.

Ёмё мах дёр нёхёдёг стём рухс тынтё ‘рмёст, 
‘Мё, фёнда дё, нё фёнда, нё фёндаг – ёвзёрст. 
Искуы мах дёр фёмынёг уыдзыстём, нё арт 
Сонт рёстёджы гуылфёнты ёрцёудзёни тад.
Махмё ‘рмёcтдёр уыд ацы зёрин тын, стёй рухс, 
Уый нё хъахъхъёдта знон ёмё ауды ‘нус. 
‘Мё хёрз дзёгъёлы ма уа нё ацыд зёххёй, 
Хъуамё хъахъхъёнём царды лёвёрттё фёрнёй.
Рухс ёнусон у зилгё мёнг стъалыты ‘хсён, 
Уыцы царды закъон у хуымётёг, ныфсён 
Зёрдыл бадар: куы рухс кёнай фидёны бон, 
Уёд нё уыдзёни рохуаты никуы дё ном.

                     * * *
Мё къухы ницы бафтыдис ёнцонёй, 
Кёд бафтыд, уёд зынтёй ёмё куыстхъомёй. 
Мё куысты муртё сонт дымгё фёхёссы, 
Фёлё уёддёр ёз уымёй дёр ныфс хёссын.
Рёнхъытё – милдон, дамгъётё – ёртёхтау...
Мё бонтё – тохы ‘хсаргёрдты цёхёрау. 
Ёмё та дурыл сёмбёлы цыргъ цёвёг, 
Стёй райгас вёййы рагон фётк ёнёмёнг.
Куы сёмбёлой цъёх дур ёмё ёфсёйнаг, 
Уёд раргом уыдзён фидёнён йё фёндаг. 
Ёхсидгё тыхтёй байдзаг уыдзён ног бон, 
Цёмёй уа царды рог улёфт – ёгёрон.
Уадз разынд мёнг зёххон царды рёстдзинад, 
Уадз удыл сагъёс бафтыдта зындзинад. 
Уёддёр та ныр гёххётты сыф – цёттёйё, 
Ёз иунёг дзырд та агурын зёрдёйё.

             * * * 
Ёгёрон цин куы нал баззайы царды, 
Куы нал вёййы бёрзонд арвыл ёврагъ, 
Ёрсёрфын ёз мё фёллад ных ёнкъардёй, 
‘Мё ферттивы ыстъалыйау ёртах.

Кёлы къёвдайау зёрдёйы цёстысыг, 
Уымёл фёд уадзгё, рудзынгыл ёрмёст. 
Ёнёхай зёххыл бирё ис зёрдёхъыг, 
Куыд хъуамё уа лёг амондёй ёххёст?
Лёваргонд нын цы цард уыдис рёдауёй, 
Уый ног сыфтё цёмёй уыдзысты дзаг? 
Ёвёллайгёйё згъорынц бонтё хъалёй, 
Ёмё ёнус дёр нал вёййы нё фаг.
Ёрлёуд нё зоны иу уысммё дёр рёстёг, 
Ёрттивём саргъы згъёр ёлхуыйтау раст... 
Цы нём фёкёсы ног ёмё хёрз хёстёг, 
Уый сомбонты фётар уыдзён ёваст.
Кёны мынёг нё цин дёр ‘мё нё маст дёр, 
Нё сонт ныфсы цёстылуайгё мёсыг. 
Уёддёр цёуём нё бёллицтён сё размё, 
Цёмёй нё цард уа рухс ёмё фёрныг.

             * * * 
Сау мёргътё арвы тыгъдады тёхынц, 
Цавёр уёззау хабар семё хёссынц? 
Абон мё хъуыдытё – мёргъты ёнгёс, 
Уыдонёй бамбёхсён нёл ис фёрёз.
Суры мё хуыссёг мын минмырон хъёр, 
Фёлё нёй базонён фидён уёддёр... 
Ехх, ёмё арвёй изёрмилтё ‘ртон, 
Ногёй цёмёй та мё сёрмё уа бон.
Сау мёргъты скёндзынён урсытё ‘васт, 
Фестдзысты искуы сыгъдёг сыфтау раст. 
Фестдзысты ме ‘взонг ёмдзёвгёты хуыз, 
Рухс фынтау, царды кёй нё федтон ёз.
Цардёй фёнды мё фёсурын йё тар, 
Арвмё мёнён дёр уа кувыны бар. 
‘Рцёудзён мё рудзынг уёд ногёй тыгъдгом, 
Скёсдзынён уалдзыгон арвмё та ‘ргом.

Уырыссаг ӕвзагӕй БАСИТЫ Зёлинёйы тёлмац

П р оз æ

А х м е д х а н А Б У- Б А К А Р ( 1 9 3 1 – 1 9 9 1) – К а в к а з ы 
н о м дз ы д ф ы р т т ё й и у.

Д а рг и н а г п о э т, п р оз а и к, к у р д и а т д ж ы н д р а м а -
т у рг, с ц е н а р и с т, п у б л и ц и с т А х м е д х а н А б у- Б а к а р 
л и т е р а т у р ё м ё  а и в ё м ё  дё с н ы н ы в ё ф т ы д ё й 
б а х а с т а Д а г е с т а н ы ц а р д.   

 С к ъ о л а й ы ф ё с т ё  й ё а х у ы р а д а р д д ё р к о д-
т а М ё с к у ы й ы Г о р ь к и й ы н о м ы л   Л и т е р а т у р о н 

и н с т и т у т ы ё м ё  йё ё н т ы с т д ж ы н ё й к а с т ф ё ц и 1 9 5 6 а з ы, ф ё л ё 
й ё м у ы й ф а г н ё  фё к а с т, ё м ё  м а б а ц ы д с ц е н а р и с т т ы к у р с ы тё м 
д ё р. У ы й ф ё с т ё  йё  р а й г у ы рё н з ё х х ы л м ы х у ы р ы ф ё р ё з т ы р а й -
д ы д т а й е с ф ё л д ы с т а д о н к у ы с т. Т а г ъ д р ё с т ё д ж ы и с т ё р ц ы д 
Д а г е с т а н ы Ф ы с д ж ы т ы ц ё д и с м ё . Йё  м а дё л о н ё в з а г ы л ф ы с т а 
ё м д з ё в г ё т ё . 1 9 5 4 а з ы р а ц ы д й е ‘ м д зё в г ё т ы ф ы ц ц а г ё м б ы р дг о н д 
« З а р е в о », а ф ё д з ы ф ё с т ё  т а м ы х у ы р ы фё з ы н д й ё  п о э мё  « Мё с т а г 
к а д ё г » ( « Г о р ь к о е с к а з а н и е »). 1 9 5 8 а з ы ч и н ы г к ё с д ж ы т ё ё х с ы з -
г о н ё й к а с т ы с т ы й ё  у а ц а у « Д а р г и н а г ч ы з д ж ы тё » ( « Д а р г и н с к и е 
д е в у ш к и »), у а ц а у ё н ф ё с т ё д ё р с т ы р а р г ъ г о н д ё р ц ы д: м ы х у ы р ы 
р а ц ы д у ы р ы с с а г, п о л ь ш ё й а г, ф р а н ц а г, и с п а й н а г, а н г л и с а г ё м ё 
н е м ы ц а г ё в з ё г т ы л.   

А л ы а з т ы ф ё з ы н д ы с т ы й ё  у а ц а у тё   « Т е м и р- Б у л а т », « О ж е р е л ь е 
д л я м о е й С е р м и н а з », « П а м я т н и к у д о р ог и », « М е д о в ы е с к а л ы », « В т у 
н о ч ь, г о т о в я с ь у м и р а т ь … », « С о л н ц е в г н е з д е о р л а », « М а м а, з а ж г и 
с о л н ц е », « С н е ж н ы е л ю д и », « Л ю д и в б у р к а х ».

1 9 6 9 а з ы А б у- Б а к а р ё н л ё в ё р д ё р ц ы д Д а г е с т а н ы С о в е т о н с о ц и -
а л и с т о н а в т о н о м о н р е с п у б л и к ё й ы а д ё м о н ф ы с с ё д ж ы н о м.    

А б у- Б а к а р н ё  р о х к о д т а с ц е н а р и с т ы к у ы с т дё р. 1 9 5 9 а з ы ф ё -
з ы н д й ё  с ц е н а р и мё  гё с г ё  и с т к и н о н ы в « М и г ъ тё л и дз ы н ц а р в ё й » 
( « Т у ч и п о к и д а ю т н е б о »). У ы й ф ёс т ё – « С ы р х ф ё т к ъ у ы т ы а ф о н » 
( « П о р а к р а с н ы х я б л о к »), « А д а м ё м ё  Х е вё » ( « А д а м и Х е в а »), « Г е -
п а р д », « Ф ё р дг у ы т ё  мё  у а рз о нё н » ( « О ж е р е л ь е д л я м о е й л ю б и м о й »), 
« Ч е г е р и », « М и т ы н ч ы н дз ё х с ё в » ( « С н е ж н а я с в а д ь б а »), « А в д н ы ф с ы 
а р в ё р д ы н » ( « Р а д уг а с е м и н а д е ж д ») ё м ё ё н д ё р т ё.  

Й ё  у а ц а у « К ъ у х ф ы с т Х ъ у ы р а н ы с у сё г д з и н а д »- м ё   ( « Т а й н а 
р у к о п и с н о г о К о р а н а ») г ё с г ё  и с т фё с т а г к и н о н ы в А б у- Б а к а р 
н а л ф е д т а.   

УЫЦЫ ‘ХСЁВ, СЁХИ МЁЛЁТМЁ
 ЦЁТТЁ КЁНГЁЙЁ…

Уацау
Скъуыддзаг

Пролог цыбыргондёй
Сымах зонут, Буртау-Шурми цы у, уый? Нё йё зондзыстут, уымён 

ёмё йём, хёстёг цы хохёгтё цёрынц, суанг уыдон дёр раджы ферох 
кодтой фёндаг.  

Кёддёр Буртау-Шурмийы цёхгёр лыг фёрстыл къахвёндёгтё 
цыдысты дард хёххон хъёутём, фёлё уыцы хъёутём сосавёндёгтё 
куы сарёзтой, уёд Буртау-Шурмийы хъёдёй ёмёхгёд фёхстё иуварс 
аззадысты. 

Буртау-Шурми у хёхты хуылфы райгуыргё ихджын суадётты ёмё 
хёххон чысыл цёугёдётты бёстё. Фёлё рагёй нал ёрлёууыд ам 
адёймаг ёвдадзы хосау сыгъдёг дётты цур йё зонгуытыл – нёдёр 
суадоны, нёдёр дурты ‘хсён фётён залмы сыфы бын царды ёнусон 
гимн зарёг чысыл цёугёдоны раз.

Доны зыны цъёх-цъёхид арв йё уёрыкдзарм ёврёгътимё, йё быны 
та, цыма сё кёлёнгёнёг, ауылты цёугёйё, йё дари куатёйы дзып-
пёй барёй хъазёнты хуызы ёркалдта, уыйау ёрттивынц алыхуызон 
гыццыл тымбыл дуртё.

Ёз арёх ёрцёуын ардём, цёмёй мё ницёйаг сагъёстёй, мё тых-
стытёй дзаг уёззау хордзентё аппарон ёмё сулёфон сёрибарёй, ба-
нуазон сыгъдёг дон ёмё цин кёнон ёнёвнёлд рёсугъддзинадыл. Цас 
сёрыстыр- дзинад ёмё стырдзинад ис уыцы карз ёдзёмы, цёйбёрц 
хуымётёг ёмё бёлвырд у ам алцыдёр бёрзонд арвы бын. Кёс ёмё цин 
кён. Хёрис йё дзыккутё ёруагъта доны сёрмё, рагзаманты цавддур 
фестёг цёрёгойау цы хох лёууы, уый хъуынайё ёмбёрзт фёхстыл 
дёсгай чысыл ёхсёр- дзёнтёй кёлы ёвзист, ёмё йё пырхёнты арвёр-
дын йё хуызтё ёвдисы. Уый у Чархарила-Мукаче – Ёнёниздзинады 
Сыкъа. О, ам афтё ёнцон улёфён у, афтё, цыма дзы ёрдз демё йёхи 
‘взагыл дзуры…

Фёлё ныр Буртау-Шурмийы хёхты хъуысы кусджыты хъёлдзёг 
хъёлёстё: йё цёхгёр къултыл ын бёрзонд хёххон хъёутём уадзынц 
электрон тых.

7 Мах дуг №11 2023

Рагёй дёр Буртау-Шурми зындгонд уыд йё цёрёгойтёй: цёст 
тыххёй кёй ахста, уыцы къахвёндёгтыл бынмё дон нуазынмё цы-
дысты хъёддаг сёгътё, хъёддаг хуытё сё хъулон-мулон зёйцимё, ам 
хицауиуёг кодта бурбын арс, цардысты дзы мысытё, фёстаг сау бирё-
гъы дёр ам амардтой – йё быдыргъ ныр лёууы бёстёзонён музейы 
дзёбидыры быдыргъы фарсмё.

Фёлё сырдтё зынгё фёкъаддёр сты. Бынёттон цёрджытё куыд 
дзурынц, афтёмёй сё ёндёр, дыкъахыг сырдтё, скуынёг код-
той. Уыцы дыкъахыг сырдтё фёзындысты, хёсты рёстёг немыцаг                                       
фашист хёхтём куы ‘рбахёццё, Мёлгъёвёджы хёхтё куы сыгъдысты, 
Хасавюрты сёрмё танктё уромён адгуытё куы къахтой, уёд. Уыдон 
уыдысты хёхты ёмё кёмтты ёмбёхст фёдысмудджытё, диверсанттё: 
стыгътой фёндаггонты, постласджыты, тёригъёд нё зыдтой нёдёр 
сылгоймёгтён, нёдёр сывёллёттён, къахтой колхозтё. Бирё дис-
сёгтё федтой Буртау-Шурмийы къёдзёх фёрстё,  ёвдисён уыдысты 
фыдгёнджыты ёгад кёронён дёр, сылгоймёгтёй арёзт куынёггёнёг 
къорд сё фёстаджы онг куы ныццагъта, уёд. Къорды раздзёуёг та уыд 
хъёбатыр Сибхат Карчига, афтё кёмёй дзырдтой, кёлмёрзёны бёсты 
хъуамё худ дара, зёгъгё, уыцы Сибхат Карчига. 

Буртау-Шурмимё чи ‘рбафтыд, уый Шинка-Кадайы уылты ёнё 
ацёугё нё фёцадаид ёмё федтаид къёдзёхы фарсыл ныллёггомау 
зёронд тъёпёнсёр хёдзар, йё тохынайё цёуёг цъёх фёздёг. Йё дыууё 
гыццыл рудзынджы хёларёй кёсынц искуы иу фёзынёг фёндаггонмё.

Ам, йё райгуырён хъёуёй дёрддзёфгомау, фёстаг азты цёры Сиб-
хат Карчига, кусы хъёдгёсёй. Ничи зоны, цёмён равзёрста сылгоймаг 
ахём иунёджы цард, ёрмёст зонынц адём, стыр маст ёмё бёллёх 
кёй бавзёрста – йё дыууё фырты ёмё йё мойы афёндараст кодта 
хёстмё, фёлё сё фёстёмё ничиуал сыздёхт; дзурынц, зёгъгё, дам 
сём нырмё дёр ёнхъёлмё кёсы.

Хёдзарёй гыццыл дарддёр ис иу ёбёрёг ингён, ёрмёст дзы чи 
ныгёд ис, уый ничи зоны, – Сибхат Карчига мадзура у.   

Фёлё ацы бонты Сибхаты цыма ивгё бачынди – ацёргё сылгоймаг 
схёлар хъёутём электрон тых уадзёг кусджытимё, ауды сыл, хёринаг 
сын кёны. Уыдон ын йё куыстён бафидыны фёнд дёр акодтой, фёлё 
сё Сибхат Карчига сдзурын дёр не суагъта.

Мёнё та сын абон дёр сихор цёттё кёны хус дзидзаимё…
Тынг рёсугъд фёз – бёрзонд кёрдёг, хохы цъассёй цы сыгъдёг            

суадон ратыдта, уый… Бёласы бын арты сёрмё ёргуыбыр кодта Сиб-
хат Карчига, иуварс, гыццыл ёддёдёр, астёуёй уёлёмё бёгънёгёй 
дзыхъхъытё къахынц лёппутё.

Уалынмё сё иу ныхъхъёр кодта:
– Ёнхъёлдён, хёзнаты ёвёрён ссардтон! Бел цёуылдёр хъыррыст 

кёны.  
Иууылдёр, суанг Сибхат дёр, базгъордтой йё цурмё.
Ёцёгдёр, бынёй бел хъёбёр цёуылдёр ёндзёвыд, фёлё дур нё уыд. 
– Хъусут?! Уый ёз ссардтон, ёз! 
– Хъусём, хъусём, къахгё кён!..
Алкёмён дёр сё йё фантази скуыста. Фёнык, ёрдёгсыгъд суджы 

лыггёгтё… Кёйдёр зёрдыл ёрбалёууыд: ахём дзыхъхъыты-иу хохёгтё 
фыхтой уёрыкк кёнё фыс рагацау сыгъдёг ёмё уёнгтё кондёй, цармы 
тыхтёй. Дзыхъхъы бын-иу арт скодтой, йё сёрыл та-иу ын хъилыл цёхгёрмё 
сауыгътой кусарт къалиутё ёмё сыджытёй ёмбёрзтёй. Дыууё-ёртё 
сахаты фёстё-иу дзидза цёттё уыд йёхи басы фыхёй. 

Фёлё ам та афтё чи кодта хёринаг? Экзотикё уарзджытё? Чи, уый 
зыдта ёрмёстдёр Сибхат Карчига…

Дзыхъхъы ссардтой, ранёй-рётты чи сызгё, ахём ёфсёйнаг                         
асыкк: ахёмты-иу ластой кинонывты лентытимё къоппытё. Лёппутёй 
чидёр худгёйё дзуры:

– Ау, нё рагфыдёлтё ам киноныв Хазарты каганаты тыххёй баны-
гёдтаиккой?

Иууылдёр ныххудтысты.
Асыкк хёрдмё сластой. Байгом ёй кодтой ёмё дзы систой, чи сбур, 

ахём газеттё, журналтё, къоппытё кинонывты лентытимё. Сё иуыл 
дзы фыст уыд: «Свинарка и пастух»…

– Уыдон та дын хёзнатё! – лёппутё фыдёнхъёл фесты.
– Фёлё ам кёцёй фёци?..
– Ёз уын нё дзырдтон, – Сибхат стыхст, ёдзёмёй лёууыд газетты 

сёрмё. – Хёсты рёстёг ам уыдысты фыдгёнджыты къордтё, уыдон 
стыгътой адёмы, фёндаггонты…

Чидёр газет систа. Газетёй ёркалдысты салдаты ёртётигъон                  
фыстёджытё. Сибхат сё разы йё уёрджытыл ёрхауд, хъавгё сё иста, 
сё рыгтыл фу кёнгёйё. Ёртёкъуымонтё ёд адристё, тагъд-тагъд                                                                                                                                
фыстытё химион кърандасёй, йё хуыз кёмён фёцыд, ахём чер-
нилёйё…

Сибхат зырзыргёнгё иста фыстёджытё, дёс ёмё ссёдз азы размё 
фронтёй ёрвыст фыстёджытё, сё бинонтём цы фыстёджытё нё 
фёхёццё сты, уыдон. Иуёй-иутыл дзы уыд мыхуыр ёвёрд: «Прове-
рено военной цензурой». Лёппутёй чидёр хъавыд фыстёджытёй иу 
байгом кёнынмё, фёлё йын Сибхат йё къух ацахста:

– Нё хъёуы, ёриут сё мёнмё! 
– Цёмё? Ныр ма кёй хъёуынц,  – фёкодта лёппутёй иу, ёмё йё 

ныхас йё хъуыры фёбадт.
– Ёз сё фёхёццё кёндзынён сё хёстёджытём, – загъта Сибхат 

Карчига. – Уыдон сём ёнхъёлмё кёсынц.
«Ёз куыд ёнхъёлмё кёсын, афтё. Ох, уыдоны ‘хсён дзы мён-

мё дёр куы уаид, мё иу лёппуйё уёд та», – хъуыды кодта Сибхат,                           
фыстёджытё йё риумё нылхъивгёйё.  

Аст фыстёджы, аст царды, дёс ёмё ссёдз азы фёстё азёлёг аст 
хъёлёсы, аст ёртёкъуымон фыстёджы ахаста йемё Сибхат Карчига 
Буртау-Шурмимё, цёмёй сё ратта, нырмё дёр ма сём чи ёнхъёлмё 
кёсы, уыдонён…

 1
Ёнтёф бон скодта. Зёронд Хъасай кёразы бын аууоны бады ёмё 

авдёныл цъиуты ёмё сырдты нывтё хъазён арауёнёй аразы. Рёвдз 
кусы зёронд лёг, уымён ёмё йём абон се ‘рвадёлты чызг Ашура 
Ибхне-Ширийё йё фырты фыртён авдёнмё ёрбацёудзён. Мана та 
лауаситё ныхасы, ёмё   се ‘хсызгон тёф ёрмдёсныйы фындзыхуын-
чъытё хъыдзы кёны. Иуафон йё куыст фёуагъта, Мана ныккёндёй 
схаста дурын туаг ёхсыримё. Дыууёйё дёр ёрбадтысты, хёрынц… 

– Бирё мё нал хъёуы, фёуыдзынён ёй йе ‘рбацыдмё. 
– Фёуын ёй хъёуы, фёуын. Ахём фёлмёнзёрдё адёймаджы 

хъыджы нёй бацёуён. 
– Цымё цы дзурынц, уый ёцёг у? 
– Ёмё цы дзурынц? 
– Йёхи сывёллёттё, дам, не сты, нё. 
Мана зёрдиагёй ныххудти. 
– Хи-хи-хи! – ёрхуымёй йё сфёзмыдта зёронд лёг, стёй дзёвгар 

рёстёг хъуыдытёгёнгё лауаси феууылдта. – Ёз дёр ын йё  чындз- 
ёхсёвы хабар нё фехъуыстон. Нё мё фёхуыдтой. 

– Хёсты рёстёг уыд, хёсты рёстёг, – мёсты кёны Мана,– уёд 

адём чындзёхсёвтём хоныныл нё уыдысты, фёндыртёй нё цагътой, 
рох дё фёцис?!  Хъёутём сау гёххёттытё кёрёдзи фёстё цыдысты! 
Ёнаккаг ёвзёгтё цыфёнды дёр зёгъдзысты… Ёмё цыппар чызджы 
ёмё фырт та кёцёй сты?! Уёларвёй ёрхаудтой?! Ёз федтон, йё хистёр 
чызгмё ёд сывёллёттё куыд ёнхъёлмё каст, мёнё йём сёрды чи 
ёрцёуы, уымё. Сывёллёттё тёрхъусы лёппынтау сёхи баппёрстой 
Ашурамё, «нана, нана!» кёнгё. Уыдоны дёр сайгё акодтой? Нё, нё, 
сывёллоны нё асайдзынё.  

– Йё лёг хёсты фёмард… – багуым-гуым ма кодта зёронд лёг… 
– Йё ном рох ма уёд. Ёмё дзы цал нал сыздёхт, цал. Ашурайы кой 

та кёнгё дёр ма кён, хорз адёймаг у. 
– Ёмё дзы ёз дёр, ёвзёр у, куынё зёгъын… Ёнгуз дё нё хъёуы? 
– Мёнён ёнгузхёрён дёндёгтё нал ис, дёхёдёг сё бахёр ёмё 

дё куыст фёу. Ёз та хъугён иугыццыл кёрдёг ракёрдон. 
Ус ёхсырф ёмё бёттён райста, сындёггай араст хъёдрёбынмё, 

зёронд Хъасай дёр ма дыууё-ёртё ёнгузы ахордта ёмё авдёнмё 
бавнёлдта. Куыста, сыгъдёг цъёх арвыл рог ёврёгътём скёс-скёс кён-
гёйё, цёмёндёр йё зёрдыл ёрлёууыдысты рагон зарёджы ныхёстё: 
«Гъёй, уый чи ис къёсёрыл? Гом дуармё дёгъёл ма агур…»

2
Куыд фёзёгъынц, ёнё дымгёйё хъамыл нё сыр-сыр кёны, ёнё 

арвёрттывдёй арв нё нёры. Хъасай алыхуызон хабёрттё хъуыста 
Ашурайы тыххёй, кёддёрты ма суанг республикёйы газеты дёр йё 
хорзы кой уыдис, фёлё ма сё бёлвырд чи хъуыды кёны… 

Ашура рёзыд ёнё фыдёй, схъомыл ёй кодта йё куырм мад. Бё-
гъёввадёй дуканимё дзулмё, суадонмё та донмё чи згъордта, уыцы 
мёллёг рынчынхуыз гыццыл чызгёй диссаджы уындджын даргъ-                 
дзыкку чызг рауад. Хёсты хёдразмё  бахызт дёсём къласмё – уый 
уыд фыццаг дёсём кълас хёххон хъёу Ибхне-Ширийы скъолайы.  

Ёвдём къласы ёртындёс чызгёй ма ёрмёст ёртёйё схёццё сты 
дёсёмтём. Иннётё апырх сты: иутё сёхи айстой сё бинонтимё дард 
хизёнтём, иннётё, фылдёр азтё кёуыл цыд, уыдон та чындзы агёп-
пытё кодтой. Ацы ёртё дёсёмкъласон чызгёй – Ашура, Зулейха ёмё 
Асмыйё – скъола ёмё район сёрыстыр уыдысты. Ахуыргёнджытён 
бафёдзёхстой, цёмёй семё сёхи фёлмён дарой.  

Ёртё чызджы кёд хёларёй цардысты, уёддёр тынг алыхуызёттё 

уыдысты. Зулейхайы, горёты йын цы бирё хёстёджытё ёмё ёртё 
ёфсымёры цёры, уыдон буц дарынц. Йё рёсугъд дзаумёттё ёмё 
цыргъ ёвзагёй иннётёй хицён кёны. Асмы   сыхаг хъёуёй у, ёмё йё 
бон дыууё хатты – райсомёй ёмё ахуыры фёстё – фистёгёй цёуын 
бахъёуы авд километры. 

Асмы Зулейхайы хуызён бёрбёра нёу, фёлё у тынг ныфсхаст: йё     
къухмё хёфс кёнё калм дёр систаид. Иухатт та зымёджы бирёгътыл 
амбёлд, куыйтё сё фёхуыдта ёмё сё лёдзёгимё асырдта. Уый фёстё, 
хёдзармё куы бахёццё, уёд базыдта, сё сыхёгты роды сын бирёгътё 
кёй аргёвстой, ёмё   уёд ёрёджиау фётарст. Асмы чындзыцыд уыдис, 
ёмё уыцы бонёй фёстёмё скъолайы онг ёмё скъолайы фёстё дёр 
йемё цыд йё лёг Мустафа. Бирётём диссаг каст: уый та куыд – мой-
мёдзыд сылгоймаг скъоламё цёуы. Ёрмёст йёхи нё, фёлё ма йын 
йё лёджы дёр зондцух хуыдтой. 

Зулейхайы дёр фёстаг рёстёг бирё курджытё уыд, фёлё сё-иу 
чызджы ныййарджытё уёзданёй афёндараст кодтой, чызг ахуыр кёны, 
зёгъгё.  Зулейха-иу йёхёдёг арёх афёнд кодта йё ахуыр ныхъхъуыт-
ты уадзын ёмё йё усгуртёй искёцымё смой кёнын. Йё къёйных 
рафёрс-бафёрсёй-иу Асмы ныфсёрмы. Ашура та ахём ёдзёлгъёд 
ныхёстёй йёхи хызта. 

Иуахёмы та Зулейха Асмыйён ёвирхъау ёвзарён ёрхъуыды кодта: 
скъолайы фёстё уыдонмё уыд, ёмё йыл агъуысты дуар сёхгёдта 
– фенём, дё лёг, дам дё куыд уарзы… Ёмбисёхсёв хъёууынгты                      
айхъуыст бёхты сёфтёджыты хъёр ёмё куыйты рёйын. Уыдон                       
уыдысты Мустафа ёмё Асмыйы ёфсымёртё. Зулейхайы хынджылёг 
ёгёр карз рауадис – уёдёй фёстёмё Асмыйы скъоламё нал рауагътой. 

Кёд Зулейха, йё уёгъд рёстёг цы фёкёна, уый нё зыдта, уёд 
Ашурайён та йё бирё кёнинёгтён рёстёг нё фаг кодта – цёстёй чи 
нё уыдта, уыцы мадмё кёсын хъуыдис, ноджы хъуг дуцын, дон хёс-
сын, хёринаг кёнын, гёрстё ‘хсын, хуыйын, фосмё зилын. Хёдзары 
куыстытё иууылдёр Ашурайыл ёнцадысты. Мад тынг разы уыд йё 
чызгёй ёмё Хуыцаумё куывта, цёмёй йын амондджын фёуа, хорз 
лёппу йё ракура. 

Ашура ёмё йё мады хёстёгдёр сыхаг уыд бирёсывёллонджын 
къуылых Хамзат Мазгар. Лёгён йё фыццаг усёй баззад лёппу – Алыбег, 
ахуыр кодта горёты ёфсёддон училищейы, ёрёджы йын цы дыккаг 
ус амард, уый та йё ныууагъта фондз сывёллонимё, сё иуёй иннё 

къаддёр – кёстёрыл цыдис иу аз ёмё цалдёр мёйы. Фёлмёнзёрдё 
ёмё куыстуарзаг Ашура ёххуыс кодта уыдонён дёр. Хамзат дёр ын 
йё хорздзинад хорздзинадёй фыста, зымёгмё сын-иу бацёттё кодта 
сугтё, сё фосён-иу сын йёхи фосы холлагёй рахай кодта. 

Нырмё дёр адёмы зёрдыл лёууы, цыппор фыццёгём азы цы дис-
саджы райдзаст уалдзёг уыдис хёхты, уый. Раст уыцы тёккё уалдзёджы 
Махачкалайы арёнхъахъхъёнджыты училищейы курсант, Хамзаты 
хистёр фырт, сёхимё ёрцыд улёфты рёстёг. Бёрзонд, фидёрттёконд 
лёппуйыл тынг фидыдта йё сырхёфсёддон дарёс. Йё даргъ цинелы 
уыд зындгонд командыгёнджыты ёнгёс. Афтё ахъуыды кодта Ашу-
ра, ёнёнхъёлёджы йыл, сё сыхёгтём фёцёйцёугёйё, куы амбёлд 
кёрты дуары цур, уёд.  

– Ёгайтма дзёбёхёй ёрхёццё дё, – сдзырдта Ашура ёфсёрмыгён-
гёйё. Йё сёр ёруагъта, афтёмёй йын йё цёсты хауты бынёй кастис 
йё цинелы фёдджитём ёмё йё цёхёртёкалгё цырыхъхъытём. 

– Бузныг, мё сыхаг. Базонён дёр дё куынёуал ис, Ашура!.. – зёрди-
агёй бадис кодта Алыбег. – Кёсут-ма, цы чызг рауад гыццыл Ашурайё? 
Дё мад куыд у? 

– Куыд уыди, афтё, Алыбег, куыд уыди, афтё, – скаст ём йе стыр 
сау-сауид цёстытёй ёмё та сё ёвиппайды фёстёмё ёруагъта. 

– Салёмттё-иу ын ратт, – къуызгё сдзырдта курсант.  
– Ёнёмёнгёй, Алыбег. Ёмё бирё бафёстиат уыдзынё ам? 
– Бирё, бирё. Ёнёхъён мёй. 
– Ёмё уый бирё хоныс? – сирвёзт Ашурайё. Йё ныхёстёй фефсёр-

мы, фездёхт ёмё фёцёуёг, цёмё цыди, уый дёр ма дзы ферох.
Скъолайы Зулейха Ашурайён йё хъустё бафёллайын кодта, хъёуы 

кёрон Алыбегыл куыд амбёлд, уыдёттё дзургёйё. 
– Фыццаг ёй зонгё дёр нё бакодтон, машинёйё куы рахызт, уёд, 

ахём хъуыддагхуыз ссис. Сатёгсау рихитё дёр рауагъта, зёрватыччы 
базырты хуызён. Ёмё мём куыд бакаст, уый та! Ёвиппайды мё ба-
зыдта, хъёбыстё ёмё мын батё кёнынмё фёцис, уым сём горёты 
куыд фёкёнынц, афтё, фёлё йё ёз нё бауагътон. Цы ёдзёсгом сты 
ацы горётёгтё… Фёлё уёддёр се ‘ппётёй хуыздёр у! Цы, уый зоныс, 
Ашура, урокты фёстё уём бауайдзынён, сыхёгтё куы стут, ау, нё йё 
федтай? Уёвгё дыл ёмбёлгё куы акёна, уёддёр дё уынгё дёр нё 
фёкёндзён…

Ашурайён хъыг уыдысты чызджы ныхёстё, дзургё ницы скодта, 

ёрмёст ахъуыды кодта: «Раст у, Алыбег цёй номыл хъуамё фена мён 
Зулейхайы хуызён рёсугъды раз». Фёлё кёмдёр йё зёрдёйы арфы 
ёрттывта ныфсы таг. Ахём арты рухсы таг вёййы хёхты, дардёй 
фётёпп-фётёпп фёкёны, куы фёзыны, куы та ёрбайсёфы… 

– Куыд дём кёсы, Ашура, Алыбегыл архъан баппарын бауыдзён 
мё бон? – гыццыл кёсёнмё кёсгёйё, цыма йё къахгё кодта, уыйау 
та йё афарста Зулейха.  

Ашура сабыр хъёлёсёй сдзырдта: 
– Уыйбёрц гыццыл хотё ёмё йын ёфсымёр ис… 
– Ёмё уыдон та уымё цы бар дарынц? – нё йё бамбёрста Зулейха. 
– Чи сём кёсдзён, чи сё хъомыл кёндзён? – бадис кодта Ашура. 
– Цытё дзурыс, цы? Уыцы къуылых йёхёдёг ракурёд ус!.. – ных-

худтис Зулейха. – Цёй хотё ёмё ‘фсымёр сты Алыбегён? Уыдонён 
ёндёр мад ис. Ёмё ма уымёй уёлдай ёфсёддон у, хъёуы нё цёрдзён, 
ёз йемё горётмё афардёг уыдзынён, – йё бёллицтё нывёнды Зулейха. 

 Куыд разынд, афтёмёй Зулейхайён алцыдёр хъуыдыгонд уыд. 
«Цёй ныфсджын у, стёй ма ёдзёсгом дёр», – ахъуыды кодта Ашура.

– Ёмё ды та цы? – Зулейха ныххёцыдис йе ‘мбалы къухыл, йёхирдём 
ёй фёзылдта. – Ды цы? Уарзгё йё бакодтай? – йё къухтё кёрёдзийыл 
ныццагъта. – Нё мё уырны! Хъуыды дёр дё не ‘ркёндзён… Ахъуыды 
ма кён: ды ёмё Алыбег!  

Ашура дзы дарддёр ацыд: ныр ёй ёнёхъён скъолайыл ныхъхъёр 
кёндзён ёмё йё ныдздзырддаг кёндзён.  

Изёры йё мадимё стыр тасы сё сыхаджы кёстёр сывёллётты 
куыд надтой, афтё сём Зулейха фёзынд къёрццарёзтёй.

–  Чи ‘рбацыд? – афарста мад. 
– Зулейха. 
– Йё цёрёнбон бирё, кёй нё абёрёг кодта. Ёрбадын ёй кён, мё 

чызг, истёмёй йё хорз фен. 
«Ма тыхс, ахёмы цёуыл ёрбадын кёнон ёмё йё хорз цёмёй фенон, 

уый нём нёй», – зёгъын фёндыд Ашурайы, фёлё ницы сдзырдта. 
Зулейха та сын сё сыхёгты хёдзары тыргъмё ныдздзагъыр. 

– Нё йё федтай? – сусёгёй афарста Ашурайы. 
– Нё.
Ашура, гыццыл чызгыл дзаумёттё кёнгёйё, хъуыды кодта: «Ау, 

ёфхёргё мё кёй кёны, уый не ‘мбары? Ёви мё адёймагыл дёр нё 
нымайы?..» 



89

– Адон та кёй сывёллёттё сты?  
– Хамзаты. 
– Ёмё сын ды та ёххуырст дё? – мёстёймарёгау та афарста Зу-

лейха. – Дзёгъёлы дёхи тухёнёй марыс,  мё хёлар, Алыбег…  
Стёй йё ныхас ёрдёгыл фескъуыд: Алыбеджы ауыдта уынджы 

ёрбацёйцёугё, йё номёй йём фёдзырдта ёмё йё размё асинтыл 
ёрызгъордта.   Ашура йё фёдыл кёсгёйё баззад. Зулейха базгъордта 
Алыбегмё, йё къух ын райста ёмё, йе уёхсчытёй хъазгёйё, йемё 
цёуылдёр дзурын райдыдта. 

Фёлё бирё нё аныхас кодтой. Алыбег йё хёдзары ‘рдём араст, 
Зулейха та кёрты дуары рёзты асыффытт кодта, Ашурамё йе ‘взаг 
фелвасгёйё: ома афтё гъе, мён куы бафёнда, уёд кёйфёнды дёр 
къухылтухгё акёндзынён.  

…Изёры, куы ‘рталынг, уёд Хамзат кёстёр сывёллётты иу 
сынтёджы бахуыссын кодта ёмё сё стыр хъёццулёй бамбёрзта. 
Йёхёдёг Алыбеджы фарсмё ёрбадтис пецы комкоммё. Фырт-иу арёх 
хъуыдытё кодта, йё фыд ус цёуылнё куры, ёнцондёр ын куы уаид, 
зёгъгё, фёлё ёгъдау фыды уымёй бафёрсыны бар нё лёвёрдта. 
Зёгъгё, срёдыд ёмё йё афарста, уёд зыдта, цы дзуапп фехъусдзён, 
уый: «Мё лёппу, уый дё уынаффё нёу, фыдён зонд нё амонынц, айк 
карчы ахуыргёнёг нёу».  

Сывёллёттё хъомыл кёныны хъуыддаджы къуылых Хамзат карз 
уыдис, нё уарзта уёлдай рёвдыдтытё, хъуамё йём ёнё хъыпп-сып-
пёй хъуыстаиккой, афтё нёу, зёгъгё, уёд-иу хатгай йё ронмё дёр 
февнёлдта. 

– Алцыдёр хорз уаид, мё лёппу, – райдыдта Хамзат, лулёйё арф 
сулёфгёйё. Йё саулагъз цёсгом йё арф ёнцъылдтимё уыдис фыр тёвдёй 
скъуыдтё зёххы хуызён. – Фёлё знон Гудеканы зёрёдтё дзырдтой, афтё 
ёмё, дам, афтё, Гитлерёй хи хъахъхъёнын хъёуы. Ууыл ныхас дёр нёй, 
дёхи хъуамё фыддёрмё цёттё кёнай, хуыздёр та махёй нё аирвёздзён… 
Фёлё ды ёфсёддон дё, уыцы хъуыддёгтё махёй дзёбёхдёр зоныс. 
Ноджы ма ныр хёдзардарёг дёр сдё, хибар. Фёлё уёртё уыдоныл риссы 
мё зёрдё, – Хамзат лулёйё ацамыдта фынёй сывёллёттём. – Ёнё мады 
рёвдыдёй хъомыл кёнынц. Мёнёй  цёй хъомылгёнёг ис…

– Раст дё, раст, мё фыд… – ныуулёфыд Алыбег. Ёмё ахъуыды 
кодта: «Ёвёццёгён, кёдёй-уёдёй ус ёркёнын сфёнд кодта...» 

Фёлё йын уымёй афёрсынён дёр хёхты ёнёфыст ёгъдау бар нё 

лёвёрдта. Де ‘мбёлттимё цёуылты дзурыс, уыдёттыл дё фыдимё нё 
дзурдзынё; хистёрён йё бон у уыдёттыл аныхас кёнын кёстёримё, 
кёстёрён та – нё. 

– Цал азы дыл цёуы, мё лёппу? 
– Дыууё ёмё ссёдзём райдыдта. 
– Кёсыс, ныр лёг дё. Раст зёгъгёйё, ёз мёхёдёг ус дёсёмёссёдз- 

аздзыдёй ракуырдтон, фёлё ныр ёндёр рёстёджытё сты, ёндёр 
уавёртё… Искёуыл ёрхёцыд дё цёст?  

Лёппу фембёрста, хабар цёй мидёг ис, уый! Хъуыддагён уыцырдём 
фёзилын ёнхъёл нё уыд ёмё фефсёрмы. 

«Мё ускуырд та ардём цы бар дары? – ахъуыды кодта лёппу. – Цёмёй 
мё ус ам цёра ёмё мын мё хоты ёмё ме ‘фсымёры хъомыл кёна?!»  

Йё зёрдыл ёрбалёууыд Пушкины номыл уынг Махачкалайы, къуыбы-
ры сёр, училищейы уырыссаг ёвзаджы ахуыргёнёджы чызг Светё кём 
цёры, уыцы хёдзар. Светёйён зёрдё бавёрдта хохмё акёнынёй, фёлё 
фёстагмё йё фёнд фёивта: ахём уазёгимё хъёуы фёзынд, зёгъгё, уёд 
цёуылты нал ахъуыды кодтаиккой адём, фыццаджыдёр та йё фыд… 

– Цёуылнё исты зёгъыс, мё лёппу? 
– Ёмё цы зёгъон, мё фыд? Ничи мын ис, – ёфсёрмёй ницы схъёр 

кодта Алыбег фыдён. 
– Бузныг, мё лёппу, фенцондёр мын, – фыды  цёсгом барухс. – Ёз 

та ма тёрсгё кодтон, мыййаг, зёгъын, кёд дё зёрдёмё исты горётаг 
фёцыд уёртё Айдамиры фырт Шахбанау. Горётаг чызг ракуырдта, 
ёмё ныййарджытё ферох сты сё фыртёй! Кёддёр Айдамир афтё, цёй 
фырт, дам ма мын у, – Шахбан, дам, фыдёлты бёласёй йёхи къалиу 
йёхёдёг акъуырдта… Горётаг, мё лёппу, махён не сбёздзён! Уый 
мах нё бамбардзён, махён та уый бамбарын уыдзён зын.   

– Ёмё мын хъёуы дёр куы ничи ис! – фётыхст ёмё рёвдз ёмбарын 
кёнынмё фёци Алыбег. 

– Хуыздёр ёркёс, мё лёппу… Чызджытё бирё ис, алыхуызёт-
тё. Мёнён дзы иу мё зёрдёмё тынг цёуы: хёдзардзин, ёнёзивёг, 
хёларзёрдё.   

«Омё йё дёхёдёг ракур, кёд афтё тынг цёуы дё зёрдёмё, уёд!» – 
йёхинымёр ахъуыды кодта Алыбег, ёмё йё мёстёлгъёд мидбылхудт 
нё аирвёзт фыды цыргъ цёстёй. 

– Нё, мё лёппу, ды дё зёронд фыдыл худгё ма кён. Адёймаг ёп-
пынёдзух ёнёниз нё вёййы, ёмё мын ды та ме ‘нёниздзинад зоныс: 

иу бон – цёугё, дыууё – хуысгё. Ахъуыды-ма кён, мыййаг исты, уёд 
сидзёртё цы фёуыдзысты? Адёмы тёригъёддагён сё аппарём?.. 
Ау, дё сёрмё уый ёрхёсдзынё, мё лёппу? Нё, нё, ды, дё хорзёхёй, 
ахъуыды кён, уый курёг дё дён, мё лёппу. 

Ныры хуызён ын никуыма лёгъстё кодта йё фыд, ёмё уый Алы-
бегён тынг зын уыд; йё хъуыдытё сёры схёццётё сты. Нё йё зыдта, 
ныхас иннёрдём куыдёй фездаха, цёмёй йё фыды дёр ма фёхъыг 
кёна… Ёмё, ёцёгёйдёр, бынтон зылынджын нёу, ёфсымёр ёмё 
хотыл дёр ахъуыды кёнын хъёуы.  

Уыцы ныхасмё Хамзат нал раздёхт. Фёлё Алыбегмё афтё кёсын 
райдыдта, цыма уыцы изёрёй фёстёмё сё къёсы арёхдёр райдыдта 
уынын се ‘взонг сыхаджы. Сывёллёттё Ашура ёмё йё мадыл тынг 
ёнувыд уыдысты, ёмё уый диссаг никёмё каст: хъёуты адём арёх 
ёххуыс кёнынц кёрёдзийён, кёрёдзиимё дих кёнынц арт, ёхсыр; 
ды абон ракодтай хорз – дёуён та райсом ракёндзысты.  

Фёлё ма дзы ноджы ёндёр цыдёр уыдис. Алыбег райдыдта Ашу-
райё фыстёджытё исын. Фыццаджы йём ныффыста йё уарзты тыххёй, 
ёцёг цыбыр ёмдзёвгёты – хабкубтиты руаджы. Дыккаджы та йын, ныр 
уырыссагау, фембёлд снысан кодта суадоны цур, уёлмёрдты фёстё; 
ёмё дзырд «уёлмёрдты»-йы скодта ёртё рёдыды. Уый та дын сё 
сабыр, ёфсёрмыгёнаг сыхаг!..    

Алыбег Ашурайы сё кёрты ногёхсад гёрстё телыл ауындзгё 
баййёфта.

– Салам, Ашура! – курсант ёрбадт дурёй конд схизёныл, йё худ 
систа ёмё йё ных асёрфта. 

– Дё бон хорз, Алыбег! 
Ничи йын дзырдта йё ном афтё. Цыма йё алы дамгъё дёр фёндыры 

ёнёуынгё тён уыд ёмё йыл Ашура цагъта.
– Скъолайы ахуыр кёныс? 
– О, – чызг йё цёстытё ёруагъта. 
– Кёцы къласы? 
– Дёсёмы, Алыбег. 
– Дёсём къласы хъуамё ёнё рёдыдтытёй фыссын зонай. 
– Ёз дёр архайын, Алыбег. Фыссынёй мын хорз бёрёггёнёнтё 

ис, Алыбег.  
Афтё арёх ын цёмён дзуры йё ном? Ёхсызгон хъёлёсёй, фёлё 

ёгёр арёх ёхсызгондзинадёй дёр фелгъёд уёвён ис. 

– Царды та бирё рёдыдтытё кёныс, – йё риуы дзыппёй систа дыууё 
гёххётты сыфы дыдёгътёгондёй. – Мауал фысс ацы фыстёджытё! 

Сыстад, гёххёттытё йын йё къухы фёсагъта ёмё асинтыл уёллаг 
тыргъмё фёраст. 

Ашура фыстёджытё райста,  иу  дзы райхёлдта. Цёмёй ма ныхъ-
хъёр кёна, уый тыххёй йе ‘нгуылдз дёндёгтёй нылхъывта. Стёй, 
сывёллёттём кёсгё дёр нал фёкодта, афтёмёй кёртёй лидзынмё 
фёцис. Уыдон ма йё фёдыл хъёр кодтой: «Ашура, мах дёр демё акён».  

Хёдзармё ёрбазгъордта, фёлё уёлёмё не схызт – мад ёй фе-    
хъусдзён, фосён хос кём дардтой, уым йёхиуыл дуар сёхгёдта ёмё 
зёрдиагёй фёкуыдта. «Цёй тыххёй? Цёй тыххёй? – йё сёр-иу хёрд-
мё фелвёста, стёй та-иу ёй фёстёмё йё уёрджытыл ёрёппёрста: 
«Уёуу, куыд саузёрдё, куыд ёгъатыр у! Цёй худинаг у, цёй, уёуу, 
цытё бакуыста!..» 

Уыдёттё кёй митё сты, уый йын цы базонын хъуыдис. 
Ашура ногёй, фыр ёфсёрмёй сырх кёнгёйё, бакастис фёстаг фыстёг. 

Ёмё дын уалынмё афёнд кодта... Базгъордта мидёмё, скаст сахатмё: 
фыстёджы цы рёстёг амынд уыд, уымё ма ссёдз минуты баззад…   

Алыбег фёфёсмон кодта, чызгимё афтё тызмёгёй кёй дзырдта, 
ууыл. Ноджы ма йыл ныр йё гыццыл хотё кёугёйё сёхи ныццавтой, 
цёмён ёй бафхёрдтай, зёгъгё. Стёй дын ёй уёд хоты хистёр ёнён-
хъёлёджы йёхимё ёргуыбыр кёнын кодта ёмё йын сусёгёй йё 
хъусы дзуры, фыстёджытё, дам, Зулейха фыста. Алыбег фыр мёстёй 
тымбыл къухёй стъол ныггуымс кодта… 

Ашура згъордта, уёлмёрдты фёстё цы суадон ис, уымё, – Зулейха 
Алыбегён фембёлд кём снысан кодта, уырдём, йё зёрдё цыма раст 
йё разёй згъордта, афтё. 

Суадоны цур ауыдта Зулейхайы. 
– Сёрхъён, сёрхъён, сёрхъён! Хъёхъхъаг ёрра куыдз!
Йёхи дёр не ‘мбёрста, афтёмёй йё фёндыдис уыцы ёдзёсгомён йё 

цёстытё акъахын. Фёлё Зулейха тыхджындёр уыд ёмё йё ёнцонёй 
йёхицёй ассыдта. Ашура пысырайы пыхсыты ныххауд. 

– Уый дёхёдёг дё ёрра! – мёстыйё йын дзуапп радта Зулейха, йё 
былтё ёхсынгёйё. – Худинаг дёр дём нё кёсы йё хёдзармё згъорын? 
Арв дё ёркъуыра!  

– Цы? – тёригъёддаг куыд ныккодта Ашура. – Сывёллёттём куы 
кёсын ёз… сывёллёттём… Сахуыр мыл сты, ёмё сын цы акёнон?.. 

– Зонын ёз уыцы сывёллётты! Дзёгъёл гёды ныхёстё ма кён!  
– Ныууадз мё иу ран! Мауал фысс фыстёджытё! 
– Ёмё дзы уый сёр ницёмёнуал хъёуы. Мён фёндыдис базонын, 

Алыбег дём цы зёрдё дары, уый, – ёвиппайды ёрбахъуыды кодта Зулейха. 
– Кёсёд-ма йём исчи, йёхицён ёрхъуыды кодта, цыма йё Алыбег уарзы! 

Ашурайы уым фёуагъта ёмё йёхёдёг лидзёг фёци. 
Ашура йё цёсгом суадоны донёй ёрёхсадта. Цёлхыдзаг мёй                   

стъалыджын арвёй йё рухс бынмё уагъта, ёмё даргъ аууёттё зёххыл 
хуыссыдысы. Иуафон аууёттёй иу фезмёлыд. Ашура фесхъиудта: уый 
уыдис Алыбег. 

– Ныххатыр мын кён, Ашура, мё рёдыд, – айхъуыста зонгё хъёлёс. 
– Ныууадз, Алыбег, – схёкъуырцц кодта чызг. – Цёуыл дём хъуамё 

хёрам кёнон? 
– Сывёллёттё мё сё разёй ахастой, хатыр ракур, зёгъгё, ныл-

лёуыдысты. Ёмё бахатыр кён, стёй дын бузныг, цы хорздзинёдты 
нын цёуыс, уый тыххёй. Ёнё дёуёй мё фыдён тынг зын уаид. 

– Цытё дзурыс. Уыйбёрц ницы аразын. 
– Цом, Ашура. Акёс-ма, цы дзёбёх ёхсёв скодта, уымё. 
Чызг хёрдмё скаст. Сё сёрмё йёхи айвёзта стъалыджын тарцъёх арв. 
Дыккаг бон Алыбеджы ёвёстиатёй цёуын бахъуыд йё ахуыры 

бынатмё – фёсидтысты йём. Бирё адём ёй фёндараст кодтой ёф-
цёгыл. Хохёгтё афтё фёдзурынц: «Абон мё ды банымадтай, рёстёг 
куы ‘рцёуа, уёд дын дё хёс ратдзынён». Ашурайыл сёхи баныхёстой, 
афтёмёй лёууыдысты Алыбеджы хотё ёмё ‘фсымёр. Рёвдаугё каст ём 
бакодта, хёрзбон дзургёйё, Алыбег дёр. Йё мидбылты йём бахудт… 

Мёйы фёстё райдыдта хёст, ёмё уыцы бон Ашурайён ссис дыууё 
хатты ёнамонддёр бон – йё сынтёгёй нал сыстад йё мад. Амардис 
куырм сылгоймаг, хёсты хабар фехъусгёйё.  

Уалынмё Алыбегёй фыстёг райстой: хистёр курсыты фёсивёды 
ёрвыстой фронтмё. Фыстёджы Алыбег йё фыдёй куырдта, цёмёй 
йё номёй Ашурайён тёфёрфёс ракёна. 

Ашура дзёвгар рёстёг йё мадыл сау фёдардта. Бонёй-иу, Хам-
заты сывёллёттимё архайгёйё, йе ‘рхёндёг хъуыдытёй фёцух, 
фёлё йыл-иу ёхсёвы йё иунёгдзинады сагъёстё ёртыхстысты. 
Сё къёсы ёрмёстдёр хъуысти, чырыны фёстё мыст пъол куыд 
ёхсыны, уый…  

Ашура чингуытё каст, фёлё фётёген нё фаг кодта: хъёутём ёй 

ныр афтё арёх нал ластой, ёмё-иу сидзёр чызгмё, чи зоны, ёппындёр 
не ‘рхаудаид, Хамзат куынё уыдаид, уёд.  

Иухатт, ёнёарт агъуысты уазал сынтёджы хуысгёйё, чиныджы 
куыд кастис, афтё ёнёнхъёлёджы чидёр дуар ёрбахоста. Мидёмё 
ёрбахызт Хамзат йё хистёр чызг Зейнабимё.  

– Афтё уёдё, мё къона, – ёнё исты разныхёстёй райдыдта сыхаг. 
– Мах, бинонтё, бауынаффё кодтам ёмё … 

– О, иууылдёр, ёз дёр, Курсум дёр, Айша дёр ёмё не ‘фсымёр дёр! 
– йё ныхас ын йё дзыхёй аскъёфта Зейнаб. – Мах не ‘ппёты дёр фёнды, 
цёмёй махмё цёрай! 

– Зонын ёй, ды ахъуыды кодтай: «Адём та цы зёгъдзысты?» – дарддёр 
йё дзырд кодта Хамзат. – Райсом ёз ёрбахондзынён дзырддзёугё адёмёй 
цалдёры, мё чызг, ёмё сын фехъусын кёндзынён, ды мё чындзаг кёй 
дё, Алыбег куы ссёуа, уёд дё кёй ракурдзён, уый. 

– Куыд? – фесхъиудта чызг. 
– Алыбег сыздёхдзён, ёмё диссаджы чындзёхсёв скёндзыстём. 
– Ёмё йё Алыбег йёхёдёг дёр зоны?! 
– Зоны, – йё удмё тёригъёд райста зёронд лёг. – Куы цыдис, уёд 

мын йемё уыдис ныхас. 
– Ёмё разы у? – бацин кодта Ашура. 
Алыбег йё фыды ныхасыл дыууё кёй нё зёгъдзён, ууыл Хамзат 

дызёрдыг нё кодта. Йё бон суыдзён йё фырты сразы кёнын. 
– Ацёрдзыстём иу хёдзары, уё хъуджы дёр не скъёты бакёндзыс- 

тём мах стуртимё. Ёмё суг дёр къаддёр хардз кёндзыстём. Ды мё 
фырты номыл дё… Нё, ды мё фырты бинойнаг дё! 

«Чындзаг», «бинойнаг»… 
Чызгён йё сёр зылдис. 
Дыккаг бон, райдзаст зымёгон райсом, ёртё дзырддзёугё лёджы 

Ашурайы, ацы бонмё кёй ёвёрдта, уыцы дарёсы Хамзаты къёсмё 
бахизын кодтой йё фырт Алыбеджы номыл. 

Хабар уайтагъд айхъуыстис хъёуыл. Иутё йыл бацин кодтой, Алы-
бег ам куы уыд, уёд дёр бёрёг уыд, афтё кёй уыдзён, уый, зёгъгё. 
Иннётё худтысты: мёнгард зёронд йёхирдыгёй фёкодта сидзёр къёс, 
йёхицён та, къуылых хёйрёг, ус ёркодта, зёгъгё…   

Зулейхайы зёрдёйы маст хёлбурцъ кодта, ёмё дзырдта: 
– Ёз ёй зыдтон, зыдтон, уыцы сидзёр ёхсёвыгётты гёдыйау куыд 

бырыдис Алыбегмё. 

– Худинаг, худинаг! – сё сёртыл-иу ныххёцыдысты дзырдмондаг 
сылгоймёгтё. 

– Куыд гёнён ис уымён? Куыд дзурыс афтётё, Зулейха? – уайдзёф 
ын кодтой ёртыккёгтё.

– Йёхи йын бафёрсут. Фыстёджытё дёр ём ёрвыста, – Зулейхайы 
ёфхёрд зёрдё агуырдта мастист. 

– Дё-дё-дёй, адёмён хёйрёг цытё кёны. Хъуыды дёр нё акодтаис, 
ахём разындзён, ууыл. Дзёгъёлы нё дзурынц: сабыр гёды ёхсыр нё 
нуазы, ёхсыры сёртё хёры! – ампъызтой-иу ёй иннётё.  

Ахём фыдгойтё кодтой сылгоймёгтё суадоны цур. Ёмё сё Ашура йёхи 
хизын райдыдта, донмё-иу цыдис кёнё сёумёрайсом, кёнё изёрдалынгты.  

Иуахёмы Хамзат Ашурайы баййёфта стъолы цур тетрад ёмё руч-
кёимё. Бадт, йё хъуыдыты аныгъуылд, афтёмёй. 

– Цы, мё чызг, фыстёг фыссыс?
– О, фысгё бёргё бирё ныккодтон, фёлё дзы ёрвитгё иу дёр нё 

акодтон, – басаст Ашура.
– Цёуылнё, мё чызг? Арвит ём ёнёмёнг. Тынг бацин кёндзён. 
Ёмё арвыста Ашура Алыбегмё фыстёг.
«Салам! Салёмттё дём дё фыд Хамзатёй, дё хотё Зейнаб, Истак, 

Курсум, Айшайё, де ‘фсымёр Иса ёмё дё сыхаг Ашурайё. Махыл ма 
тыхс, мах дзёбёх стём, ницы хъуаг ёййафём. Нё зёрдё дын зёгъы 
ёнёниздзинад, ёмё кувём, цёмёй дё Сфёлдисёг бахъахъхъёна. Алы 
бон дёр дё ёрымысём, фёкёсём, авджы бын дын цы къам ис, уымё. 
Мах иууылдёр иумё нё къам систам ёмё дын ёй дё фыд фыстёгимё 
арвыста. Ёз дёр сымахмё цёрын, нёхимё уазал у, стёй иунёгёй... Куы 
ссёуай, уёд зёгъдзынё, мёнён куыд кёнгё уа, уый. Тынг дё мысём, 
ёнхъёлмё дём кёсём. Иу бон дё куы суёгъд кёной, уёд дёр-иу ёрцу. 
Тынг дыл фёцин кёндзыстём. Дё фыд тыхсы, фыстёг дё кёй нёй, 
ууыл. Кёд дын нёй рёстёг, уёд ёрмёст иу дзырд ныффысс кёнё 
та ёрмёст адрис. Уый йын тыхтё ратдзён. Ёддёмё йё не ‘вдисы, 
фёлё цёмёндёр мёллёгёй-мёллёгдёр кёны. Ныффысс, Алыбег! Ёз 
мё зёрдыл дарын, мё фёстё суадонмё куы ныццыдтё, уыцы мёйрухс 
ёхсёв, дё цёстёнгас. Бузныг дын, Алыбег. Бирё цыдёртё мё фёндыд 
ныффыссын, фёлё мын нё рауад. Бахатыр кён мёнён, Алыбег! Зон, 
мах дём тынг ёнхъёлмё кёсём. Дё сыхаг Ашура».

Фёлё Алыбегёй фыстёг нё уыди. Зейнаб бацыд ёвдём къласмё, 
Истак – цыппёрёмтём, Курсум – дыккёгёмтём. Айша цёттё кодта 

фыццаг къласмё. Гыццыл Иса дёр йё тетрады стыр хур ныв кодта, 
зёххыл хуысгёйё, йе ‘взаг раппёрста, афтёмёй.

Цыппор цыппёрём азы зымёджы хъёумё ёрцыд цыппар сау 
гёххётты, уыдонёй иу – Алыбеджы.

Ёнёхъён хъёу дёр фёмаст кодтой, хъёусоветы сёрмё бакодтой 
сау тырыса. Хъёуы цёрджытё ёфцёгыл, сё хёстонты кёцёй афён-
дараст кодтой хёстмё, уым фёндаджы был афтид ингёнтыл цырты 
дуртё сёвёрдтой.  

Тыхджын цёфён нё бафёрёзта Хамзат ёмё ёруатон. Ноджы 
фёфылдёр сты зёрдёсаст Ашурайы фыдёбёттё. Хамзат йёхи тынг 
аххосджын хуыдта чызджы раз, иуизёр ёй ёрбадын кодта йё цуры 
ёмё йын дзурын райдыдта:

– Мё чызг, ды нё бинонтён уыйбёрц хорзы бацыдтё, ёмё сё иунёг 
барёнёй дёр нёй сбарён, ницёмёйдёр сё ис бафидён…

– Дарддёр мацыуал зёгъ, курын дё, ёз ахёмёй ницы бакодтон. Ёз 
уын хион дён, дё чындз дён, афтё нёу?  

– Мё бон дарддёр дё тёригъёды цёуын нал у... Ды хъуамё 
амондджын уай дё царды.

– Цёмён дзурыс афтётё?
– Нал ис Алыбег, мё чызг, нал раздёхдзён уари йё ахстонмё…
– Нё хъёуы афтё дзурын. Хёсты гыццыл вёййы ахём хабёрттё? 

Уёртё Сунгайы дёр иу хёдзар сё фыртёй райстой сау гёххётт, ёмё 
мёйы фёстё йёхёдёг фёзынд, ёцёг йё иу дыс афтидёй. Ма мын сётт 
мё ныфс, ёз Алыбегмё ёнхъёлмё кёсын.

– Байхъус мём, мё чызг, дёуён бар ис, куыд дё фёнды, афтё 
цёрынён… Сывёллёттё фёхъомыл сты, сёхёдёг ныр исты амёлттё 
кёндзысты…  

– Кёд нал хъёуын, уёд… – Ашура скуыдта.
– Цытё дзурыс, цытё дзурыс, мё чызг! – фётарст Хамзат. – Уымён 

йё сёры магъз бахус уёд, афтё чи ахъуыды кёна! Ёз уый тыххёй 
зёгъын, ёмё дё бон у искёй ссарын…

– Ёз ёй ссардтон, иу хатт ёмё мыггагмё. Ёз уарзын Алыбеджы, 
ёмё мё уырны, ёгас кёй у, уый. Кёй нём бахуддзён ёмё зёгъдзён: 
уый та куыд у, цёмён батагъд кодтат мён аныгёнынмё?

– Бузныг, мё чызг, – Хамзат куыдта. – Дё фёндтё сёххёст уёнт.
Цыппор фёндзём азы, уалдзёджы, Уёлахизы бонмё нал фёцард 

Хамзат. Ёмё баззад Ашура иунёгёй сидзёр сывёллёттимё, уыдонёй 

йё ёртё кёстёры хуыдтой мады номёй. Раст зёгъын хъёуы, хъёусовет 
дёр сын ёххуыс кодта.

Хёст фёци. Азтё цыдысты. Фёлё Ашурайы зёрдёйы царди ныфс, 
ёмё ахём тых нё уыд, уый чи асастаид. Ашурайы зёрдыл лёууыд уыцы 
мёйрухс ёхсёв суадоны был, хъуыды кодта Алыбеджы фёстаг рёвдаугё 
каст, хёстмё куы цыд, уёд йё фёлмён мидбылхудт. Ашура йё бинойнаг 
у, уый та – йё мой, сывёллёттё дёр искёй не сты, йёхи сты, сё мад у. 
Ёмё адём дёр афтё дзырдтой: Ашурайы чызг, Ашурайы лёппу.

Хёсты фёстё Ашурайы цалдёр курёджы дёр уыд. Иу дзы цён-
куылёй, ёнё къахёй ссыд хёстёй.

– Ёз ёнхъёлдтон, дыууё цёнкуылы стём ёмё иумёйаг ёвзаг 
ссардзыстём, – дзырдта уый Ашурайён.

– Дыууё цёнкуылы? – бадис кодта Ашура.
– Моймёдзыд сылгоймаг идёдзёй куы баззайа, уёд уый дёр цён-

куыл у, уёдё цы у. 
– Ёз идёдз нё дён, ёз ёнхъёлмё кёсын мё моймё. Стёй мын 

фондз сывёллоны ис.
– Худёгёй марыс. Уыдон дё сывёллёттё не сты.
– Мён сты, мён, мёхи сты!.. Бахатыр кён. Ёз мё моймё ёнхъёлмё 

кёсын.
– Кёс, кёс ёнхъёлмё! – уазёг йёхи ныттар кодта ёмё ацыд.
Ёмё кёмдёр Ашурайы сёры фестъёлфыд: «Кёйдёр хёдзар, кёй-

дёр сывёллёттё, иууылдёр мё алфамбылай кёйдёр, ёз та иунёг ацы 
дунейы, азтё цёуынц, зёронд кёнын…Сидзёр ёмё цёнкуыл… Нё, 
нё, нё! –  асырдта уыцы ёдылы хъуыдытё. – Ёз иунёг нё дён, ис мын 
сывёллёттё, ёз хъёздыг дён, ёнёниз дён!»

Сындёггай хъёуёй рох кёнын райдыдта, чындзыцыд кёй нё уыд, 
сывёллёттё кёй нё ныййардта.

…Рацыд дёс ёмё ссёдз азы, ракодта Ашура сывёллётты царды фён-
дагмё. Ёмё ныр, дуары хъёрмё ныхъхъусгёйё, дард фёндагмё кёсгёйё, 
ёнхъёлмё кёсы ёрмёст Алыбегмё нё, фёлё сывёллёттём дёр.

Ахстон сафтид, иунёгёй баззад, азтё сё цыды кой кодтой, сёры-             
хъуын фёхалас, фёлё йё сывёллёттё уарзынц, ёрвитынц ын лёвёрттё, 
ёрцёуынц ём уазёгуаты.

– Цы дзёбёх къаба дыл ис, – дзырдтой йын иутё уынджы. 
– Цёй рёсугъд кёлмёрзён дыл ис! Кём ёй балхёдтай? – фарстой 

йё иннётё.
8 Мах дуг №11 2023

– Уыдон мын сывёллётты лёвёрттё сты, – сёрыстырёй                                    
дзуапп фёдётты Ашура. – Ёз, мё хуртё, иууылдёр лёвёртты тыхтёй 
цёуын. Къаба – мё хистёр чызгёй, кёлмёрзён – мё дыккаг чызгёй, 
дзабыртё мын мё лёппу уалдзёджы ёрласта, цъындатё – ёртыккаг 
чызгёй, хёрдоджытё та – цыппёрёмёй. Алы хатт дёр мын хъуамё 
истытё ёрхёссой. Ёмё дзы ёз мёхицён ницы уыйбёрц райсын, мё 
цоты цотён сё ёмбёхсын.

Ныр иуёндёс сты йё цоты цот! Фёстаг, иуёндёсём, ёрёджы рай-
гуырд, нывёфтыд авдён дёр уымён аразы зёронд Хъасай…  

Фёлё абон Ашура хъёуы дисы баппёрста. Ёрёмбырд кодта йё                       
хёдзары мигёнёнтё, батыхтытё сё кодта, колхозы шофыр ёмё 
Ашурайы ёрыгон сыхаг-ахуыргёнёг та хёдзарёй дзаумётты чырын                    
рахастой. Уый та нысан кодта, хёдзары цёрджытё сё цёрён бынат 
ныууадзынвёнд кёй скодтой. Раст уыцы рёстёг фёзындысты зёронд 
Хъасай ёмё йё бинойнаг Мана. Авдён диссаджы дзёбёх рауад, ёмё 
йё Хъасай фыр цинёй йёхёдёг ёрбахёццё кодта.  

– Хёц, Ашура, дё фыртыфыртён лёварыл!
– Омё цёуыл фыдёбон кодтат уёхёдёг, мёнён мё зёрды сымах 

уылты уыд мё фёндаг акёнын… – Ашура йё къухтё кёрёдзийыл 
ёрцагъта, авдён ауынгёйё, ахём рёсугъд уыд…

– Зёронд йё удёй бацыд… Уадз ёмё дзы хъёбатыр гуырдёй рёза 
дё гыццыл хур, Ашура. – Мана ферхёцыд, дзаг машинё ауынгёйё. – 
Бынтондёр цёуынмё рахъавыдтё, уый цы у?

– Афтё, афтё, бирё мын цёрат. Нё хёдзар бынтон ныххёлёццаг, 
стёй мё лёппу дёр иууыл уый куры, цёмёй горётмё семё цёрынмё 
ацёуон…

– Ёмё тёригъёд нёу уё хёдзар? – фёстёмё фёкаст Хъасай.
– Нёу, нёу, бирё цёрат. Алыбег сыздёхт…
– Куыд сыздёхт?!
– Афтё. Сывёллоныл Алыбег ном сёвёрдтам. Мё фырт мё коммё 

бакаст, мён бафёндыд афтё. Фёлё мын куыд загъта, уый зонут? Хорз, 
ёцёг, дам, бынтондёр махимё цёрынмё куы рацёуай, уёд. Гъемё ёз 
дёр сфёнд кодтон мё гыццыл Алыбегимё горёты ацёрын.  

Машинё ёвёндонхуызёй анкъуыст Ашурайы дзаумётты зёронд 
чырын ёмё ног авдёнимё.

Бирё ма фёлёууыдысты адём гыццыл хёдзары раз, сё дзёбёх 
сыхаджы хорзы кой кёнгёйё. Стёй апырх сты.

Ёрмёст ма зёронд Хъасай ёрбадт ихсыд къёсёрыл, тамако сдымдта. 
Мана дёр ёрбадт йё фарсмё.

Уалынмё ауыдтой: ёрбацёйцыд ёнёзонгё сылгоймаг, йё бёх йё 
фёстё ласгё. Уый уыд Сибхат Карчига.

– Уё бон хорз, мёнё дзёбёх адём, – салам сын радта уазёг.
– Хорз бонтё дыл кёнёд, хорз бонтё.
– Ашура ам цёры?
– Ам цард, ам.
– Ёмё цы кодта?
– Ацыди ныртёккё, ёндёр цы кодта.
– Ёмё кёдём ацыди, уый мын нё зёгъдзыстут?
– Горётмё.
– Ёмё кёд ёрцёудзён?
– Бынтондёр ацыди, цёрынмё ацыд уырдём. Ёмё дё исты хъуыд-

дагён хъёуы? – афарста йё Хъасай. 
– Фыстёг ём ис мёнмё.
– Ёри йё махмё, йё сывёллёттёй исчи куы фёзына, уёд ын ёй 

арвитдзыстём, кёд тынг ёвёстиатёй сёмбёлынгёнинаг нёу, уёд.
– Фыстёг ёвёстиатёй ёмбёлын кёнгё у… фронтёй у.
– Цавёр фронт ма ис ныр та? – дисы бахауд зёронд лёг.
Сибхат сын ракодта фыстёджыты хабар.
– Ёмё кёмёй у? – батыхсёгау кодта Хъасай.
– Алыбегёй. Йё мойё, ёвёццёгён, кёнё та йе ‘фсымёрёй.
– Йё мойё, йё мойё, хёсты йын фёмард, – Мана фестади, рёвдз 

райста фыстёг Сибхаты къухёй.
– Уё хорзёхёй, фёхёццё йём-иу ёй кёнут. Дзёбёх ут.
– Бузныг, бузныг. Фёндараст у ды дёр. Ма тыхс, фёхёццё йём ёй 

кёндзыстём!..
Сибхат Карчига сын йё сёрёй акуывта, бёхыл рогёй абадт ёмё 

ацыд.  Зёронд Хъасай, йё тамакойы фёздёг калгё, ракёс-бакёс кодта 
хёсты азты мыхуыримё салдаты ёртёкъуымон фыстёгмё.  

– Фёмард сты хёсты, афтёмёй ма сё фыстёджытё цёуынц ёмё 
цёуынц нырмё дёр, раст цыма уыцы дунейё здёхынц ёмё адёммё 
хойынц! – цыдёр хъуыдыдзастёй бакодта Хъасай.

– Бакёс-ма йё, зёронд, бакёс, – куры Мана.
– Кёйдёр фыстёг?
– Ашура махён исчи нёу.

Хъасаймё дёр диссаг каст, фыстёджы цы ис, уый. Арёхстгай йё 
райхёлдта, йё уёрагыл ёй ралёгъз кодта ёмё кёсын райдыдта:

 «Дзёбёх у, мё сыхаг Ашура!
Ёрёджы дын дё фыстёг райстон. Мё фыд дёр мём фыста, мах-

мё кёй цёрыс, чындзы номыл нём кёй ёрбацыдтё, уый тыххёй. Ёз 
ёмбарын, мё фыд афтё цёмён бакодта, уый. Фёлё мё тынг фёнды, 
сымах дёр мё фыдимё мён куы бамбариккат.  Мё уарзон сыхаг, Ашу-
ра, ныххатыр мын кён, мыййаг дё куы фёхъыг кёнон, уёд, фёлё мё 
фёнды ёцёгдзинад зёгъын. Мёнён ис уарзон чызг, цёры горёты… Мё 
фыд, мён кёй нё бафарста, уымёй ёнёрхъуыды ми бакодта.  

Ды зёрдёхёлар, тынг хорз ёмё тынг рёсугъд дё, Ашура. Ды, 
ёнёмёнгёй, амондджын уыдзынё, уымён ёмё мён уый тынг фёнды. 
Дё хорзёхёй, ма мём фёхъыг у. Раст мё бамбар. Хон мё де ‘фсымёр, 
ёмё ёз сёрыстыр уыдзынён, ахём хо мын кёй ис, уымёй ёмё дё никуы 
никёмён бауадздзынён ёфхёрын! Уый дын уымён нё зёгъын, цёмёй 
дё рёсугъд цард мёнимё бёттай, рёсугъд та дё цард, ёнёмёнг, 
уыдзён. Фёнды мё, цёмёй дёхёдёг уай хицау дё хъысмётён…    

Амондджын у! Мё цёст дын уарзы бирё цинтё дё царды, ды уый 
аккаг дё.   

Бахатыр мын кён, мё гыццыл хо. Мё фыдён дёр ныххатыр кён. Ёз 
уымё дёр ныффысдзынён ахём фыстёг, ёмё мё уый дёр бамбардзён.

Ёппёты хуыздёр фёндиёгтимё дё иузёрдион ёфсымёр Алыбег».
… Зёрёдтё фыстёг йё хицаумё фёхёццё кодтой ёви нё, уый 

нёдёр Сибхат Карчига зоны, нёдёр автор.
Уырыссаг ёвзагёй БЕЗАТЫ Фаризёйы тёлмац

 УДВИДАР 
Радзырд

   Дагестаны Рагон Джурмуты цёрджытё арёх цёрыны фёрёзтё 
агуырдтой Алазаны комы, Джаро-Белоканы базары. Хызтызты бёр-
зонд ёфцёджы сёрты, цёмёй уырдыгёй раласой мёнёу, нартхор…

   1946 азы, ёрёгвёззёджы, иу мигъ бон Тляратайы районы Тле-
белалы цёрёг йё бинойнагимё араст Белоканы базармё. Уым сё 
хъуыддёгтё куы бакодтой ёмё цёуыны къахыл куы ныллёууыдысты, 
уёд сын джаройаг зёронд лёг, арвмё амонгёйё, загъта:

   – Скёсут-ма мигътём, арв куыд ёхгёнынц. Мит уардзён. Кёд 
хёхтыл ахизынмё хъавут, уёд не ‘рёййафдзыстут. Ахём боныхъёды 
уым ахизёнтё нё вёййы…

   Белокан ёмё Джурмуты ‘хсён Кавказы стыр рагъыл мит вёййы 
суанг сёрды онг. Митуарды рёстёджы та дзы бынтон тёссаг у ахизын. 
Фёлё лёппулёг зёрондмё нё байхъуыста ёмё йёхи фёнд атардта. 
Уым сём, хохы, ёнхъёлмё кастысты се ‘ххормаг сабитё.

   Араст сты йё бинойнагимё фистёгёй. Нартхоры ссад ёмбистёй 
фылдёр цы голджыты уыд, уыдоны ма ноджыдёр нывёрдтой ёндёр 
лыстёг мигёнёнтё дёр. Ёфцёджы рёбынмё куы бахёстёг сты, уёд 
мит уарын райдыдта, дымгё стыхджын. Бёлццёттё ёрлёууыдысты 
ёмё бынмё, Белоканы ‘рдём, акастысты.

   – Кёд ёртё-цыппар сахатмё ёфцёджы бёрзёндёй ахизём, уёд 

Магомед  БИСАВАЛИЕВ (1973) – авайраг 
прозаик ёмё публицист. Райгурд Дагестаны, 
Тляратайы районы, Салдайы хъёуы. Каст 
фёци Дагестаны паддзахадон университеты 
скёсёнзонынады факультет. У уырыссаг 
ёвзагыл цёуёг журнал «Дагестан»-ы сёй-
раг редактор ёмё ёрвылкъуырион газет 
«Миллат»-ы бындурёвёрёг, Дагестаны куль-
турёйы сгуыхт кусёг. 

Фыссы уырыссаг ёмё авайраг ёвзёгтыл. Цёры Махач-
калайы.

нын уыцы фарс фенцондёр уыдзён, – ныфсёвёрагау бадзырдта лёг 
йё бинойнагмё.

   Уый куыдта ёмё йын лёгъстё кодта:
   – Аздёхём фёстёмё. Мёхи ёвзёр хатын ёмё иу километр дёр 

нал афёраздзынён. Уыныс, мит ёмё тымыгъ дёр фётынгдёр сты.
   Иуафон сыл ёрбамбёлд, рагъыл чи рахызт, ахём барёг. Уый 

ёрлёууыд ёмё сын бамбарын кодта, ёфцёг тагъд митёй кёй сёх-
гёндзён ёмё дзы сё бон ахизын кёй нё бауыдзёни.

   Уыцы ныхас фехъусгёйё, сылгоймаг загъта, дарддёр кёй нал 
ацёудзён. Хохаг ём тызмёгёй бакаст ёмё йём ныллёг хъёлёсёй 
бадзырдта:

   – Фёстёмё дё ацы падаравимё* фёнды аздёхын?
   Сылгоймаг йё мойы уайдзёф бамбёрста ёмё йё фёдыл ёнёдзур-

гёйё араст. Дымгё удисёгау къуыззитт кодта ёмё сын ёнёвгъауёй 
хоста сё цёсгёмттё. Барёг ма иуцасдёр афёстиат, каст, мигъвёлмы 
дыууё сау ёндёрджы сабыргай куыд тайынц, уымё ёмё араст йё 
фёндагыл. Ёхсёв Белоканы уынгты ныууарыд лёгёмбёрц мит.                                                                                                          

«Знон Тлебелалы цёрджытё, лёг ёмё ус, уыцы хъызты фёцёйцы-
дысты ёфцёджы ‘рдём. Ахём миты уыдон бынатыл сёмбёлдаиккой, 
уый зын бауырнён у. Сё мёрдтё, ёвёццёгён, бирёгъты холы фесты, 
сё хъысмёт базонынён та ницы амал ис», – дзырдта адёмён зноны 
барёг.

   Ёрбалёууыд уалдзёг. Дыууё джурмутаг лёджы, сё иу – мё 
фыдён йё фыдыфсымёр Али, иннё – йё хёлар Шамсудин, араст 
сты Белоканмё, цёмёй сын уым зымёгиуаты цы бёхтё уыд, уыдоны 
ратёрой. Цалынмё ёфцёгмё схёццё сты, уёдмё ёмбисбон сси. Ёр-
бадтысты, сихор скодтой цыхт ёмё къёлуайё, ёрхуыссыдысты, цёмёй 
иучысыл аулёфой. Али арёдзё-мёдзё кодта, фёлё Шамсудинён 
цыдёр мидёнкъарён ёнцой нё лёвёрдта. Рёстёгёй-рёстёгмё-иу 
тарстхуызёй йё алфамбылай аракёс-бакёс кодта. Иуафон фестъёл-
фыд, фёйнёрдём ахъахъхъёдта ёмё Алимё дзуры:

   – Фехъуыстай?!
   – Цы?
   – Цавёрдёр уынёр…

*Падарав – азербайджайнаг

   – Кём?
   – Нё зонын, кёцёйдёр райхъуысы ёмё ёрбайсёфы.
   – Кёд, мыййаг, хуыргёрчытё сты.
   – Нё зонын… нё!  нё! – ныхъхъёр кодта ёмё афёлурс. – Ёз 

хъусын зикры**  мыртё!
   Уый фёстё уыцы хабёрттё Али дзырдта мё фыдён, уый та – 

мёнён:
        «Иу змёлёг дёр нё уыд нё алфамбылай, ёрмёстдёр – митём-

бёрзт къёдзёхтё. Уынёр цыма хъуыст зёххы бынёй. Алы къахдзёфён 
дёр хъёлёс бёлвырддёрёй хъуыстам. Мах ёрзылдыстём къёдзёхдуры 
фёрсты, бындёр ныххызтыстём, ёмё нё разы февзёрд салд миты 
стыр хъёпён. Йё урс фарсыл тарёй зынд сау хуынкъ. Мидёгёй, йё 
фёсонтё махырдём здёхт, афтёмёй хуыссыд, царм ёмё ма стджытё 
кёмёй уыд, ахём ёрдёгмард лёг ёмё ёнёрцухёй куывта… 

   – Ле-е!!! – фёхъёр кодтон ёз.
   Лёг нё фезмёлыд. Ёз мидёмё багёпп кодтон ёмё йын йе уёхск 

ёрхостон. Уый фестъёлфыд, уёззаугай разылд ёмё хуры ирд рухсмё 
йё цёстытё ацъынд кодта. Йё хъуынджын фёлурс цёсгомыл йё                                                                                                  
цёстытё зындысты ёнахуыр стыртё. Ёппынёдзух рызти йё буар, 
ёмё йё бон дзурын нё уыд. Ёз ын йё дёлёрмтты мё къухтё фё-
цавтон, хъёпёнёй йё ёддёмё ралвёстон ёмё йё митыл аластон 
хуры ‘рдём.

   – Уымён та куыд кёнём? – афарста мё Шамсудин.
   – Кёмён?
   – Уым мард сылгоймаджы нё федтай?
   Ёз фёстёмё фездёхтён ёмё ёрмёстдёр уёд банкъардтон 

мард буары адджынгомау тёф. Уый хуыссыд митёмбёрзт лёгёты 
иу къуымы. Чысыл дарддёр, нёлгоймаг кём хуыссыд, уым уыд 
афтид голлаг. Мё къухмё йё куы систон, уёд дзы ракалд армыдзаг 
нартхоры ссад…

   Уый фёстё куыд базыдтам, афтёмёй лёг ёмё ус хъызтёй сёхи 
бахъахъхъёныны тыххёй ракъахтой арф байбын.  Фёлё, хъызт куы 
фёлёууыд, уёд та ёфцёг бамбёрзта митёй. Фёндаг налдёр размё 
уыд, налдёр – фёстёмё. Мёйы фёстё сылгоймаг амард. Фондз 

 ** Зикр – кувыны хуыз пысылмёттём

мёйы дёргъы лёг бадт марды фарсмё ёмё хордта, сё сабитём чи 
нал фёхёццё, уыцы нартхоры ссад. Уый руаджы аирвёзт мёлётёй.

   Ёз дёр хъуыды кёнын уыцы лёджы. Уый арёх цыд мё фыды- 
фсымёрмё, мёлётёй йё чи аирвёзын кодта, уыцы Алимё. Райдайёны 
мём афтё каст, цыма йё къахы фындзтыл цёуы. Йё къухтё-иу размё 
раппёрста ёмё-иу йё гуыр йё фёстё ласёгау кодта. Фёлё куыд 
рабёрёг, афтёмёй йыл къёхтё нё уыд. Куыд дзырдтой, афтёмёй 
сыд къёхтыл гангренё фёзынд, ёмё йын сё фадхъултёй уёлдёрты 
алыг кодтой».

   Ацы цау ёз бирё кёмёндёрты радзырдтон, ёмё йё алчидёр 
ёмбёрста йёхирдыгонау. Иутё-иу ёй абарстой таурёгъон хохагимё, 
кёцы уазал, ёххормаг ёмё талынджы удёгасёй баззад. Нёдёр                     
хъызт, нёдёр ын сырдтё байстой йё цард. Ёндёртё куыд нымадтой, 
афтёмёй йын йё цард бахъахъхъёдтой Хуыцаумё кувын ёмё ёууён-
дын. Ёртыккёгтё йё аххосджын кодтой, фёстёмё кёй нё аздёхт 
ёмё йё сёрыстырдзинад ёмё хивёнды аххосёй йё бинойнаджы кёй 
бабын кодта. Фёлё-иу се ‘ппёт дёр ёрцыдысты иу хъуыдымё: куыд 
уёззау ёмё тёссаг уыд раджы заманы хохёгты цард.

   Кёд ацы цауён исчи раст дзуапп зоны, уёд – уыцы хохаг йёхёдёг. 
Уёд, ёфцёгыл йё усы фёндон нымайгё дёр чи нё кодта, афтёмёй 
рогён чи уади, уыцы ёрыгон ёмё хъаруджын хохаг нё, фёлё ёнё- 
къах зёронд лёг, кёцы ёрвылёхсёв дёр ёнхъёлмё каст, мёлёт урс 
хъёпёны хуызы йё уёлхъус кёд ёрбалёудзёни, уымё...

                Уырыссаг ӕвзагӕй ДЖУСОЙТЫ Нинёйы тёлмац

ХАРИБЫ ЁФЦЁГЫЛ
Уацау «Къуылых Тамерланы тугёйдзаг фёндаг»-ёй скъуыддзаг

Фыццаг митзёй. Тымыгъ
Чанакан митын лёджы хуызён фёцёйкодта. Уад  хаста мит бёр-

зонд хёхтём. Дымгё къуылдымтёй мит марзта ёмё йё ёмбырд кодта 
хъёпёнтёй ёфцёджы кёрон, фёзты, айнёджыты тигътыл. Фёндаг 
нал зындис. Хохы рагъ ёмё къуылдым миты хъёпёнты бын фесты. 
Цалдёр метры дарддёр цёст хорз не ‘взёрста. Бёзджын мигъ йё 
алыварс тарёй ёмбёрзта. 

Чанакан, райсомёй УАЗ-ыл рацёугёйё, ёнёхъён бон фесёфта 
ам, ёрдёгфёндагыл миты уацары бахаугёйё. Раст ма йё фёлтёрд 
алкёмцёуёг УАЗ-3151 дёр митын фёлмы ныссагъд. Фыййау мигъ-
бон Аракмеэры рёбын куыд фёдзёгъёл вёййы, афтё Чанакан дёр 
фесёфта йё развёндаг. Фёндаггон йё машинёйё рахызт. 

Гыццыл ма бахъуыд, ёмё Чанакан митын лёг фестадаид, ёхсид-
гё ёмё абухгё уады бахаугёйё. Йё бухайраг уёлдзарм худ, кёрц, 
хъарм хёлаф ёмё цырыхъхъытё йын мит сёнтурс фестын кодта. 
Чанакан тъыфылты бынёй нал зынд. Цалдёр минутмё йё цёсгом, 

Гамзат ИЗУДИНОВ (1981) – авайраг проза-
ик ёмё поэт. Хабархёссёг хайад «Гумбер»-ы 
разамонёг, газет «Миллат» ёмё литературон 
журнал «Дружба»-йы редколлегийы уёнг. Йё 
фыццаг ёмдзёвгёты ёмбырдгонд «Горский 
дух» рацыд 2010 азы.

Райгуырд Дагестаны хъёу Астёуккаг Ара-
дирихы. Каст фёцис Дагестаны паддзахадон 
университеты филологон факультеты журна-

листикёйы хайад. Куыста авайраг газеттё «Истина», «Ас-са-
лам» ёмё ёрвылкъуырион газет «Истина»-йы. У Уёрёсейы 
Журналистты ёмё Уёрёсейы Фысджыты цёдисты уёнг, 
Магомед Шамхаловы номыл ёмё Юсуп Хаппалаевы номыл 
премиты лауреат. 

ранёй-рётты урсхил адаргёйё, йё цёстыхаутё ёмё йе ‘рфгуытё сё 
хуыз аивтой. Абон ацы ран ёрдз ахуырста алцыдёр ёрмёстдёр урс 
ахорёнтёй. Машинё дёр уыдис урс-урсид. 

Йемё ма балц кодтой йё цот: 12-аздзыд Маххулав ёмё 19-аздзыд 
Меседо. Историйы ахуыргёнёг Чанакан ёрымысыд, Харибы ёф-
цёджы тыххёй цы таурёгътё, аргъёуттё ёмё азгай уацфысджыты 
ёвдисёндартё уыд, уыдон се ‘ппёт дёр. 

«Ǽрмёст зёй ма рацёуёд», – ахъуыды кодта ёмё тагъд-тагъд йё 
машинёйы абадт. Чанакан фёуадзыггонд ис ёмё … ёд цот ёмё ёд 
машинё рёстёгон-тыгъдадон тымыгъы ныххаугёйё, февзёрд XIV 
ёнусы, къуыбылой райхалгёйё ёмё 600 азы сёрты ахизгёйё.

Дыккаг митзёй. Тёлмацгёнёг Хохолав
– Анди ёмё Усиша адёмы агъуыст мусы кёй най кодтой, Хёх-

ты бёстёты ёнёгъдау ёмё хъёддаг сырды митё кёй кодтой, уый 
тыххёй уё абон хёхтё сё маст исынц, – ныхъхъёр кодта Чанакан, 
Тамерланы хёстон къордтё фенгёйё: уыдон Харибы ёфцёгыл фысы 
дзугтау салдысты.

Тамерланы ёфсёддонтё се ‘хсаргардтимё, митёй ёмё ихёй 
ёмбёрзт згъёрты дисгёнгё кастысты Чанакан, йё сывёллёттём 
ёмё сё машинёмё. Семё цы солиаг тёлмацгёнёг уыд, уый бам-
бёрста Чанаканы ныхёсты мидис. Фёлё фёндаггонты ёнахуыр 
дарёс ёмё, сё фарсмё цы ‘мбисонды ‘фсён уёрдон уыд, уыдон  
тёлмацгёнёг ёмё Тамерланы хёстонтыл дызёрдыгдзинад ёф-
тыдтой.  Йё цёстытыл дёр нал ёууёндыд, афтёмёй сё асёрфта 
ёмё та ногёй дисгёнгё нымдзаст ёнёнхъёлёджы бёлццёттём. 
«Кёд, мыййаг, ацы ёртё иблистё сты?!» – сагъёсты аныгъуылд 
Хохолав. Тёлмацгёнёг ёмё цалдёр хёстоны Чанаканы ёд цот 
Къуылых Тамерланы станмё акодтой. Скёсёны залымты фёс- 
дзёуинтё фёндаггонты басгёрстой, кёрдтё кёнё ёндёр хёцён-
гёрзтё сём агургёйё. Ёнёзонгё адёмён се ‘ддаг бакаст, сё хуыз 
ёмё сё уагахаст сыл ёфтыдтой зёрдёзнёт ёмё гуырысходзинад. 
Тамерланы ёфсёддонтё не ‘мбёрстой, фыд ёмё йё сывёллётты 
дзаумёттёй куыд ис спайда кёнён. Цалдёр хъалагъуры лёмбынёг 
фёракёс-бакёс кодтой бёлццётты мобилон телефонтём, стёй сё 

фёстёмё сё хицёуттён радтой, ахём бибитё адёймагён тас не 
сты, зёгъгё. Уазджыты дёлдзёхх агъуыстмё куыд фёцёйкодтой, 
афтё Маххулав телефонёй йе ‘мбалмё ХХI ёнусмё арвыста чысыл 
хъусинаг: «Мах акодтой Къуылых Тамерланмё».

Ёртыккаг митзёй. Кард ёмё сисёй фыст таурёгъ
 Ази ёмё Европёйы ёмбис чи басаста, уыцы Ёндон Къуылых 

Тамерлан бёрёг дардта иннё ёфсёддон фётёгты ‘хсён. Хёстонтё 
йын йё къёлётджын стёрты дёр йё фёдыл рахёсс-бахёсс код-
той. Сёрыстырёй-иу дзы рабадт ёгъатыр басёттёг. Йё сызгъёрин 
паддзаххудыл ма дардта уёлдзарм худ, уымён ёмё митджын ёф-
цёг уыд ёнусон ихджын зёххау уазал. Уымёй уёлдай ма йыл уыд 
кёрц ёмё хорз цармёй хуыд цырыхъхъытё. Кёд къаннёг дёлдзёхх                                
агъуысты арт сыгъд, уёддёр афтё каст, цыма ныртёккё карз митын 
уад фёхёсдзён ацы дурджын хёдзар дёр. 

Чанакан Къуылых Тамерланы цёстытём бакаст. Хохагмё кастысты 
дыууё цёсты, кёцытё ахуыр уыдысты адёймаджы нуартё лыгёй 
уынын. Фётёджы ёнцъылдтё цёсгомыл зынд ёнёрвёссондзинад ёмё 
ёлдариуёгуарзынад. Станмё бахизгёйё, иууылдёр сёрёй ныллёг 
куывтой сё барджын фётёгён. Чанакан ёмё йё сывёллёттё уыцы 
ёгъдау нё сёххёст кодтой.  Тёлмацгёнёг Хохолав узбекаг ёвзагыл 
цъёррёмыхстытёй Тамерланён цалдёр ныхасы загъта ёнахуыр 
уазджыты тыххёй. 

Фёстёдёр сын тёлмацгёнёг куыд бамбарын кодта, уымё гёсгё 
Тимур загъта:

– Ёз дён Тимур ибн Тарагай Барлас – зёххы ёмбисыл чи ёлдариуёг 
кёны ёмё ёппёт дунейы паддзах суёвын кёй фёнды! Сызгъёрин 
Агуырыфсады хан Тохтамыш мын  уисён кёнынмё нё хъавыд. Фёлё 
цыбыр рёстёгмё бамбёрста, ме ‘фсёддонты тых басёттён кёй 
нёй, уый. Ныфссаст ханён цы горёттё ёмё хъёутё ёххуыс кодтой, 
уыдоныл арт бандзёрстон, ёнёсёттонты та агъуыст мусы ныннай 
кодтон. Уыдон сёхиуыл бавзёрстой ёнёбасётгё Тимур ибн Тарагай 
Барласы тых ёмё азар! Цы пиллон арт ссыгътон, уый уын судзы уё 
Хёхты бёстётё! Фидаргонд цы горёттё уыдысты, уыдоныл хин 
ёмё гёдыдзинадёй  фёуёлахиз дён. Уадз ёмё Тохтамыш фена, йё 

паддзахад ын куыд дёрён кёнын, уый! Алкёмдёр Тохтамышы ёх-
хуысгёнджыты сёртёй пирамидётё уадзын, уёдё Хёхты бёстёты 
дёр – афтё! Ме ‘фсадён не ‘нтыст горёт Алмак райсын. Уыцы фидар 
хъахъхъёдтой авд-аст мин хёстоны. Тох кодтой  удуёлдайё. Ёмё уёд 
ёз хёстон хиндзинадёй спайда кодтон: дзырдхёсджыты арвыстон, 
цёмёй басгарой хъулагонд фидары лёмёгъ бынёттё. Сё бацёуён 
сын суадоны донмё сёхгёдтам. Мё цуры йё зонгуытыл чи не ‘рхауд, 
уыдоныл  мё карз маст ныккалдтон, ёмё бавзёрстой аккаг ёфхёрд. 
Ёнё донёй фёлмёст ёмё фёллад алмакёгтё райдыдтой фидыд ку-
рын ёмё сразы сты фидары дуёрттё байгом кёныныл, ёрмёст сём 
уыд курдиат – сахары цёрджытё сёрёгасёй куыд баззайой. Ёз мё 
ныхас нё сёххёст кодтон, мё агуырыфсад бабырста уыцы ёнамонд 
сахарма. Хиндзинад у уёлахиздзинады нысан! Мё хъайтар хёстонтё 
Алмакы дур дурыл нал ныууагътой, фидары цёрджыты фылдёр хай 
ныццагътам, цасдёр дзы уацары ракодтам, чидёртё та дзы лидзгё 
акодтой. Номдзыд Тамерланы ныхмё чи дзуры ёмё чи лёууы, уыдон 
ёнёмёнг ёфхёрд баййафынц! Кёд исчи ёндёр ёнхъёл вёййы, уёд 
уый у стыр рёдыд ёмё, гёнён кёмён нёй, ахём фыдракёнд! Сымах 
ныртёккё стут мё станы ёмё уё сёртё мё цуры не ‘ркъул кодтат! 
Мё разы табугёнгё кёй сёр не ‘ркъул ис, уый сёр фысы сёрау михыл 
сагъд ёрцёудзён!  

– Дё цёсгом фыццаг бакастёй дёр мё зёрдёмё нё фёцыд, – 
фыд- уынд ёмё ёлгъаг! – дзуапп радта Чанакан Тамерланён (уыцы 
ныхёстё тёлмацгёнёг лёмбынёгёй бамбарын кодта фётёгён). 
– Хёхты бёстёты дё абырджытимё цы фыдмитё бакодтой, уыдон 
ёхсёзсёдё азы фёстё дёр рох не сты хохёгтёй ёмё ёппёт дзыл-
лётёй  дёр. Цы ног фёлтёр рёзы хохы цёрджыты ‘хсён, уыдонён та 
ёз историйы урокты радзурын дё мёнгард, ёнауёрдон хёстон стёрты 
тыххёй ёмё, ме ‘мзёххонты зёрдёты цы ёгёрон уарзондзинад цёры 
Фыдыбёстёмё, уый тыххёй. Самарканд ёмё Бухара чи сёндидзын 
кодта, зонады армдарёг, хъуыстгонд обсерватори самайёг астроном 
Улугбекы баба Тимур ныууагъта зёххыл тугёйдзаг фёд. Ёмё абон 
дёр Хёхты бёстёты хистёртё дзурынц дё фыдракёндты тыххёй 
кёстёр фёлтёрён! Ды уёлахиздзау нё дё! Ды дё, чи  фёхёрд ис, 
уый! Хёхты бёстёты цы фёдтё ныууагътай, уыдон сты дё мёнгард-
дзинад ёмё хъёддаг миты ёвдисён. Стёй дзурёг сты ууыл, ёмё дын 

уыдис иунёг нысан – Тохтамыш ёмё йё Сызгъёрин Агуырыфсад 
ныддёрён кёнын, дё маст сё сисын. Уыцы фёнд ёххёст кёнгёйё, 
никёуыл бацауёрстай, мин ёмё мин ёнаххос сылгоймаджы, сабийы 
ёмё карджын адёймаджы ныццагътай. Ныддёрён кодтай Хохы бё-
стёты горёттё ёмё хъёутё. Нё райгуырён зёххыл арт бан- дзёрстай, 
фёлё уый фёныкк нё фестад, Фениксау сёндидзыдта. Дё хёстонтё 
цы горёттё, хъёутё ёмё фидёрттё ныддёрён кодтой, уыдон ногёй 
самадтам. Ды ёмё дё лёгмартё нё зёххытёй фёлыгъдыстут. Ам мин 
азты дёргъы цёрынц ёмё архайынц ацы зёххыты хицёуттё – Хёх-
ты бёстёты адём.  Къёдзёхтыл дыргъдёттё ныссадзын ёмё айнёг 
фёзтыл хуым кёнын у ёрмёстдёр, хёхты чи цёры, уыдоны бон!  

Цыппёрём митзёй. Улугбекы ахуыргёнёг Каримбейы
Чанаканы ныхёстё тёлмацгонд куы ‘рцыдысты авайраг ёвза-

гёй узбекагмё, уёд Тамерлан рамёсты. Тызмёг фётёг бардзырд 
дёттынмё хъавыд, цёмёй ёнахуыр уазджытён сё сёртё акъуы-
рой, фёлё уыцы рёстёг Улугбекы ахуыргёнёг, Къуылых Тимуры 
уынаффёгёнёг мирза Каримбей ныхасы бар ракуырдта. Размё рацыд 
ёмё йе ‘лдарён загъта:

– О номдзыд эмир Тимур ибн Тарагай Барлас! Ацы ахуыргёнёгён 
йё бон у махён наукон ёмё историон иртасёнты баххуыс кёнын. Йё 
къёйных ныхёстём нё кёсгёйё, йё пайда йё зианёй бирё фылдёр 
у, о номдзыд сёрдар, намысджын эмир Тимур ибн Тарагай Барлас!

– Мё цёстыты разёй сё фесафут! Мё хёстонтё митын уады ёмё 
зёйы бын сёфынц, ёз та хъуамё ацы фёндаггоны хъал ныхёстём 
хъусон! 

Чанакан, Маххулав ёмё Меседойы акодтой, сё фарсмё цы агъуыст 
уыд, уырдём. Карибей сын радзырдта Хъиргъизы хёхты тыххёй 
ёмё дзы цы митын уадтё вёййы, уый. Фёлё Тимуры ёфсадён 
Харибы ёфцёджы уад цы зиан ёрхаста, ахём дзы иу дёр нё уыд. 
Каримбейы ныхёстём гёсгё, кёд Тимур ёгъатыр ёмё тызмёг уыд, 
уёддёр-иу хаттёй-хатт ахуыргёндты зондджын уынаффётём йё 
хъус ёрдардта.

– Чанакан, хонын дё Самаркандмё – номдзыд эмир Тимур ибн 
Тарагай Барласайы паддзахады сёйраг горётмё, цёмёй дёхи цёстёй 

фенай, нё паддзахад ёрмёст хёстон дёсныйадёй хъёздыг кёй нёу, 
фёлё ма зонад ёмё ёндёр хъуыддёгтёй дёр, – загъта Каримбей.

– Хёхты бёстёты цы фыдмитё кёнут ёмё цы фыдбылыз хёссут, 
уый махён зын бамбарён у. Бухара ёмё Самарканд фенгёйё, кёд 
хуыздёр бамбариккам уё царды уагёвёрд ёмё уё культурё. Разы 
дён Самаркандмё абалц кёныныл, – дзуапп радта Чанакан.

ХХI ёнусы историйы ахуыргёнёг XIV ёнусмё Бухара ёмё Са-
маркандмё куыд абалц кодта, уыцы таурёгъ алчидёр йёхирдыгонау 
дзуры.  Ацы чысыл уацауы авторён Чанакан йёхёдёг радзырдта йё 
диссаджы балцы лыстёгдзинёдтё. Кёд искуы фыст ёрцёуиккой, 
ёмё сё адём дёр базондзысты.

Каримбей дёлзёххон агъуыстёй рацыд, уазджытё та уым ёхгёдёй 
баззадысты. Тымыгъ карзёй-карздёр кодта. Уады ниудёй  мынёг 
кодта бирёгъы ниуд.  Фыдгёнджытёй бирётён сё хъусхёлынтё 
атъёппыты кодтой, бакъуырма сты ёмё сё сёры зонд фесёфтой.  Ты-
мыгъы уылёнтё ёмё уады хъёлёстё ёрёмбёрзтой Къуылых Тимуры                                                                                                                  
хёстонты, цёргёсы къуыззиттау ёмё уёларвы хъёлёсау тыхдымгёйы 
къуыззитт ёфсёддонты цавддуртау фёкодта. Хохы сёрёй цы ног зёй 
ёрцыд, уый ахаста йемё цалдёр сёдё фыдгёнёджы. 

Фёндзём митзёй. Харибы ёфцёг сдзырдта
Уалынмё Харибы ёфцёг… сдзырдта. Хох йё дурджын тымбыл-

къухтё ёрбалхъывта ёмё базмёлыд. Тамерлан йе ‘фсёддонтимё 
сё бынётты лёугёйё баззадысты, сё хъуынтё арц сбадтысты, сё 
цёсгёмттё ныффёлурс сты. Къёдзёхтё кёмёй згъёлыдысты, ахём 
нёргё хъёлёсёй Харибы ёфцёг загъта:

– Тыхгёнджытё, сывёллётты марджытё! Ма мё чъизи кёнут уё 
хъёддаг фыдмитёй! Ёз уё мё къуылдымтёй рыгау ёрцёгъддзынён! 
Мё митджын ёфсад уё ныддёрён кёндзён.  Мён ёмё Хёхты бёстётё 
ёнё мастёй ныууадзут. Ам цы хохаг адём цёры, уыдон мён ёмё сё 
райгуырён зёхх уарзынц сё цардёй фылдёр. Ёмё хёхты тыххёй 
цёттё сты хи рауёлдай кёнынмё. Мё къуылдымты фысты дзугты 
хизынц. Хёхты сарёзтой фёзтё ёмё дыргъдёттё – нырыккон царды 
диссёгтё; фёллойгёнёг адёймаджы сгуыхтдзинад – къухтёй арёзт 
ёрдзон цырт. Уыдон арёхсгёйё зилынц быдыртём ёмё дыргъдёт-

тём, алы аз дёр сё хъацынц, сыгъдёг кёнынц хёмпёлгёрдёгтёй. 
Мё цёфтё мын дзёбёх кёнынц: лёбырды бын къултё амайынц,   
къёдзёхтыл бёлёстё садзынц, цёмёй уидёгты руаджы фидардёр 
уой. Хохы рагъы дуртё ёмбырд кёнынц ёмё мё хёдзёртё, фидёрттё 
ёмё фёндёгтё аразынц. Ёз ёмё ёппёт Хёхты бёстётё дёр стём 
хохёгты.  Хохы цёрджытё ёдзухдёр хёхтё хъахъхъёнынц! Хёхтё та 
хъахъхъёнынц хохы цёрджыты! Кёд уё ацы ран амёлын нё фёнды, 
уёд фёстёмё аздёхут. Уё къухтё сты туджы змёст. Сылгоймаг ёмё 
сывёллётты марджытём хёхтё сты ёгъатыр. 

Ног митзёй тыхёйбайсёгтёй дзёвгар ахаста, ёрдзы тыхы зил-
духы Тамерлан тыххёйты ёгасёй баззад. Кёд ёй, мыййаг, зонынады 
армдард аирвёзын кодта?

Цалынмё фёстаг фыдгёнёг хох ныууагъта, уёдмё абухта Хёри-
бы ёфцёг. Стёй уёд мигъты ‘хсёнёй хур ракаст, ёмё Хариб барухс. 
Хохы цёрджытё фыдгулты баныгёдтой. Уыдон ацы ран кад ёмё 
ном не ссардтой, фёлё сё ингёнтё. Кавказы зёхх тыхёйбайсёгты 
аныхъуырдта.

Ныр дёр ма Харибы хох фётар вёййы, 1396 азы хабёрттё куы 
‘рымысы, уёд. Фёлё ма уый фёстё дёр Харибы ёфцёг бирё фыд-
бонтё федта, бирё уёззау азтё бавзёрста, бирё зындзинёдты сёрты 
ахызт. Кёстёр фёлтёрён Харибы хох йё таурёгътё се ‘ппёт дёр 
нё раргом кодта. Ёфцёг та искуы сдзурдзён. Хёхты бёстёты къё-                           
дзёхтём, ёфцёджытём, дуртём, къахвёндёгтём ёмё фидёрттём 
ис бирё дзуринёгтё, раст Харибы хохау.

Уырыссаг ёвзагёй БАСИТЫ Зёлинёйы тёлмац

Д А Г Е С Т А Н Ы А Д Ё М Т Ы Ё М Б И С Ё Н Д Т Ё
А х у ы р г о н д с у ё в ы н ё й а д ё й м а г с у ё в ы н з ы н д ё р у.

* * *
Ц а р д ц ё х д ж ы н д о н а у у: а д ё й м а г д з ы ц а с ф ы л д ё р н у а з а, у ы й а с 

т ы н г д ё р д о й н ы к ё н ы.

* * *
Н ё м ы г и у л ё г м а р ы, д з ы р д – с ё д ё л ё д ж ы.

* * *
Б и р ё н ы х ё с т ё Х ъ у ы р а н ы й е д д ё м ё н и к ё м ф и д а у ы н ц.

* * *
Ё д ы л ы х ё л а р ё й з о н д д ж ы н з н а г – х у ы з д ё р.

* * *
А у, х ъ о м с ё р в ё т ё й к у ы н ё ё р ц ё у о й, у ё д и з ё р н ё к ё н д з ё н и ?

* * *
У ё р д о н ы б а д г ё й ё, т ё р х ъ у с н е ‘ р ц а х с д з ы н ё.

* * *
Х ъ ё б а т ы р ы м а д н е с к ё у д з ё н, ф и д а р б а с т н ё р а й х ё л д з ё н.

* * *
С ы в ё л л о н д ж ы н х ё д з а р – б а з а р, ё н ё с ы в ё л л о н х ё д з а р – и н г ё н.

* * *
Ё х с а р г а р д й ё к ё р д д з ё м н ё л ы г к ё н ы.

* * *
Уа з ё г ы л ц и н к ё н х ё р и н а г ё й н ё, ф ё л ё ё р ф ы г ё й.

* * *
З ё р о н д л ё г ё н й ё р о н ы – г у ы л т ё.

* * *
К ё д д ы н х ё л а р и с, у ё д ё й а р ё х б ё р ё г к ё н, н а у ё д, у е ‘ х с ё н 

ц ы ф ё н д а г и с, у у ы л х ё м п ё л г ё р д ё г ё р з а й д з ё н и.

* * *
Х ъ ё д с а б ы р к у ы у а, у ё д ы н а ф т и д ё н х ъ ё л м а у: ч и з о н ы д з ы 

с т а й х у ы с с ы.

А р ф х ъ у ы д ы т æ ц ы б ы  н ы х æс т æ  

* * *
Хурх нарёг уый тыххёй у, цёмёй-иу дзы дзырд уайтагъд ма схауа. 

* * *
Адём иумё куы афу кёной, уёд дзы дымгё рауайдзён.

* * *
Хъёуы куыйтё кёрёдзи нё уарзынц, фёлё бирёгъ куы ёрба-

лёбуры, уёд ыл февварс вёййынц.
* * *

Адёймаг дзуры – рёстёг худы.
* * *

Ис ахём адёймаг, ёмё дёсаздзыдёй дёр лёг у, ис ахём, ёмё 
дыууиссёдзаздзыдёй дёр – сывёллон.

* * *
Ёвзаджы стёг нёй, фёлё стджытё дёр ныссётты.

* * *
Ёххуысгёнджытё бирё куы уа, уёд нымётын мих дёр зёххы 

ныццёудзён.
* * *

Фёлмён ныхас калмы йё хуынкъёй расайдзён.
* * *

Хайуан ёдде хъулон вёййы, адёймаг та – мидёгёй.
* * *

Зёронд галы ауёдз арф вёййы.
* * *

Сёрды бонты кёд дё сёрымагъз нё фыхти, уёд зымёджы 
бонты дё уёларт аг нё рафыцдзён. 

* * *
Иу фыс мин фысы аргъ никуы уыдзён, фёлё иу лёг мин лёджы 

аргъ вёййы.
* * *

Иу рёдыд моллойы чызг дёр фёкёны.

9 Мах дуг №11 2023

* * *
Мё зёрдёмё чи цёуа, ёппёты рёсугъддёр уыцы чызг у.

* * *
– Амонд, кёдём цёуыс? 
– Адём кёрёдзи кём уарзынц, уырдём.

* * *
Ёдылыйён алкём дёр – чындзёхсёв.

* * *
Къуылых лёгён йё аууон дёр къуылых вёййы.

* * *
Зёрдё куырм куы уа, уёд цёстытё дёр нё уынынц; зёрдё 

къуырма куы уа, уёд хъустё дёр нё хъусынц.
* * *

Ёдылы лёг адёмёй хъаст кёны, зондджын та – йёхицёй.
* * *

Дёуён йё сыхагёй чи хъаст кёны, уый йё сыхагён та дёуёй 
хъаст кёны.

* * *
Хъёбулы хъёбултё – мыдёй адджындёр.

* * *
Цёст цы нё фена, уый зёрдё нё бауарздзён.

* * *
Сау къуымбил ёхсадёй нё урс кёны.

* * *
Мёнг ныхас – халонёй саудёр.

* * *
Уазёг куы бафсёды, уёд къёсёрмё кёсы.

* * *
Бёх балхёныны разёй уал саргъ балхён.

* * *
Саг райсомы боныл йё зёрдё дардта ёмё ёнё къёдзилёй 

баззад.

ХЁЛАРДЗИНАДЫ НЫСАН

Абайты Васо ёмё Расул Гамзатовы хёлардзинад ёмё 
хъёрмуд ахастдзинёдтён цы бирё ёвдисёнтё ис, уыдонёй 
иу у,  Расул Васойён йё юбилеймё цы ёвзист хъама балёвар 
кодта, уый. Ёвёрд ис Васойы Хёдзар-музейы Хуссар Иры-
стоны.  Ёхсаргардыл фыст ис: «Уважаемому Васо от Расула 
Гамзатова».

Куырёт ёмё уёлдзарм худ та Васойён балёвар кодтой 
Хъёрёсе-Черкесы Республикёйы минёвёрттё. 

П уб л и ц ис т и к æ

М а г о м е д А Х М Е Д О В,
Д а г е с т а н ы а д ё м о н п о э т

Х Ъ У Ы Д Ы Т Ё Х Е Т Ё Г К А Т Ы 
К Ъ О С Т А Й Ы Т Ы Х Х Ё Й

Х е т ё г к а т ы К ъ о с т а й ы н о м к у ы ф е х ъ у с ы н, у ё д у а й т а г ъ д м ё з ё р д ы л 
ё р б а л ё у у ы, с ы в ё л л о н ё й х ё х т ы ц ы ё н к ъ а р д х а б а р ф е х ъ у ы с т о н, у ы й.

Д ё р г ъ в ё т и н з ы м ё г о н ё х с ё в, ё д д е у а д н и у ы. Н а н а б а д ы а р т ы ц у р 
ё м ё д з у р ы д и с с а д ж ы а р г ъ ё у т т ё. А л ё м ё т ы ц ъ и у ы с ы г ъ з ё р и н б у м-
б у л и з и л д у х к ё н ы й ё н ы х ё с т ы, й ё х ё д ё г д ё р ц ы м а б ё с т ё т ы л з и л ё г, 
с ё х х ё с с ё н к ё м ё н ё й, а х ё м р ё с у г ъ д, з о н д д ж ы н ц ъ и у у. Уа л ы н м ё д ы н 
ё н д ё р х а б ё р т т ё м р а х ы з т. Д з у р ы, м ё г у ы р с и д з ё р г ё с м а д й е ‘ х х о р м а г 
ё м ё ё н а м о н д с ы в ё л л ё т т ы к у ы д с а б ы р к о д т а, у ы й. Й ё ц ё с с ы г т ё 
н ы х ъ у ы р г ё й ё с ы н д у р т ё ф ы х т а ё м ё д з ы р д т а: « Н ы р т ё к к ё х ё р и н а г 
с ф ы ц д з ё н, н ы р т ё к к ё ». С ы в ё л л ё т т ё т а а л ы к ъ у ы м т ы н ы ф ф ы н ё й т ё 
с т ы, а д ж ы ц ы « х ё р и н а г » ф ы х т и, у ы й д ё р с ё н а л х ъ у ы д, а ф т ё м ё й. Х о рз 
ё й х ъ у ы д ы к ё н ы н, м ё ч ы с ы л з ё р д ё к у ы д к ё р з ы д т а – ё в ё ц ц ё г ё н, 
у ы ц ы р а д з ы р д ы ц а с р и с ё м ё с а г ъ ё с у ы д, у ы й ё н к ъ а р д т а.

Р а ц ы д р ё с т ё г. Ё з б а з ы д т о н, х ъ о м ы л а д ё й м а г а у с ы в ё л л о н ы з ё р -
д ё й ы м ё г у ы р м а д ы т у х и т ё б а в ё р ы н м ё ч и с а р ё х с т, у ы ц ы п о э т ы н о м. 

У ы й у ы д Х е т ё г к а т ы К ъ о с т а. Н ы р ё й ё м б а р ы н, к у ы д ё х х ё с т у 
м а д ы т ы х х ё й б а л л а д ё, к у ы д д ё с н ы р а в д ы с т а п о э т й ё х ъ у ы д ы т ё, 
ё н ц о н д ё р м ы н у ё м д з ё в г ё й ы м и д и с ё в з а р ы н, ф ё л ё с ы в ё л л о н ы 
б о н т ы ё н к ъ а р ё н т ё у ё д д ё р с ё й р а г д ё р с т ы. У ы м ё н, ё м ё с ы г ъ д ё г д ё р, 
ё р г о м д ё р у ы д ы с т ы. Н а н а й ы п р оз ё й ё р а д з ы р д ы д ё р п о эз и ё н х ъ ё в з т а. 
Н ы р п о э т ы р и с, с а г ъ ё с т ё ё н д ё р х у ы з о н, к у ы д ц а р д ф е н ё г а д ё й м а г, 
ё н к ъ а р ы н. Ё м ё т а х ъ у с т ы л а у а й ы:

Х а л о н б а рг ъ ё в с т с ы н дз ы л...
У а д т ы м ы г ъ х ё с с ы …
С а у а й н ё д ж ы р ы н дз ы л 
Н а р ы х ъ ё у х у ы с с ы …

Ц ы д и с с а д ж ы р а й д а й ё н у, к у ы д х о р з б ё р ё г у, д а р д д ё р н ы х а с 
т р а г е д и й ы л ц ё у д з ё н, у ы й!

Ё ц ё г п о э з и к ё д д ё р и д д ё р т р а г е д и й ё й е м ы д з а г у ы д и.  

Иу зёронд ыскъёты, 
‘Гас хъёуы уёлдай
Аззади фёсвёды
Ацы бёстыхай.

Ма дис кён йё бадтыл! –
Цуайнаджы уёлхъус
Архайы йё артыл
Иу саударёг ус. 

Къоста адёймаджы зёрдёскъёфт фёкёны ёмё йё йё фёдыл 
ахоны. Ёппындёр мын дызёрдыггаг нёу, ацы рёнхъытё кёйфёнды 
зёрдёмё дёр фёндаг кёй ссардзысты. Ис сё, поэтикон дзырды ёнё-
мёнг хъуамё чи уа, уыцы ёнкъарён – искёй рисёй фёриссын. Поэт 
йё хъысмёт бётты уыцы сылгоймаджы хъысмётимё, мад свёййы 
зёххон рисы символ:

Сидзёртён хъёдуртё
Се ‘хсёвёр хуыдта,
Афтёмёй сын дуртё
Цуайнаджы фыхта:

Афыцын ёфсоны
Байрох уа сё хёрд...
Стонг ёмгъуыд нё зоны,
Иу сайд ын ёгъгъёд!..

Сывёллёттёй сё мёгуыры бонтё иучысыл уёддёр цёмёй ай-
рох уой, уый тыххёй сё мад сайы, ёмё уыцы сайд амёй-ай уёлдёр                    
поэзийы ёвдисён сси. Къоста ма ёгас уыд, афтёмёй систы йе ‘мдзёв-
гётёй бирётё адёмон, уыимё сё ёрмёст ирон адём нё зарыдысты 
– номдзыд поэтты уацмыстён арёнтё нёй, цы ёвзагыл фыст сты, уый 
дёр ницы давы. Уымё гёсгё мын Хетёгкаты Къостайы поэзи сси мё 
сывёллоны бонтёй фёстёмё амонд, цин, рис ёмё сагъёсы ёвдисён…

Кёнё поэты иннё рёнхъытё: «Весь мир – мой храм, любовь – 
моя святыня, Вселенная – отечество мое». Уый поэтикон программё, 
сфёлдыстады уаз нысан у. Къостайы тых уый мидёг ис, ёмё ёнёхъён 
дуне дёр йё ныхасмё кёй ёрыхъусын кодта. 

Йё царды бирё зынтё уыд, ёмё уыдоны бындурыл таутё                            
суагъта рёстдзинадмё сидёг нёрёмон поэзи. Николай Тихоновы      
загъдау, у украинаг адёмы номдзыд фырт Тарас Шевченкойы ёнгёс йё                                  
хъысмётёй, сфёлдыстадёй йёхи куыд ёвдыста, уымёй…

Хетёгкаты Къостайы цардыл хъуыды кёнгёйё, адёймаджы                      
цёстыты раз сёвзёры поэты хъысмёт. Пушкин, Лермонтов, Некра-
сов – уыцы номдзыд поэттё систы ирон поэты ахуыргёнджытё, 
уыдоны руаджы банкъардта стыр уырыссаг поэзиимё бастдзинады 
тёгтё. Къостайы поэзимё бацыдысты Пушкины дардмё уыныны 
миниуёг, Лермонтовы удварны хёзнатё, Некрасовы «ёппётадёмон 
хъыг». Ёмё «Ирон фёндыр» сёвзёрд куыд хъысмёт, куыд цард, куыд 
сёрыстырдзинад ёмё лёгдзинад ёвдисён.

Хъысмёт ёдзух фёлваргё кёй кодта, уыцы Къоста цыд йё ном 
ын ёнусон скёнёг фёндагыл. Ныфсдёттёг ын уыд, кёй рис ёмё 
сагъёсёй цард, уыцы дзыллё. Ёмё фыдёвзарёнтён нё басаст.

Хетёгкаты Къостамё ис иу чысыл ёмдзёвгё «Ныстуан»:

Ныббар мын, кёд-иу дём мё зарёг
Кёуёгау фёкёса, мыййаг.
Кёй зёрдё нё агуры хъарёг,
Уый зарёд йёхи фёндиаг!..

Ёз дзыллёйё къаддёр куы дарин,
Куы бафидин искуы мё хёс,
Уёд афтё ёнкъардёй нё зарин,
Нё хъуысид мё кёуын хъёлёс...

«Ёнкъардёй ма зарыны» фадат ын нё лёвёрдта, цы рёстёг цард, 
уый. Къоста дардмёуынаг уыд, ёдзух афтё нё уыдзён, уый ёмбёрста. 
Ёмё рёстёгёй домдта: «Я полюбил весь мир, весь свет / И дерзко 
требовал в ответ / Себе какой-то жизни новой, / Свободы, равенства 
и счастья». Ома ёхсарджынёй домдта, йёхи ёмё дзыллёйы дёр 
цы хорзёх хъуыд, уый, ёмё йё адём дёр уарзтой, йё хъаруйыл ын 
ёфтыдтой: «Люблю я целый мир, люблю людей, бесспорно, / Люблю 
беспомощных, обиженных, сирот, / Но больше всех люблю, чего 
скрывать позорно? – / Тебя, родной аул и бедный наш народ». Уыдис 
ём хъару, уыдис ём рёстдзинадмё фёндаг гёрдёг хотых дзырд дёр.



119

Ирон хъёу Нарёй рацёуёг лёппу фыста йё мадёлон ёмё уырыс-
саг ёвзёгтыл, дыууё хатты уыд хасты, фёлё ёрлёууыд йё дуджы 
раззагдёр адёмы ёмрёнхъ. Йёхи ёмё йё дзыллёйы хъысмёт дёр 
уыд трагикон, уымён ёмё, хицауы бартё йёхимё чи райста, уыдоны 
бон сё ныхмё тох кёныны хъуыддаджы бирё уыд.

Фёлё, иутёй иннётён цагъартё чи арёзта, уыцы ёнёраст дунейы 
ныхмё тох уёддёр йё цырены бацыд, ёмё Къоста сиды сёрибары 
фидиуёг зёрватыкмё: 

Хъёлдзёгёй, ёвзыгъдёй
Фёхётай фёрнёй
Нё хёхты, нё бёсты,
Ёлдар кёмён нёй! 

Хъыгагён, поэтён йёхи «ёнё ёлдар дунейё» амонд нё фёци.
Диссаг ма уый у, ёмё «Ирон фёндыр» рухс кёй федта, поэты 

Херсоны губернимё куы ахастой, уёд. Хицауиуёггёнджыты нё 
фёндыд, чиныг адёммё фёхёццё уа, уый, фёлё йё бауромын ни-
цавёр цёлхдурты бон баци. Афтёмёй, Къоста хасты уыд, йё «Ирон 
фёндыр» та рёстдзинады сёраппонд тохы бацыд. Уыцы ёмбырдгонды 
ёмдзёвгётё йын систы ёнусон кадмё хид. 

Хетёгкаты Къостайы поэмётё «Фатимё», «Тёрхоны раз», «Кёуёг 
айнёг» ёмё иннётё чиныгкёсёджы абон дёр зёрдёскъёфт кёнынц 
сё мидис, фёлгонцтё, цард, дзыллёйы цин ёмё сагъёс ёмбарёг ён- 
къарёнтёй. Уымё гёсгё йын мысём абон йё ныхёстё: «Везде, для всех 
я песнь свою слагаю, / Везде разврат открыто я корю / И грудью грудь 
насилия встречаю, / И смело всем о правде говорю». Сё нысаниуёг 
сёфт нёу абон дёр. Поэт ёнусёй-ёнусмё «ныфсджынёй дзурдзён 
рёстдзинад», уымён ёмё рёстдзинад у йё уаз нысан, нёрёмон фи-
диуёг дзы чи скодта, ахём тых у. Стыр поэтикон лёгдзинад равдисёг 
Хетёгкаты Къоста абон дёр цёры, цёрдзён нё фёдонты ‘хсён дёр. 

Поэт ма загъта: «Торжествуй, дорогая отчизна моя, / И забудь вековые 
невзгоды, – / Воспарит сокровенная дума твоя, – / Вот предвестник 
желанной свободы!» Ёмё абон, дзыллёйён цины ёмё фыдёвзарёны 
рёстёг, мах мысём, рёстдзинадыл тохы йёхиуыл чи нё ауёрста, 
уыцы поэты рухс ном. 

Уырыссаг ёвзагёй ТЪЕХТЫ Тамерланы тёлмац

ГАСАНТЫ Валери,
газет «Рёстдзинад»-ы уацхёссёг

ДАГЕСТАН ЁМЁ ИРЫСТОН:
 ХЁЛАРДЗИНАДЫ УИДЁГТЁ

Гамзат Цадасайы бинонты сфёлдыстадон, зонадон ёмё рухсадон 
архайды нысаниуёг Ирыстон ёмё Дагестаны хёларадон бастдзинёд-
ты уёрёх у. Кавказы цёрёг адёмтё кёд сё зондахастёй, миддуне, 
ёгъдау ёмё культурёйё алыхуызон сты, уёддёр сё стыр ёмё хёлар 
бинонтыл абарён ис. Сё алкёй ёвзаг, культурё, ёгъдёуттён ирон 
адём кодтой стыр аргъ, сё алкёмё дёр кёддёриддёр уыд уарзёгой 
цёстёнгас. 

Дагестаны сфёлдыстадон интеллигенцийы ‘хсён, йё уды ёмё 
зёрдёйы, зонды, сфёлдыстадон ёмё зонадон уагыл Ирыстонимё, 
куыд Цёгаты, афтё Хуссары дёр,  ирон адёмён  иууыл стырдёр аргъ 
чи кодта, зёгъгё, куы бафёрсём нёхи, уёд нё цёстытыл ауайынц  
Дагестаны адёмон поэттё Гамзат Цадаса ёмё йё дыууё фырты Расул 
ёмё  Гаджийы  сурёттё. 

Ирыстоны дзыллё сё номдзыд хъёбул Хетёгкаты Къостайы рай-
гуырды 80 азы юбилей куы бёрёг кодтой, уёд  нё республикёмё  
ссыдысты нё бёстёйы номдзыд фысджытё, ёхсёнадон ёмё поли-
тикон архайджытё, литературёиртасджытё. Дзёуджыхъёуы Уырыс-
саг театры уыд Советон Фысджыты цёдисы пленум. Сёрмагондёй 
арёзт ёрцыд Къостайы юбилеймё; йе сфёлдыстадон ёмё ёхсёна-
дон бирёвёрсыг архайдён ын уым стыр аргъ скодта нё бёстёйы 
Фысджыты цёдисы уёды сёрдар Александр Фадеев. Раныхас ма дзы 
кодта Михаил Пришвин. Дагестаны сфёлдыстадон интеллигенцийы 
номёй пленумы президиумы бадт Гамзат Цадаса. Уый ёмбырды загъта 
цалдёр ныхасы Къостайы цард ёмё сфёлдыстады тыххёй. Бакаст 
йёхи фыст номарён дыууё ёмдзёвгёйы. Уый фёстё Гамзаты фырт 
Расул – Дагестаны Фысджыты цёдисы сёрдар, Социалистон Фёллойы 
хъёбатыр, Ленины ёмё Советон Цёдисы паддзахадон премиты лауреат, 
прозаик, публицист, ёхсёнадон архайёг – дарддёр кад ёмё радимё 
хёццё кодта, йё фыд Ирыстон ёмё Дагестаны ‘хсён цы литературон 
бастдзинёдтё сарёзта, уыдон. Фыццаг хатт Дзёуджыхъёумё ёрцыд 

1957 азы октябры. Фембёлд сфёлдыстадон интеллигенцийы ёмё фё-
сивёды минёвёрттимё. Архайдта Хетёгкаты Къостайы райгуырды 
100 азы юбилейы бёрёгбоны.  Уыцы кадджын бар ём ёрхауд канд 
Дзёуджыхъёуы нё, фёлё Мёскуыйы дёр. 

 «Къоста уыд адёмы поэт, цард сё цин ёмё сё сагъёстёй. Уымёй 
нё бёстёйы алы адёймагён дёр у хион, уарзон, зынаргъ йё ном дёр 
ёмё йе сфёлдыстад дёр», – дзырдта йё иу раныхасы Расул.

Зындгонд ирон фыссёг ёмё ахуыргонд Джусойты Нафийы сфёл- 
дыстады тыххёй та афтё дзырдта: «Нафи йё аивадон критикон дзырдёй 
алкёддёр ныккёсы алы поэты, фыссёджы уды адёймагдзинады ёмё 
сфёлдыстадон «ёз»-ы  уидёгтём.  Нафи у курдиатджын критик. Йё 
хъёлёс рёсугъдёй зёлы советон литературёйы, йё дзырдаивады 
ёмё зонады».

Цёгат Ирыстоны облёсты партийы комитеты фыццаг секретарь 
Хъёбёлоты Билар иуахёмы фёдзырдта йё кусёнуатмё зындгонд 
скульптор, УФ-йы сгуыхт нывгёнёг Санахъоты Сергеймё. Дзуары- 
хъёуёй Фыдыбёстёйы Стыр хёстмё Гёздёнты Тасойы хёдзарёй 
цы авд сёрёнгуырды ацыд фёцу ёмё ма ‘рцуйы фёндагыл, уыдонён 
цыртдзёвён сёвёрыны хъуыды йын бамбарын кодта. Ацы фёнд фё-
цыд Сергейы зёрдёмё, фёлё йё фёлгонц йё цёстытыл нё ауад. Сё 
хёдзары бады, хъусы радиомё. Уалынмё дын Марк Бернес «Журавли» 
куы разарид эфиры. Санахъойы-фырт уайтагъд Хъёбёлоты Билармё 
бадзырдта, Гёздёнты зынгхуыст ёфсымёрты сурёттё урс зырнёджы-
ты хуызы саразыны тыххёй йё фёнд бамбарын кодта. Билары зёрдёмё 
дёр ацы хъуыды фёцыд. Скульптор райдыдта цыртдзёвёныл кусын. 
Йё байгом кёныны кадджын ёмбырдмё Дзуарыхъёумё хуынд уыд 
Расул Гамзатов. Раныхас дзы кодта, йё зындгонд ёмдзёвгё дёр дзы 
бакаст. Афтё зарёджы фёрцы Гёздёнты ёфсымёрты сурёттё ба-
цыдысты дурын фёлгонцты. Иуёй, сё цырт номарён у, иннёмёй та 
– Дагестан ёмё Ирыстоны ‘хсён хёлардзинады нысан. Цыртдзёвён 
байгом Стыр Уёлахизы 30 азы юбилейы бонмё.

Расул Гамзатовы ёмдзёвгётё ирон ёвзагмё алы рёстёджыты 
тёлмац кодтой зындгонд ирон поэттё Хъайтыхъты Геор, Мыртазты 
Барис, Цёрукъаты Алыксандр, Плиты Грис, Цёрукъаты Валодя, 
Тыджыты Юри, Дзасохты Музафер, Ходы Камал, Кокайты Тотрадз, 
Мамыкъаты Хъазыбег, Плиты Инал, Баситы Зёлинё. 

Расул Гамзатов ёмё йё фыд Гамзат Цадасайы тыххёй суанг ивгъуыд 
ёнусы 50-ём азтёй фёстёмё иудадзыг дёр документалон сюжеттё 
истой Цёгат Кавказы киностудийы сёрмагонд киножурнал «Северный 
Кавказ»-мё. Фёстёдёр уыцы фётк кад ёмё радимё дарддёр ахёццё 
кодтой зындгонд кинорежиссер Рафаэль Гаспарянц ёмё кинооператор 
Михаил Немысский.  Номдзыд поэты цард ёмё сфёлдыстадыл систой 
цалдёр документалон кинонывы. Дагестаны раз се сгуыхтдзинёдты 
тыххёй сын лёвёрд ёрцыд республикёйы аивёдты сгуыхт архайджыты 
кадджын нёмттё ёмё паддзахадон премитё. 

Расул Гамзатовы уацмыстё ирон ёвзагмё тёлмацгондёй дыууё 
хатты рацыдысты хицён поэтикон ёмбырдгёндтёй. Фыццаг чиныг 
«Равзёрст уацмыстё» рацыд 1978 азы. Дыккаг «Равзёрст уацмыстё» 
(уырыссагау ёмё иронау) рухс федтой 2003 азы, номдзыд поэты 80 
азы юбилеймё. Дыккаг юбилейон рауагъдён разныхас ныффыста 
РЦИ-Аланийы уёды Президент Дзасохты Алыксандр. Расул Гамза-
товён, йе ‘хсёнадон ёмё сфёлдыстадон бирёвёрсыг архайдёй ирон 
литературё ёмё культурёйы рёзтыл тынг кёй сахадыдта, Хетёгкаты 
Къостайы сфёлдыстадон бынтё Дагестаны ёмё нё бёстёйы иннё 
адёмты ‘хсён парахат кёныны хъуыддагмё стыр ёвёрён кёй бахаста, 
уый тыххёй лёвёрд ёрцыд йё номыл паддзахадон преми. 

 Хуссар Ирыстоны Цхинвалы 2022 азы 7 октябры Привокзальный 
уынджы Расул Гамзатовён байгом кодтой бюст. Йё автор – Хуссар 
Ирыстоны сгуыхт нывгёнёг Бекъойты Алан. Хъуыддаг куы сырёзт, 
бюст ёвёрд куы ‘рцыд, уёд сёвзёрд «Дыууё адёмы хёлардзинады 
сквер». Поэты номарён бонты дзы республикёйы сфёлдыстадон ёмё 
ёхсёнадон интеллигенци, Хуссар Ирыстоны Хицауадимё, студенттё 
ёмё скъоладзаутимё иумё иудадзыг саразынц поэзийы бёрёгбонтё. 
Расул Гамзатовы ёмдзёвгётё ёмё прозаикон уацмыстё фёкёсынц 
авайраг, уырыссаг, ирон ёмё ёндёр ёвзёгтыл. 

Расул Гамзатов хёларёй ёмё уарзонёй цард Цёгат ёмё Хуссар 
Ирыстоны  политикон, зонадон ёмё сфёлдыстадон интеллигенцийы 
минёвёрттё Галазты Ёхсарбег, Дзасохты Алыксандр, Джусойты Нафи, 
Цёгёраты Максим, Хъайтыхъты Геор, Мёрзойты Сергей, Хуыгаты 
Сергей, Мёхёмётты Ахуырбег, Хъуысаты Генри, Беруаты Барис, 
Хуыбецты Рая, Девлет Гиреев, Брытъиаты Зариффё, Гуырдзыбеты 
Иринё, Хадыхъаты Фатимё, Лолаты Тамарё, УФ-йы сгуыхт ахуыр-

гёнёг, Дзёуджыхъёуы 1-ём астёуккаг скъолайы ирон ёвзаг ёмё 
литертаурёйы ахуыргёнёг Гусаты Еленё, Кировы районы Змейкёйы 
станицёйы дыргъгуыстгёнёг хёдзарады раздёры директор Туаты 
Хъазыбегимё. 

Расул Гамзатовён йё кёстёр ёфсымёр Гаджи Гамзатов уыд дёсны 
филолог, литературёиртасёг, филологон наукёты доктор. Стыр аргъ 
кодта ирон культурё, литературё ёмё аивадён. Иртёста номдзыд 
поэт Хетёгкаты Къостайы сфёлдыстад.  Хёларёй цард нё интел-
лигенцийы минёвёрттимё.   Абайты Васойы сёдё азы бон Цёгат 
Ирыстоны Хетёгкаты Къостайы номыл паддзахадон университеты 
уыд наукон-практикон конференци. Уым архайдта Дагестаны зонадон 
кусджыты стыр делегаци, сё сёргъы Гаджи Гамзатов.  Нё намысджын 
ахуыргонды стыр зонадон куысты тыххёй афтё загъта: «Абайты 
Васо фёллой кодта йёхицён ном скёныны ёмё хорзёхтё исыны 
тыххёй нё. Абайы-фырт у хъысмёты адёймаг, карьерёйы фёсдзёуин 
нё, фёлё. Иунёгёй сарёзта ёнёхъён зонадон институты бёрц. Йё 
зонадон архайд у бирёвёрсыг, йё иртасён цымыдистё сты ёгёрон. 
Йё фёллёйтты дарддёр цёры сё автор, йё удцырын ёмё зонадон 
куысты фёлтёрддзинад. Схонён сё ис ёнёхъён фёллой, ёндидзён 
быдыр. Ёз ёхсызгонёй зёгъдзынён уый, ёмё нё хёххон бёстёйы 
дёр зонынц, уарзынц ёмё аргъ кёнынц уё номдзыд Абайты Васой-
ён. Ис, йё зонадон скъолайы зонды фёдыл чи цыд ёмё цёуы абон 
дёр, ахём ахуыргёндтё. Мах дзы арфёгонд ёмё бузныг стём, уый 
тыххёй ёмё йё зонадон куыстыты хицён мидисджын ёрмёджыты 
ис Дагестаны адёмыхёттыты ёвзёгты тыххёй. Ёз ацы форумы, 
иуёй, Дагестаны Республикёйы адёмты номёй архайын, иннёмёй 
та – хи зёрдёйы фёндонмё гёсгё. Абайты Васойы фарн ёгёрон у 
ёмё цёрёд мыггагмё!» 

Гамзат Цадаса ёмё йё фырттё Расул ёмё Гаджийы размё Дагестан 
ёмё Ирыстоны ‘хсён хёлардзинадён йё бындурёвёрджытёй иу уыд 
номдзыд ирон революционер, Дагестаны советон цардарёзты ёрфида-
рыл тохгёнёг, Хёстон Сырх Тырысайы ордены кавалер Куындыхаты 
Муссё. Уый уыд Дагестаны намысджын фырт Махач Дахадаевы 
цёдисон ёмё ёмхъуыдыгёнёг. Иннё та – Цёгат Ирыстоны адёмон 
нывгёнёг Тугъанты Махарбег. 

Уыцы традицитё абон дарддёр хёццё кёнынц сё фёдонтё. Даге-

станы Республикёйы Адёмон ёмбырды цур Фёсивёдон парламентён 
ёмё нё республикёйы хёрзаудён фонд «Быть добру»-йы уёнгтён 
2019 азы Махачкалайы, фёстёдёр та Дзёуджыхъёуы уыд хёларадон 
фембёлд. Дыууё республикёйы политикон ёмё ёхсёнадон-культурон 
архайджытё баныхас кодтой социалон-культурон ёмгуыстдзинадыл.  
Ныридёгён дёр фонд «Быть добру»-йы уёнгтё хёрзаудён нысанимё 
цалдёр хатты уыдысты Махачкалайы. Бабёрёг кодтой, социалон ны-
саниуёг кёмён ис, ахём организацитё. Бакодтой сын хъёугё ёххуыс. 
Ацы аз кад ёмё радимё Ирыстоны дыууё хайы дёр бёрёг кёнынц 
Расул Гамзатовы райгуырды сёдё азы юбилей. Нё республикёйы 
Фысджыты цёдисы уыд цёлхёмбырд «Расул Гамзатов ёмё ирон 
литературё». РЦИ-Аланийы Национ наукон библиотекёйы директоры 
хёдивёг, нё республикёйы культурёйы сгуыхт кусёг Бибуаты Иринё 
мыхуыры рауагъта цымыдисаг чиныг «Расул Гамзатов и Осетия». Ацы 
культурёйы артдзёсты ма арёзт цёуынц Расул Гамзатовы уацмыстыл 
афёлгёстытё, йе сфёлдыстадимё баст алыхуызон конкурстё ёмё 
равдыстытё. Фенён дзы ис кинонывтё дёр.  

Ацы ёмё бирё ёндёр мадзёлттё сты Ирыстон ёмё Дагестаны 
‘хсён ног ёмё ног «хёлардзинады хидтё» аразынён ёвёджиауы 
фёрёз ёмё рёстмё уёнт!

а б а д т. М ёг у ы р б ё х ё н м а ц ы г ё н ё н у ы д и с, ё р р а й а у ф ё ц и с ё м ё, б и р ёг ъ 
й е ‘ к к о й ы, а ф т ё м ё й х у ы р р ы т т ы т ёг ё н г ё т ы г ъ д б ы д ы р м ё й ё н ы х с а р ёз т а. 
У ё д м ё д ы к к а г б и р ёг ъ й ё х и б а й р а г ы л н ы ц ц а в т а.

Ё з х ъ ё р г ё н г ё р а з г ъ о р д т о н б ё х ы р а з м ё. Б и р ё г ъ м ё н к у ы а у ы д т а, 
у ё д б ё х ы ф ё у а г ъ т а ё м ё ф ё с т ё м ё н ы й й а р ц, б а й р а г ё м ё й е ‘ м б а л ы 
к ё м н ы у у а г ъ т а, у ы р д ё м. Б ё х к у ы д д ё р б и р ё г ъ ё й ф е у ё г ъ д, а ф т ё й ё 
х ъ у с т ё ф ё х ъ и л к о д т а ё м ё т а ф ё с т ё м ё а т а х т и й ё х ъ ё б у л ы и р в ё з ы н 
к ё н ы н м ё. Ё з д ё р а з г ъ о р д т о н й ё ф ё д ы л.

К у ы с ё м б а х ё ц ц ё д ё н, у ё д т у г дз ы х с ы р д т ё л и дз ы н м ё ф е с т ы, б а й -
р а д ж ы ё р д ёг к ъ а б ёз т ё й ф ё у а г ьт о й, а ф т ё м ё й. Б ё х с ё рг у ы б ы р, ё н к ъ а р д ё й 
л ё у у ы д и й ё м а р д х ъ ё б у л ы р а з ё м ё с т а в д ц ё с с ы г зг ъ ё л д т а... Ёз б ё х ы 
р а з ё р л ё у у ы д т ё н. М ё з ё р д ё ё р б а у ы н г ёг м ё н ё н д ё р, ё м ё а х ъ у ы д ы 
к о д т о н: ц ы м ё ц ё м ё н ц ё р ы н ц д у н е й ы л т у г дз ы х б и р ёг ът ё?

МЁНГАРД РУВАС
Иубон ме ‘мбалимё ёрбацёйцыдыстём Сумбатлийы рёзты Ва-

чийы хъёумё.
– Уалё уыцы айнёг къёдзёх куыд хуыйны, уый зоныс? – афарста 

мё ме ‘мбал. Хурыскёсёнырдыгёй къёдзёх йёхи бакъул кодта бёр-
зонд хохыл, хуссар, цёгат ёмё ныгуылёнырдыгёй та уыди цёхгёр 
лёбырдтё.

– Зонын, – загътон ёз, – уый хуыйны Къассу.
– Раст зёгъыс! Фёлё уый тыххёй никуы ницы фехъуыстай?
– Нё, ницы фехъуыстон.
– Уёдё дын ёз ныртёккё диссаджы хабар ракёндзынён.
Къассу кёуыл ныхёст у, уыцы хохыл кёддёр хызтысты фысвосы 

дзугтё. Фыййёуттимё уыди ёхсёз хъёхъхъаг фыййау куыдзы.
Иубон уётёрмё ёввахс фёзынди рувас. Куыйтё йё куы ауыдтой, 

уёд ёй сё разёй айстой. Рувасён, кёй зёгъын ёй хъёуы, йё сёр йё 
кой сси, ёмё йё ных Къассуйы хохы цъупмё сарёзта. Мёнё-мёнё 
йё куыйтё баййафдзысты, зёгъгё, афтё рувас йё къёдзил фездыхта 
ёмё цыдёр ёрбаци. Куыйтё уёддёр дарддёр згъордтой.

– Ёмё уёд рувас та цы баци? – афарстон ёй ёз.
– Рувасён та хъуамё цы уыдаид? Айнёджы былмё куы ‘рба-

цёйхёццё кодта, уёд йё сёпп фёурёдта, йё къёдзил фёхъил кодта, 
цыма былёй агёпп ласта, уыйау, йёхёдёг иуварс фёзылди ёмё 
ёнцад-ёнцойё афардёг хёхтём. Куыйтё та уыциу растёй былёй 
атахтысты ёмё... дё фыдгул афтё... Фыдёлты ныхасау, рувасён йё 
хинтё йё къёдзилы сты.

Магомед-Султан ЯХЪЯЕВ

ХЫЛ
Мах рагёй хёлёрттё стём Ахмедимё, иу бонёй фёстёмё та 

балымён стём уёлдай тынгдёр. Ныртёккё уын ёз радзурдзынён, 
хабар куыд уыдис, уый.

Сёрды мах ёдзухдёр нёхи фёнайём, нё хъёуы фале хъёдрёбын 
цы цад ис, уым. Уыцы бон нёхи найынмё уыдыстём иу-дёс лёппуйё. 
Цёуём ныхёстёгёнгё фёндагыл, Ахмед – чысыл раздёр, ёз – йё 
фёдыл. Немё уыдис Махмуд Керимов дёр. Уый нымад у не скъолайы 
лёппутён сё тёккё домбайдёрыл. Ёмё дын мё уыцы Махмуд афарста:

– Цымё уё дыууёйё чи тыхджындёр у, ды ёви Ахмед?
– Нё зонын, нё тыхтё нё барстам, – дзуапп ын радтон ёз.
– Ёмё цёуылнё барстат? Ёвёццёгён дзы тёрсгё кёныс, нё?
– Цёмёй дзы тёрсын! Мах дыууёйё дёр ёмхуызон тыхджын стём.
– Уый – дзыхёй дзургёйё! – загъта та Махмуд. – Фёлё хъуыддаг 

хылмё куы ёрцёуид, уёд лидзёг фёуаис!
Нё уарзтон ёз уыцы Махмуды. Гъе стёй йё иннё лёппутёй дёр 

ничи уарзта. Махёй тыхджындёр кёй уыди, уый тыххёй ныл уёла-
хиз кодта алы хъуыддаджы дёр. Куы-иу искёмён йё аходёны ёхца                                                                                                                           
байста, куы та-иу йё зёрдёйы дзёбёхён искёмён йё уадул ныдздзёхст 
ласта. Уёлдай хуыздёр та йём касти лёппуты кёрёдзийыл ацардауын. 
Уыцы ёвзёр миниуджытё йын ёз рагёй дёр бёргё зыдтон, фёлё мём 
ацы хатт йё ныхёстё уёлдай хъыг фёкастысты. Ноджы ма лёппутё мё 
алфамбылай цымыдисхуызёй ёнхъёлмё кастысты, цы зёгъдзынён, уымё.

– Нё фётёрсдзынён! – фёхъёр кодтон ёз. 
Махмуды дёр ма ёндёр цы хъуыди!
– Ей, Ахмед! Ардём-ма рауай! – фёдзырдта уый ме ‘мбалмё. – 

Гаджи афтё зёгъы, куы, дам мё бафёнда, уёд, дам ёй ёрхойдзынён.
Ёз ахёмёй ницы загътон, фёлё мё Махмуд сдзурын дёр нал ба-

уагъта. Уайтагъд бауад, Ахмеды худы хъуынтёй иу бындзыг ратыдта 
ёмё йё мёнмё ёрбадардта.

– Бафу йыл кён!
Мах лёппутём ахём ёгъдау ис: куы бафу кёнон уыцы хъуынты 

бындзыгыл, уёд разы дён йемё хыл кёныныл, ёмё дзырдён фё-
стёмё исён нал ис, кённод дыл ёнустём тёппуды ном баззайдзён.

Фёлё уёддёр ёз Махмуды къух иуварс асхуыстон ёмё загътон:
– Ёз Ахмедёй нё тёрсын, фёлё хыл нё кёнын йемё.
– О, фётарсти, фётарсти! – ныхъхъёр ласта Махмуд. – Нё йём 

кёсут, лёппутё, йёхицёй ёппёлыди, афтёмёй та тёрсгё кёны.
– Ницы ёппёлыдтён мёхицёй! – загътон ёз. Фёлё мём Махмуд 

хъусгё дёр нё бакодта. Мё худёй мын цалдёр хъуыны ратыдта ёмё 
сё Ахмеды былтём бадардта.

– Уёд та сыл ды бафу кён!
– Нё фу кёнын! – фёхъёр ыл ласта Ахмед ёмё йын йё къух иу-

варс ариуыгъта.
– Ай дёр тёппуд куы у! Кёрёдзи аккаг хёлёрттё сты! Гаджи 

ныртёккё мёнё ацы ран йёхицёй ёппёлыди, цы минут мё бафён-
да, уыцы минут Ахмеды ранёмдзынён, зёгъгё. Дзырдтай ёви нё 
дзырдтай? – ёрбауырдыг мём Махмуд.

– Загътон, нё дзы тёрсын, зёгъгё, фёлё...
– Хъусут, загътон, дам! – мё дзырд мын мё дзыхёй аскъёфта 

Махмуд. – Фехъуыстай йё, Ахмед? Загътон, зёгъы! Уёдё ма мёнёй 
исчи афтё зёгъёд, ёз ёй ныртёккё ацы ран!..

– Ёцёг афтё загътай? – ёрбадзырдта мём Ахмед, йё цёсгом 
туджы разылд, афтёмёй.

Ёз мё дзых дёр нёма бахёлиу кодтон, афтё лёппутёй чидёр 
ныхъхъёр ласта:

– Дзырдта, дзырдта! Ёппёлыд йёхицёй!
Уыцы ныхёстё айхъусгёйё, Ахмед бынтондёр рафыхти. Цёхгёр 

фёзылд Махмуды ‘рдём, йё тых-йё бонёй ныффу кодта хъуынты 
бындзыгыл, ёмё уыдон дёр фёйнёрдём фётахтысты.

– Лёппутё, ралёуут-ма фёйнёрдём ёмё зылд ацаразём! –                        
дзырдта Махмуд, фыр цинёй йё къухтё асёрфта, афтёмёй. – Гъеныр 
райдайут хыл кёнын, кённод уё ёз мёхёдёг ёрдзёрна кёндзынён!

Цы гёнён ма нын уыдис, ёмё мах дёр Ахмедимё кёрёдзимё                      
фестём. Фыццаг уал ёнёбары ёвнёлдтытё кодтам, стёй куыдфё-
стёмё, гъайдё-мардзё, зёгъгё, стынг ис нё хыл! Лёппутё нё ал-
фамбылай ёртымбыл сты. Махмуд хъёр кёны:

– Бадётт ём дзы! Цёв ёй тынгдёр! Тёппуд ма у!..
Фыццаг ёз Ахмедыл тых кёнын райдыдтон, мё быны дёр ма йё 

аууёрстон. Фёлё дын Ахмед фёрёвдз ёмё мын мё фындзы хъёлён 

тымбыл къухёй иу ныддаудта. Мёнён мё цёстытё цёхёртё акалдтой, 
фындзёй туг фемёхст...

Лёппутё ма нё тыхтёй-амёлттёй кёрёдзи къухтёй скъахтой. 
Ноджы ма мыл фёндагыл худтысты, уымён ёмё махмё, туг кёмёй 
рацёуа, састы бынаты уый баззайы. Мёнмё уый афтё хъыг касти, 
ёмё цёттё уыдтён ног хыл ракъахынмё дёр!

Фёлё уал байхъусут, дарддёр хъуыддаг куыд уыдис, уымё.
Ёрбацыдыстём цады былмё. Лёппутё сё дарёс феппёрстой 

ёмё доны багёппытё кодтой. Ёз та цады былгёрон ёрбадтён ёмё 
мё тугтё ёхсадтон. Мё хёдоны тугтё дёр цёхсадтон ёмё йё хур-
мё байтыдтон, мё мад ёй куыд нё базона, афтё. Мё зёрдё фыр 
мёстёй сыгъди, мё фындз ныддёнгёл. Мёхи найын дёр мём нал 
цыди, афтёмёй та нё хъёуы лёппутёй мёнёй дёсныдёр ничи у 
ленк кёнынмё. Мё хёдоны фарсмё кёрдёгыл ёрхуыссыдтён. Фыр 
мёстёй мё цёссыг тыххёй урёдтон.

Нё, ныр ёз Ахмедимё никуыуал бахёлар уыдзынён. Ёз куынё бафу 
кодтон худы хъуынтыл, уёд уый уайтагъд цёмён баууёндыд Махмуды 
ныхёстыл, йё рагон хёлары сёр цёмён ауёй кодта? Ноджы ма мын 
мё фындз дёр ныппырх кодта!.. Нё, нё, ёз уый нё ныббардзынён!..

Бирё фёхуыссыдтён ахём уёззау хъуыдытимё. Цадёй хъуысти 
лёппуты хъёлдзёг цъёхахст. Хуры хъарм тынтё ёмё мын кёрдёджы 
адджын тёф мё маст фёсабыр кодтой, ёмё йё мёхёдёг дёр нё 
бамбёрстон, куыд афынёй дён, уый.

Уалынмё мё цыма исчи рёхойгё фёкодта, уыйау фестъёлфыд-
тён. Цыдёр бёллёх ёрцыди цады, фёлё цы, уый ёвиппайды нё 
бамбёрстон.

– Фё-ди-и-ис!.. Вай! Дон мё фёласы!..
Куыд ёнхъёлут, цымё чи хъёр кодта уый? Ахмед!
Цёй маст ёмё ма цёй ёфхёрд! Мёхёдёг дёр ёй нал бамбёрстон, 

мё къёхтё мё сёхёдёг цады былмё куыд ахастой, уый. Мах Ахме-
димё суанг фыццёгём къласёй фёстёмё хёлёрттё уыдыстём, ёмё 
уём уый хуымётёг хъуыддаг ма кёсёд!..

Лёппутё иууылдёр былгёрон сдзыгуыр сты ёмё уырдыгёй хъёр 
кёнынц, сё къухтё тилынц. Фыр тыхстёй нал арёхстысты, мёгуыр 
лёппуйён куыд баххуыс кёнын хъёуы, уымё. Ёз сё фёйнёрдём 
асхуыстытё кодтон ёмё ёд хёлаф доны смидёг дён. Цады бёрёг 
10 Мах дуг №11 2023

астёу Ахмед йё гёндзёхтё цёгъды, йё къухтёй дон тъёпп-тъёпп 
кёны, йё цёстытё ныссырх сты. Хъёр кёныныл дёр ма бёргё ар-
хайы, фёлё йё хъёлёс нал хъуысы.

Ёз ём ныхъхъёр ластон:
– Ныртёккё, ныртёккё! Фёцёуын дём! – ёмё йём баленк кодтон.
Бахёццё йём дён, фёлё дарддёр цы кёнон, уый мёхёдёг дёр 

нал зыдтон. Ахмед мын мё цонгмё фёлёбурдта, ёмё дыууёйё дёр 
доны бынмё афардёг стём. Тыхтёй-амёлттёй ма фёстёмё сленк 
кодтам. Нё ахсёнтё донёй байдзаг сты. Ахмед та мё ног мё цонгёй 
рацахста. Ёз ём дзурын:

– Ленк кён! Дё къухтё тил!.. – мёхёдёг былгёроны ‘рдём бахёццё 
уёвыныл архайын.

Чи зоны, ёмё дыууёйё дёр фёдёлдон уыдаиккам, фёлё уёдмё 
не ’мбал лёппутё сёхи ёрёмбёрстой ёмё нём ёрбаленк кодтой 
цалдёрёй.

Былгёронмё куыд ёрбахёццё стём, уый ёз нал бамбёрстон. 
Ёрмёст ма хъуыды кёнын, Ахмедимё кёрдёгыл фёрсёй-фёрстём 
куыд бадтыстём ёмё хуыфгё-хуыфын дон нё хъёлёсёй куыд калд.  
Лёппутё нё алыварс ёрёмбырд сты ёмё нын амонынц алы хостё. 
Чидёр сё афтё зёгъы:

– Аразгё улёфт сын скёнын хъёуы.
Ацу, зёгъын, ардыгёй дё аразгё улёфтимё. Ёрхъуыды мын кодта!
Ахмед фёстагмё куы сулёфыд, уёд ризын байдыдта ёмё цъёх-              

цъёхид афёлдёхт. Махмуд ёй фёрсы:
– Цы дыл ёрбамбёлди, дё хорзёхёй? Дёхицён дзёбёх ленк код-

тай, стёй дё ёвиппайды дон ласын байдыдта.
– О, лёппутё! – загъта Ахмед. – Цады астёумё куы бахёццё дён, 

уёд мё чидёр мё къёхтёй рацахста ёмё мыл бынмё ёрхёцыдис. Ард 
уын хёрын, рёстытё дзурын! Чидёр дзы бады доны бын, ёвёццёгён, 
Донбеттыр у. Уыциу лёбурд фёкёны ёмё адёймаджы йёхимё ёрбал-
васы! Гаджи куынё уыдаид, уёд ёз уырдыгёй никуыд раирвёзтаин!

Уыцы ныхёстём хъусгёйё, Махмуд ныккёл-кёл кодта, фыр ху-
дёгёй ма йё гуыбыныл ныххёцыди.

– Донбеттыр, дам! Вай! Мёлын!.. Нё чысыл цады Донбеттыр! 
Уыдон доны зайёгойтё сты, уыцы бынат ёз мёхёдёг хорз зонын. 
Куыд тёппуд дё, куыд, Ахмед!

Ахмед дын уыциу сёррётт фёласта ёмё Махмудмё балёбурд-
та. Донласты фёстё ма йём утёппёт хъару дёр кёцёй разынд, 
нё зонын.

– Уайгё ардыгёй! – фёхъёр ыл кодта Ахмед, йёхёдёг фыр мёстёй 
зыр-зыр кёны. – Цёугё, хуыздёр дын уыдзён!

– Сабырдёр, сабырдёр у! – йё худын фёурёдта Махмуд. – Кённод, 
донласт дё, уый дёр нал ахъуыды кёндзынён ёмё дём дзы дзёбёх 
бадётдзынён!

Уёд ёз дёр фёгёпп ластон ёмё Махмудмё бауырдыг дён:
– Бавнал ма йём уёдё!
– Циу, цы уыл ёрцыди, лёппутё? – бахъуыр-хъуыр кодта Махмуд, 

йёхёдёг дарддёр алёууыд. – Хъазён ныхас скёнён дёр нал ис ёви?..  
Фёлё йё мах хъазён ныхёстём нал бауагътам. Ахмедимё йём 
балёбурдтам ёмё йын сау над скодтам, мё пырх фындзы тыххёй, 
кёрёдзийыл нё кёй сардыдта, уый тыххёй, йёхи ныл сёрыстыр 
кёй кодта, уый тыххёй дёр. Цыбыр дзырдёй, абон дёр нё нёма 
ферох кодта, ёвёццёгён. Нё разёй афтё тагъд лыгъди, ёмё ма йё 
зёвёттё ферттив-ферттив кодтой. Афтёмёй не скъолайы та нымад 
уыди тёккё хъёбатырдёр лёппуйыл.

Ахмедимё нё ныр, кёй зёгъын ён хъёуы, ничиуал фёхицён 
кёндзён.

ПЕХЛЕВАН
Иу сёрд мё мад ёмё мё фыдимё ацыдтён хохмё. Мё фыдымад 

мын балёвар кодта урс сёныкк. Мё сёныкк-иу цыфёнды бёрзонд 
къёдзёхы сёрмё дёр суадаид ёмё-иу уырдыгёй рагёпп ластаид – 
ёппын ницёмёй тарст.

Сёныкк мемё тынг бахёлар ис. Сусёгёй-ёргомёй йын хастон 
хёринёгтё, ёмё уый дёр къёбылайау мё фёдыл згъордта.

Ёз бирё фёлёгъстё кодтон мё мад ёмё мё фыдён, сёныччы 
немё горётмё аласём, зёгъгё, ёмё уыдон дёр ёрёджиау сразы сты.

– Ёрмёст ём дё цёст хорз дар, – фёдзёхста мын нана. – Нырма 
хёрзчысыл у, ёмё йын ёнё мадёй зын уыдзёнис. Ёхсыр ын-иу дётт.

Сёныччы немё сёвёрдтам машинёйы ёмё йё ёрластам Махач-
каламё.

Ёз ме ‘мбёлттём равдыстон нанайы лёвар, ёмё дыууё боны 
дёргъы нё хёдзар сывёллонёй цух нё кодта: цыдысты ёмё цы-
дысты сёныкк уынынмё. Раздёр сёныччы дардтам, къухнайы цы 
къёбицгонд ис, уым. Фёлё уый фёстё мё мад загъта:

– Ёз мё хёдзары сёгъ нё фёдардзынён! Уёртё йын сарайы иу 
къуым скёнут.

Мё фыд кёцёйдёр фёйнёджы лыггёгтё ёрбахаста, ёмё йын 
дыууёйё сарайы къуымы дзёбёх хёдзар скодтам. Дуары бёсты йын 
сёвёрдтам зёронд арынг, йё быны та йын бакодтам хъёмп, цёмёй 
йын фёлмён уа.

– Йё ном та куыд уыдзён? – афарста мё мё фыд.
– Нё зонын, – загътон ёз. – Ном ын нёма ёрхъуыды кодтон. Лёп-

путы афёрсын хъёудзён.
– Сывёллон ма куы уыдтён, уёд мёнмё дёр уыдис сёныкк, – 

загъта мё фыд. – Ёмё йё ёз Пехлеван хуыдтон.
– О, уёдё йё ёз дёр афтё хондзынён!
Ном Пехлеван, ома бёндёнылкафёг, мё зёрдёмё тынг фёцыдис; 

уымён ёмё цирчы хъазджытёй уёлдай фылдёр уарзын бёндёныл-
кафджытём кёсын. Нё кёрты цёрджытё уайтагъд сёныкмё сидын 
байдыдтой Пехлеваны номёй. Ёмё, раст зёгъгёйё, ёцёг бёндёныл-
кафёджы хуызён уыди. Сарайы сёрты ёмё-иу хёдзёртты сёрты 
гёппытё кодта.

Ёнёуи дёр диссаджы хъёлдзёг сёныкк уыди: бон-сауизёрмё-иу 
кёрты чъыллиппёй хъазыд, суанг ма-иу гёдыйыл дёр узёлыныл 
схёцыд, фёлё-иу уымён йё хъуын арц абадти ёмё-иу футтытё кён-
гё лидзёг фёци. Сёныкк дёр-иу йё цыбыр къёдзил фёхъил кодта 
ёмё-иу ёй фёсте асырдта. Искуы иу хатт-иу Пехлеваны фёсгорётмё 
хизынмё акодтон. Уым-иу цалдёр сахаты цъёх кёрдёгыл фёхызти, 
стёй-иу нёхимё куы цыдыстём, уёддёр ма йын-иу мемё фёлмён 
кёрдёджытё ёрбахастон. Нёхимё йын ёнёуи хёринёгтёй уёлдай 
алы бон дёр лёвёрдтон ёхсыр, ёмё сёныкк рёзыд, нард кодта. 
Уалынмё йын сыкъатё дёр фёзынди ёмё куыдфёстёмё здыхсгё 
цыдысты, хъомыл сёгъён куыд вёййынц, уыйау.

Иубон мын мё мад афтё зёгъы:
– Ёз хъуыддаджы фёдыл цёуын кёдёмдёр, ёмё-иу ды хёдзар 

иунёгёй ма ныууадз.
Уаты иучысыл абадтён, стёй ёнкъард кёнын байдыдтон ёмё 

загътон: «Цон фёлтау Пехлеванмё», – ёмё сарамё разгъордтон.               
Дуарёй бахызтён, кёсын: арынг иуварс ёппёрст, сёныкк йё бынаты 
нёй. Ёз фёхъёр кодтон:

– Пехлеван, Пехлеван, кём дё?!
Сарайы иннё къуымёй мём райхъуысти: «Ме-е...»
Базгъордтон ём, ёмё дын мё Пехлеван дёргъёй лёууы ёмё мём 

кёсы тёригъёддаг цёстытёй.
– Цы дыл ёрбамбёлд, мё гыццыл Пехлеван?
– Ме-е-е... – ноджы уынгёгдёр хъёлёсёй бауасыд сёныкк. – Ме-е-е...
– Ма фёрынчын у! – фётарстён ёз. – Фест-ма уёлёмё, фест!..
Куыддёр сёныкмё февнёлдтон, йё къёхтыл ёй слёууын кёнон, 

зёгъгё, афтё йё гёндзёхтё бацагъта ёмё ныууасыди.
Ёвёццёгён, зёгъын, йё гуыбын риссы. Фёлё цы чындёуа?..
Ахём тёригъёд фёкодтон сёныккён, ёмё ма мё цёссыг тыххёй 

баурёдтон.
Уалынмё сарайы дуарёй ёрбакаст нё сыхёгты лёппу Тёгир. 

Ахуыр дёр иу къласы кёнём Тёгиримё.
– Цёй хъёр у уый? – афарста мё Тёгир. – Цы ми кёныс ам?
– Пехлеван фёрынчын! Фёмёлы, цы йын акёнон?!.
Тёгир дзуццёджы ёрбадти, сёныччы гуыбын йё къухёй асгёрс-

тытё кодта ёмё йё сёр батылдта:

– О-о, йё хъуыддаг хорз нёу!
– Уёдё ёцёг амёлдзён?!. – бынтон фёудаист дён ёз.
– Нё зонын... – загъта Тёгир. – Дохтыр ём куы ёрбакёниккам...
– Ёмё дын дохтыр кёцёй ёрбакёнон?
– Телефон уём куы ис. Бадзур Тагъд ёххуысмё.
– Ёцёг, ёцёг, – ахъуыды кодтон ёз дёр ёмё базгъордтон телефонмё.
– Тагъд ёххуыс-ма мын авёр, дё хорзёхёй! – бадзырдтон теле-

фонисткёмё.
Трубкёйё цавёрдёр къёр-къёр ссыди, стёй дзы райхъуыст сыл-

гоймаджы хъёлёс:
– Тагъд ёххуыс дём хъусы.
– Дё хорзёхёй, ёвёстиатёй рацёут, Пехлеван фёрынчын!
– Пехлеван? – афарста мё сылгоймаг. – Йё мыггаг та куыд у?
– Нё зонын... Мыггаг ын нёй, нырма бынтон гыццыл у.
– Цал азы йыл цёуы?
– Цёй азтё! Нырма йыл ёртё мёйы йеддёмё нёма цёуы.
– Ёмё ды та чи дё?
– Ёз Гаджи дён.
– Дё мыггаг та?
– Мусаев.
– Хистёртёй ничи ис дё разы?
– Ничи. Иууылдёр ацыдысты... О, курын дё, рёвдздёр, кённод 

Пехлеван амёлдзён! – ныллёгъстё йын кодтон ёз.
– Гъе уый дын бёллёх, гъе! – арф ныуулёфыд сылгоймаг. – Цёй, 

дзургё, дё адрис куыд у.
Ёз ын ёй загътон.
– Ныртёккё фёцёуём, – ныфс мын бавёрдта сылгоймаг. – Уынгмё-

иу нё размё рауай.
– Хорз! Ёнхъёлмё уём кёсдзынён. Бузныг!..
Хётёл ёрёвёрдтон ёмё фёстёмё сарамё разгъордтон. Пехлеван 

дёргъёй лёууыд ёмё ёнёрёнцайгёйё хъёрзыдта.
– Бадзырдтай дохтырмё? – афарста мё Тёгир.
– Бадзырдтон. Ныртёккё ёрбацёудзысты. Ды уал ам абад, ёз сё 

размё ауайон.
– Уайгё.
Уынгмё разгъордтон ёмё сём ёнхъёлмё кёсын. Уалынмё                      

фёстигъёй ёрбазынд егъау урс машинё, йё ныхыл – сырх дзуар.

– Ардём, ардём! – ныхъхъёр кодтон ёз ёмё сём мё къух                                
фётылдтон.

Машинё нё дуармё ёрлёууыд, ёмё дзы рахызтысты ацёргё лёг 
тызмёг цёстёнгасимё, йё къухы чысыл чумёдан, афтёмёй ёмё 
рёсугъд ёрыгон сылгоймаг. Сё дыууёйыл дёр уыди урс халаттё.

– Кём ис рынчын? – афарста лёг.
– Цомут, равдисон уём ёй, – ёмё сын сарайы ‘рдём ацамыдтон.
– Кёдём нё кёныс? – дисхуызёй афарста сылгоймаг.
– Сарамё. Рынчын уым ис. Рауайут ардём... Мёнё ис!
– Рынчын ды дё? – афарста лёг Тёгиры.
– Нё, ёз ёнёниз дён. Уёртё Пехлеван у рынчын, – загъта Тёгир 

ёмё сёныкмё ацамыдта.
Уыцы ныхёстё айхъусгёйё, лёг фыр мёстёй йё къёхтё ёрцагъта 

ёмё фёхъёр ласта:
– Гъе уый дын ёнаккаг митё, гъе! Къулбадджытё! Адёмён нын 

рёстёг фаг нёу, адон та нё сёгъмё ёрбакодтой! Ацы хъуыддаг ёз 
афтё нё ныууадздзынён!..

Тынг хъыг мём фёкастысты йё ныхёстё.
– Ёз къулбадёг нё дён, – загътон ын ёз. – Мё сёныкк фёрынчын, 

мёлгё кёны, ёмё дём уымён бадзырдтон!..
Фёлё лёг йё хъёрёй не ‘нцад.
– Ёз ын йё ныййарджыты фёивар кёндзынён! Йе скъоламё дёр 

ын фехъусын кёндзынён!..
– Фёлёуу-ма, Юсуп Керимович! – загъта сылгоймаг. – Тагъд ма кён...
Фёлё йём лёг хъусгё дёр нё бакодта, афтёмёй фёдуарёдде ис. 

Сылгоймаг Пехлеваны раз дзуццёджы ёрбадти ёмё йё фёлмён 
къухёй ёрсёрфта. Сёныкк дёр дын йё уасынёй фенцад.

– О, мёгуыр йё бон! – загъта сылгоймаг. – Дё гуыбын риссы, нё? 
Ёвёццёгён, исты ёвзёр хал ахордтай? Тёрсгё ма кён, ныртёккё 
дё мах адзёбёх кёндзыстём...

Сылгоймаг йё хызынёй систа цавёрдёр хос, йе ‘нгуылдзты ёхсён 
ёй амур ласта, мё армытъёпёны йё ёркодта ёмё мын загъта, донимё 
йё азмёнт ёмё йё Пехлеванён бадар, зёгъгё.

– Райсом та-иу ёй хъомты дохтырмё бахёсс, – загъта мын уый. 
– Стёй дё зёрдыл бадар: мах адёмы дохтыртё стём, фосён та ис 
сёрмагонд рынчындёттё.

Уый ма Пехлеваны асёрфтытё кодта ёмё ацыди машинёмё.
Уыцы хосы фёстё сёныкк фёдзёбёхдёр, йё нётынёй фёхъус 

ёмё йё бынатмё дёр йёхёдёг сабыргай бацыди.
Ёз ёнхъёлдтон, мё мад ёмё мё фыд куы ёрбацёуой, уёд мём 

хёцдзысты, Пехлеванмё адёймаджы дохтыр кёй ёрбакодтон, уый 
тыххёй, фёлё ёнё мастёй аирвёзтён.

Дыккаг бон мё фыдимё иумё Пехлеваны ахастам хъомты дохтыр- 
мё. Уым нын хостё радтой, ёмё сё ёз Пехлеванён дардтон ёхсы-
римё. Сёныкк бонёй-бон дзёбёхдёр кодта, стёй та чъыллиппытё 
дёр байдыдта.

Ныр стыр сёгъы йас сси. Сёрды каникулты та мё фыдымадмё 
хохмё цёудзынён, ёмё мын Пехлеваны дёр мемё ёнё аласгё нёй, 
кёддёра ма йё базондзысты?

Уырыссаг ёвзагёй ТУАТЫ Л. тёлмац

Зо н д  н ы х æс т æ

А Б У Т А Л И Б Ы З А Г Ъ Д А У …
* * *

И у л ё д ж ы й ё к у ы с т ё й с и с т о й. И у ц а с д ё р ы ф ё с т ё й ё А б у т а л и б 
ч ы н д з ё х с ё в ы ф е д т а. « С ё р и б а р » л ё г р а з д ё р ё н ё р в ё с с о н у ы д, н ы р 
ё н ё х ъ ё н б о н з а р ы д, к а ф ы д, х ъ а з ё н н ы х а с к о д т а. А б у т а л и б з а г ъ т а:

– Ц ы д и с с а д ж ы л ё г с ё ф т у ы й б ё р ц р ё с т ё г.

* * *
И у л ё м ё г ъ а к т е р ё м д з ё в г ё т ё ф ы с с ы н р а й д ы д т а ё м ё м а ч и н ы г 

д ё р р а у а г ъ т а. А б у т а л и б з а г ъ т а:
– У ы й п о э т ы р о л ы х ъ а з ы. Ф ё л ё й ё х ъ а з ы й ё и н н ё ф ё л г о н ц т а у 

т ы н г ё в з ё р.

* * *
Ц а л д ё р ф ы с с ё д ж ы х о х м ё б ё р ё г б о н м ё ф ё х у ы д т о й. Ф ы с д ж ы т ё 

л ё в ё р т т ё б а м б ы р д к о д т о й ё м ё А б у т а л и б ы ф ё р с ы н ц: 
– Д ы д ё р, ё в ё ц ц ё г ё н, а ф т и д к ъ у х ё й н ё а ц ё у д з ы н ё ?
А б у т а л и б ф ё ц ы р д: 
– Ц ы т ё д з у р у т ?! Ё з м е м ё к ё н ы н н е ‘ ф с и н ы, с ы в ё л л ё т т ы, м ё 

х ё с т ё д ж ы т ё й к ё й д ё р т ы. А д ё й м а г ё й м а з ы н а р г ъ д ё р ц ы у а ? 

* * *
А б у т а л и б ф е м б ё л д, б и р ё х ъ ы ц ъ ы д ё т т ё й ы н ч и б а н у а з ы н к о д т а, 

у ы ц ы р а у а г ъ д а д о н к у с ё г и м ё. З а г ъ т а й ы н:
– К ё с- м а, д ё с ё р к у ы д ф ё х а л а с. 
– А б у т а л и б, ё м ё д ы у р с с ё р р а г ё й к у ы д ё. 

А б у т а л и б Г А Ф У Р О В  ( 1 8 8 2 – 1 9 7 5) – Д а г е-

с т а н ы а д ё м о н п о э т т ё й и у, з ы н дг о н д у ы д й ё 

р а й г у ы р ё н б ё с т ё й ы ё п п ё т а д ё м ы х ё т т ы т ы 

‘ х с ё н д ё р. Р а с у л Г а м з а т о в ё й с к о д т а й ё р о м а н 

« М о й Д а г е с т а н »- ы с ё й р а г х ъ а й т а р. У ы й н ы ф -

ф ы с т а, у ё р а з м ё у ы н к ё й х ё с с ё м, й ё у ы ц ы 

з о н д ы н ы х ё с т ё д ё р. 

– Ёз дёу тыххёй афтё фёдён, фёлё ды та мё хал цёмён ахорд-
тай, ацу ёмё йё базон.

* * *
Иу поэт Абуталибы цур йёхицёй ёппёлынёй нал ёфсёст. Абу-

талиб ын загъта:
– Дё хъуыдытё-ма мын иу цалдёр уысммё ёфстау авёр.
– Цёмён?
– Дёхёдёг дёхи тыххёй ёдзух куыд хъуыды кёныс, ёз дёр дё 

иу уысм уёддёр афтё хорзёй ёрымысон.

* * *
Уынджы иу лёмёгъ поэт тынг рёсугъд чызгимё фёцёйцыд. 

Абуталиб бафиппайдта:
– Уарзондзинадёй амонд кёй нёй, уый тынг хорз ёмдзёвгётё 

фёфыссы. Ёмдзёвгётё фыссын чи нё зоны, уый та, ёвёццёгён, 
уыцы амондёй ёххёстёй фёхайджын вёййы.

* * *
Ныхас рацыд дёсны ёмё арёхстджын уёвыныл. Абуталиб загъта: 
– Зынгё цы нё кёны, чысыл, бёрёг цы нёу, ууыл хъёуы бёстон 

ёмё зёрдёмёхъаргё ныхас. Стыр ёмё зындгонд хабарыл дыууё 
ныхасы дёр фаг у. 

* * *
Абуталибы фёхуыдтой ресторанмё. Уый загъта:
– Даргъ, «ивёзт» ёмдзёвгётё нё уарзын. Уарзын цыппаррёнхъонтё, 

ёмбисёндтё, рагон адёмы цыбырёй загъд хъуыдытё. Абардзынён 
сё зёрдёйён ёхцон духанимё (чысыл хёрёндон – ред.). Рестораны 
хъёуы дзёнгёда цёгъдын, духаны – бёстон ныхас кёнын, рестораны 
се ‘ппётён дёр иу оркестр ис, духаны – алкёмён йёхи зарёг, ресто-
раны алы дзёгъёлдзуты фендзынё, духаны – адёмы.

* * *
Стыр бынаты кусёг адёймаг йё цармы нал цыд. Бынат суёгъд, 

ёмё иууылдёр, ныр та дзы кёй сёвёрой, ууыл хъуыды кёнын рай-
дыдтой. Абуталиб загъта:

– Амёй-ай мёллёгдёр адёймаджы бацагурут. 

* * *
Ёрыгон фысджыты ёмбырды Абуталиб загъта:
– Ёз, кёй зёгъын ёй хъёуы, раджы райгуырдтён. Уё нанатё ма 

уёд чызджытё уыдысты. Уымё гёсгё уё бон зёгъын у, мёхёдёг ёмё 
мё зондахаст дёр кёй базёронд сты. Фёлё, адёймаг цы зоны, уымён 
базёронд уёвён нёй. Хёрёг хёдтулгёйё зындёр скъёрён у. Саст 
тёбёгъ скъуыд электрон телёй зындёр бацалцёггёнён у. Цыппар-
рёнхъон даргъ критикон уацёй зындёр ныффыссён у. 

* * *
Радиойё дзырдтой Абуталибы ног ёмдзёвгётё. Йе ‘фсин хёдзары 

куыстытё кодта ёмё йём нё хъуыста. Абуталиб ёй бафарста:
– Цёуылнё хъусыс ёмдзёвгётём? Ёз дён.
– Цыма дё фыццаг бон зонын.
– Омё ног дён. Ахём нырма никёд уыдтён.

* * *
Рауагъдады Абуталибы чиныг иннё азмё аргъёвтой. Уый загъта:
– Эффенди Капиев, ёз цы дзырдтон, уыдёттё ныффыста ёмё 

сё уайтагъд рауагъта. Расул Гамзатов ныффыста, ёз ын цы ра- 
дзырдтон, уыдёттё, ёмё сё уый дёр уайтагъд рауагъта. Мё 
хъуыдытё мёхёдёг рауадзынвёнд куы скодтон, уёд та сё фи-
дёнмё ёргъёвынц.

* * *
Спектаклы премьерёйы фёстё Абуталибы фёрсынц, йё зёрдёмё 

фёцыд ёви нё, уымёй. Йё дзуапп уыд ахём: 
– Цыппёрём акт ёвёджиауы хорз рауад. 
– Спектаклы ёрмёст ёртё акты куы уыд.
– Куыд ёртё? Ёмё банкет та?!

* * *
Фысджыты цёдисы дзырдтой литературёйы ног декадё бацёттё 

кёныныл. Абуталиб загъта:
– Декадёйыл дзырдтам цалдёр азы размё. Куы нытътъанг, ёппын 

ын кёрон нёй?!

* * *
Ёрыгон фыссёджы командировкёйы арвыстой, цёмёй                               хъ-

угдуцёгыл очерк ныффысса. Уый бавдёлд ёмё хъугдуцёджы аскъёфта 
ёмё йё ракуырдта. Уыцы хабарыл ныхас бацайдагъ. Абуталиб фёрсы:

– Рёсугъд уыд уыцы хохаг чызг?
– Рёсугъд ёмё куысты раззагдёр. 
– Куыд ёй аскъёфта?
– Рог хёдтулгёйы йё баппёрста.
– Фыццаджыдёр, литературё ёрцыд цардимё баст. Дыккаджы 

та, уынём ногдзинад – раздёр-иу бёхыл скъёфтой. Рагон мидисён 
фыссёг ёнтыстджынёй ног хуыз радта. 

* * *
Абуталибён радзырдтой, йе ‘мдзёвгётё-иу фыццаг уырыссаг ёвзаг-

мё чи ратёлмац кёнын кодта ёмё-иу афтёмёй кёмён фёхуыздёр сты, 
уыцы поэты тыххёй. Уёд сё-иу ногёй йё мадёлон ёвзагмё раивта 
ёмё сё афтёмёй мыхуыр кодта. Абуталиб загъта:

– Ёндадзёгёй куыстон ёмё йё бёлвырд зонын, бандадзён ёр-
мёстдёр хуынкъ мигёнён кёй ис.

* * *
Иу фыссёгён радтой кадджын цин, орден ёмё цалдёр куысты 

бынаты. Абуталиб ын загъта:
– Гъеныр дын ёппёт уавёртё дёр ис, цёмёй мацыуал ныффысай, 

уымён.

* * *
Абуталиб йё раздёры ёмхъёуккагыл фембёлд милицёйы кусёджы 

дарёсы. Загъта:
– Мёнёй домынц социалистон мидис ёмё националон фёлгонц. 

Ай та уын, табуафси, – социалистон фёлгонц ёмё националон 
мидис. 

* * *
Композиторты ёмё Фысджыты цёдистён горёты астёу иумёйаг 

агъуыст радтой. Абуталиб загъта:
– Уыйбёрц магусатё иу цары бын? Ёгёр уыдзысты. 

                           * * *
Уайтагъд стыр поэмётё ёмё романтё «нывёндыныл» чи бафты, 

ныхас уыцы ёрыгон фысджытыл рацыд. Абуталиб загъта:
– Ацёргё ёмё бирё зонёг сылгоймаг дёр хатт ёвёлтёрд ёры-

гоны рацахсы. 

* * *
Уыцы хъуыддагыл ныхасы рёстёг ма ноджы загъта:
– Ёз ёндадзын лыстёг дзауматыл ахуыр кодтон: уидгуытё,                         

къустё, тёбёгътыл. Ёмё ёрмёст уый фёстё бахастон мё ныфс, стыр 
бёрёгбонты-иу чи хъуыд, ёнёхъён хъёуы уыцы агтё ёндадзынмё. 

* * *
Ныхас рацыд литературон куыстыл. Абуталиб загъта:
– Тызмёг хёххон цъуппыл кёй ёрцахсай, уыцы чысыл цёрёгой, 

хъёугёрон кёй амарай, уыцы арс кёнё стайё зынаргъдёр у. Кёнё, 
быдыры бёркадджын зёххыл цы дзуллаг ёрзад ёмё хохёгтё дуртыл 
кёй зайын кодтой, уыдонён иу аргъ ис? Ёз мёгуыр уыдтён, ёмё 
уым зынёй ницы уыд. Уыдтён ёндадзёг, ёмё уый дёр зын нё уыд. 
Уыдтён зурнайыл цёгъдёг. Уый дёр зын нё уыд. Ёппётёй зындёр 
мын у поэзи. Ёмё ёппётёй зынаргъдёр. 

* * *
Иу ёрыгон поэтёй Абуталиб загъта:
– Ёвёццёгён дзы ницы рауайдзён. Йё фыццаг ёмдзёвгётё ре-

дакцимё хёдтулгёйыл ёрбаласта. 

* * *
Иу ёрыгон поэт боцъотё рауагъта. Абуталиб ёй бафарста:
– Цёмён дё бахъуыд боцъотё?
– Лев Толстой дёр афтё дардта.
– Кёс-ма, Лев Толстойё агёпп кёнын куыд ёнцон у.

* * *
Иу фыссёгён йё костюм чъизи уыд, ёмё загътой, ёвёццёгён, 

дам ём йе ‘фсин хорз нё кёсы. Абуталиб загъта:
– Уый йын сёумёрайсом йё дзыппытё асыгъдёг кёны. Костюмён 

йёхи дёр асыгъдёг кёнынмё йё нал равдёлы. 

* * *
Репетицийы зарыд диссаджы хъёлёсы хицау Татам Мурадов. Уыимё 

60-аздзыд зарёггёнёгмё музыкалон ахуырад нё уыд. Репетицийы 
рёстёг ём хъуыста Стыр театры зындгонд зарёггёнёг сылгоймаг. 
Йё цёстысыгтё згъёлдысты ёмё згъёлдысты. 

Татам Мурадов, мёскуыйаг зарёггёнёджы афтё зёрдёскъёфт 
кёй фёкодта, уымёй фефсёрмы. Сылгоймаг та загъта:

– Ёз, тёригъёд ын кёй кёнын, уымё гёсгё кёуын. Ахём хъё-
лёсимё адёймагён ахуыры фадёттё ма уёд. Ёвзонджы бонты хорз 
ахуыргёнджыты къухмё бахауд, зёгъгё, уёд ныр йё ном ёнёхъён 
дунейыл зёлид.

Абуталиб ёй фехъуыста ёмё загъта:
– Ёрмёст Татам Мурадовы нё, фёлё иннё дагестайнаг зарёг-

гёнджыты, поэтты, ёнёхъён дагестайнаг аивады кой дёр кё-
ныс. Дагестанён йёхиуыл дёр дзурыс. Цас радтаид дунейён, йе 
‘взонджы бонтёй фёстёмё йын ахуыр кёныны гёнёнтё куы 
уыдаид, уёд. 

МЁЙЫ ЦАУТЫЛ АФЁЛГЁСТ
► 20 октябры Ёппётуёрёсеон фестиваль «Русское зарубежье: 

города и лица»-йы фёлгёты Цёгат Ирыстоны Гёздёнты Гайтойы 
номыл республикон фёсивёдон библиотекёйы арёзт ёрцыд Гёздёнты 
Гайтойы хёлёртты ёхсёнады сёрдар, ахуыргонд ёмё фыссёг 
Юрий Нечипоренкоимё фембёлд. Уый бакаст лекци ахём темёйыл: 
«Гёздёнты Гайтойы уацмысты тёлмацтё дунейы дёсгай паддзахёдты». 
Изёры раныхас кодтой журналтё «Мах дуг» ёмё «Дарьял»-ы сёйраг 
редактортё Хетёгкаты Оксанё ёмё Цхуырбаты Алан. Уыдон адёмы 
базонгё кодтой, сё коллективтимё Гёздёны-фырты 120 азы кадён 
цы сёрмагонд номыртё рауагътой, уыдонимё. Сё хъуыдытё загътой 
библиотекёйы директор Царахаты Ритё, фыссёджы сфёлдыстад 
иртасёг Хуадонты Фатимё ёмё иннё специалисттё дёр. 

► 4 ноябры Дзёуджыхъёуы центрон чиныгдоны уыд поэт, проза-
ик, драматург, тёлмацгёнёг Плиты Грисы номарён юбилейон изёр. 
Фыссёджы рухс ном ёрымысынмё ёрбацыдысты сфёлдыстадон 
интеллигенцийы минёвёрттё, ёхсёнадон архайджытё, Грисы хё-
лёрттё, студенттё ёмё скъоладзаутё. Мадзалы архайдтой уазджытё 
Хуссар Ирыстонёй дёр. Ирон театры актертё равдыстой Плиты Грисы 
трагеди «Чермен»-мё гёсгё ёвёрд спектаклёй скъуыддзаг, скъола- 
дзаутё йын бакастысты йе ‘мдзёвгётё. 

► 12 ноябры Мёскуыйы ирон ёхсёнады сёрдарёй ногёй ёвзёрст 
ёрцыд Абайты Алан. 

► 14 ноябры Гёздёнты Гайтойы номыл республикон Фёсивёдон 
чиныгдоны уыд зындгонд прозаик, цыппар историон романы автор 
(«Теркёй Туркмё», «Дё фыдёлтё – рухсаг», «Нарты Сосланы ёвдём 
балц» ёмё «Сырх хъаймёт») Булкъаты Михалы номарён изёр. Уыцы 
бон Михалыл сёххёст уыдаид 95 азы. Номдзыд фыссёджы тыххёй 
радзырдтой историк Цыбырты Людвиг, йе ‘мсис хёлёрттё Хуыгаты 
Сергей, Дзасохты Музафер, Гусалты Барис, Кокайты Тотрадз, Биазыр- 
ты Кромвел, Къадзаты Станислав, Косты Лизё, йе сфёлдыстадён 
стыр аргъгёнджытё Джыккайты Мурат, Джусойты Клавё, Дзанайты 
Иринё, Будайты Милуся ёмё иннётё. Мадзалы архайдтой Михалы 
кёстёртё ёмё уыдоны кёстёртё. Сё номёй ёппёт уазджытён арфё 
ракодта йё фырт – поэт, прозаик, тёлмацгёнёг Булкъаты Игорь.

